
KIRISH 

O‘zbekiston Respublikasi uzluksiz ta’lim tizimi muassasalarini yangi 
avlod o‘quv adabiyotlari bilan ta’minlash, talaba-o‘quvchilarni komil 
inson qilib yetishishiga qaratilgan darsliklar va o‘quv adabiyotlarini 
yaratish[1] bugungi kunning dolzarb vazifasidir.

Shuningdek, O‘zbekiston Respublikasida Oliy va o‘rta maxsus, 
kasb-hunar ta’limi tizimini tubdan isloh kilish, soha xodimlariga zarur 
shart-sharoitlar yaratish, ta’lim mazmuni va sifatini takomillashtirish 
hamda oshirishga bevosita ta’sir ko‘rsatuvchi omillardan biri sifatida 
talabalarni o‘kitishdagi fanlar bo‘yicha Davlat ta’lim standartlari 
talablari asosida yaratilgan sifatli darslik va o‘quv qo‘llanmalar bilan 
to‘liq ta’minlash vazifasi turibdi.

Sifatli о‘quv adabiyoti nafaqat о‘rganuvchilarning qiziqishini oshi-
radi balki yyeterlicha tayyorgarlikka ega bо‘lmagan о‘qituvchilarning 
kamchiliklarini ham bartaraf qiladi. Boshqacha aytganda hatto ta’lim 
oluvchilarni sifatli darslik bilan о‘qitayotgan oddiy о‘qituvchi ham 
yaxshi о‘qituvchiga aylanishi mumkin. Ya’ni, yaxshi о‘qish ham, 
samarali о‘zlashtirish ham о‘quv adabiyoti bilan chambarchas 
bog‘liqdir. Har qanday fanni о‘qitish va о‘zlashtirish bevosita shu 
predmetga doir tushuncha va atamalarning mohiyatini teran anglash 
bilan bog‘liq. Chunki, tushuncha va atamalar mazmuni yig‘indisi 
о‘quv fanining о‘zagini tashkil qiladi. Har qanday tushuncha о‘z 
shakli, mezoni va о‘z qо‘llanish sohasiga ega bо‘lsagina tо‘laqonli 
hisoblanadi.

Shu asnoda biz tomonimizdan yaratilgan «Sport va harakatli o‘yin-
larni o‘qitish metodikasi (Basketbol)» o‘quv qo‘llanmasi jismoniy 
madaniyat ta’lim yo‘nlishi bo‘yicha tahsil oladigan talabalar uchun o‘quv 
dasturiga muvofiq xorijiy adabiyotlar asosida qayta takomillashtirildi.

O‘quv qo‘llanmaning yaratilishida asosiy bo‘limlari va mavzularini 
yoritishda muqaddam nashr etilgan o`quv adabiyotlar, ilmiy-nazariy va 
uslubiy ma’lumotlar hamda xorijda yaratilgan o‘quv qo‘llanmalar asos 
bo‘lib xizmat qildi.

I BOB. BASKETBOL O‘YININING RIVOJLANISH TARIXI

Basketbolga oʻxshab ketadigan oʻyin toʻgʻrisidagi dastlabki 
ma’lumotlar eramizdan avvalgi VII asrga oiddir. Meksikadagi ilk 
qabilasiga mansub boʻlgan indeeslar “pok-to-pok” deb atalgan oʻyinni 
qiziqib oʻynashgan. Ushbu oʻyinning butun mohiyati oʻyinchilarning 
toʻpni halqa ichiga tushirishdan iborat boʻlgan “toʻp” oʻrnida kauchukdan 
tayyorlangan dumaloq shardan foydalanishgan, uni halqaga “tushurish” 
uchun faqat tirsaklar bilan yoki son bilan sharni urish lozim boʻlgan. 
Bunga halqaning xiyla baland joyiga oʻrnatilganligini va buning ustiga 
yerga nisbatan tik ya‟ni perpendekulyar tarzda joylashtirilganligini 
qoʻshadigan boʻlsak, u holda halqaga tushirilgan birgina “toʻp” – shar 
butun oʻyinning taqdirini hal qilgan boʻlsa kerak. 

Oradan ancha vaqtlar oʻtib, eramizning XVI asriga kelganda 
meksikalik “basketbolchilar” bu oʻyinni takomillashtirdilar. Oʻyin 
ijod korlari zilday ogʻir kauchukdan tayyorlangan toʻp-sharni devor-
ga oʻrnatilgan tosh halqa orqali oʻtkazishni koʻzda tutgan edilar. 
Muvaffaqiyatli harakat qilib toʻpni halqaga tushirgan oʻyinchi 
tomoshabinlardan istalgan birining libosini oʻziga “sarupo” qilib olish 
huquqiga ega boʻlar edi. Oʻyinda yutqazgan jamoaning sardori esa 
koʻpincha shafqatsiz jazoga mahkum etilar, uning boshini tanasidan 
judo qilar edilar. 

1603 yilda Bryuis tomonidan ishlangan gravyurada basketbolga 
oʻxshagan oʻyin aks ettirilgan, Vet esa “Sport ensiklopediyasi” (1818 
y.) degan kitobda Floridada odamlar qiziqib oʻynaydigan oʻyin bayon 
etilgan: kimki savatchaga koʻproq tushirsa oʻsha yutgan hisoblangan, 
savatcha esa baland ustunning eng uchiga mahkam oʻrnatib qoʻyilgan. 

Ancha keyinroq basketbolning hozirgi zamon oʻyinini eslatadigan 
toʻp bilan oʻynaladigan oʻyin turi paydo boʻlgan. 

Masalan, Spartada shunga oʻxshagan “episkirus” deb atalgan oʻyin, 
Qadimgi Rimda – “garpastum” deb atalgan oʻyin, Italiyada – “halqaga 
tushirish” oʻyinlari oʻynalgan. 

Qadim-qadim zamonlardan beri toʻp bilan oʻynaladigan koʻhna 
oʻyinlar yer sharidagi juda koʻp xalqlar hayotida alohida oʻrin egallab 
turgan. 

Ilk jamoa tizimi paydo boʻlgan dastlabki davrlarda oʻyinlar zamon-
ning ogʻir turmush sharoitiga chidash uchun odamlarning jismoniy 

chiniqishiga yaxshi yordam bergan, ularning mehnat faoliyatida ham 
va maishiy turmushida ham bunday oʻyinlar muhim ahamiyat kasb 
etgan. 

Keyinchalik odamlar qabila-qabila boʻlib yashaydigan davrlarga 
kelib, turli oʻyinlar, ayniqsa, koptok – toʻp bilan oʻynaladigan oʻyinlar 
asta-sekin mehnat faoliyatidan ajralib chiqqan hamda turli koʻngilochar 
oʻyinlar, raqslar, bayram tantanalari artibutlari qatoridan oʻrin olib, 
marosim tadbirlaridan biriga aylanadi. 

Turli oʻyinlar, shu jumladan, basketbol oʻyini ham umumiy xusu-
siyatlari bilan ajralib turgan, lekin odamlar oʻrtasidagi turlicha qarashlar, 
cheklangan kritaktlik singari mahdudlik koʻrinishlari salbiy ta‟sir 
koʻrsatib oʻyinlarning keng miqyosda rivojlanishiga imkon bermagan.  

Hozirgi zamon basketbol oʻyinining rivojlanish tarixi 1891 yilning 
dekabr oyidan boshlangan. Sprigfild shahridagi (AQSH, Massachusets 
shtati) xristian – ishchilar maktabi (hozirgi Springfild kolledji)ning 
anatomiya va fiziologiya oʻqituvchisi doktor Djeyms A.Neysmit 
talabalarning qish faslidagi jismoniy mashgʻulotlarini bir qator 
jonlantirishga qaror qildi. Neysmit tomonidan ijro qilingan oʻyinning 
dastlabki varianti beshta asosiy shartdan va 13 ta asosiy qoidalardan 
iborat boʻlgan oʻsha oʻyinning dastlabki qoidalari 1892 yil 15 yanvarda 
“Uchburchak” (“Triugolnik”) degan gazeta sahifalarida bosilib chiqadi. 
Neysmit yangi oʻyin uchun futbol toʻpini tanlaydi, chunki bu toʻpni 
qoʻl bilan ilib olish oson boʻlib, uni oshirish qiyin hamda yerga urilgan 
vaqtda toʻp yyerdan doimo yuqoriga otilib oʻynashi unga ma‟qul 
boʻlgan.  

Bunday oʻyinning avj olishi hozirgi zamon basketboli ishqibozla-
rini hayron qoldirishi mumkin (aytmoqchi, oʻsha zamonlarda ham 
oʻyinning nomi xuddi hozirgi singari: “basketbol” deb yozilgan). Neys-
mit shaftoli terishga moʻljallangan savatchani zal ichidagi balkonga 
oʻrnatib qoʻygan, savatchaning yonidagi narvon ustida farrosh oʻtirgan. 
Uning vazifasi muvvafaqiyatli tashlangan va savatchaga tushirilgan 
toʻpni savatcha ichidan olib, pastga oʻyinchilarga uzatib turishdan 
iborat boʻlgan. 

1891 yil 21 dekabrda Springfild kolledjining gimnastika zalida 
basketbol boʻyicha birinchi match oʻtkaziladi. Matbaa manbalari bu 
oʻyinning tugʻilish sanasini uch xil qayd etadilar: 1891 yil 21 dekabr, 
1892 yilning 15 va 20 yanvari. “Oʻyin yaratuvchi”ning ta’idlanishicha 

esa birinchi uchrashuv 1891 yilning  “rojdestvo” bayrami oldidan 
oʻtkazilgan ekan.  

Guruhda 18 kishi bor edi. Shuning uchun oʻyinda har biri 9 ki-
shidan iborat 2 jamoa ishtirok etdi. Oʻyin koʻpchilikka shu qadar 
ma‟qul boʻldiki, tez orada oʻyin qoidasidan nusxa koʻchirib berishni 
soʻrab Neysmitni xoli-joniga qoʻyishmadi. Keyinroq, 1892 yilda u oʻz 
oʻyinining birinchi “Qoidalar kitobi”ni nashr ettirdi. Unda 13 ta asosiy 
band boʻlib, ularning koʻpchiligi bizning hozirgi kunlarimizda ham amal 
qilmoqda. Prinsip jihatdan u “Qoidalar”ning hozirgilaridan farqi toʻpni 
“olib yurish” qoidalari deb hisoblash mumkin. 

Neysmit oʻyinda ishtirok etuvchilar sonini qat‟iy ravishda cheklab 
qoʻymagan. Uning ta‟rificha, oʻyinda uch kishidan boshlab 40 
kishigacha qatnashishiga ruxsat berilgan. Holbuki, eng maqbul mezon 
har jamoada 9 kishi boʻlishi edi. Futbol oʻyinidan nusxa koʻchirib 
oʻyinchilarni uchta hujumchiga uchta ximoyachiga ajratib qoʻyilgan 
edi. Ularga faqat oʻz “zonalarida” oʻynashga ruxsat berilgan edi.  

1892 yil 11 martda mana shu qoidalar asosida birinchi marta 
tomoshabinlar huzurida oʻyin oʻtkazilib, uni tomosha qilish uchun 200 
kishi toʻplandi. Talabalar oʻz oʻqituvchilari bilan oʻynaydilar va 5:1 
hisobida gʻolib chiqtilar. Shunday keyin oʻyin keng miqyosida rivojlanib 
ketdi va xuddi 1892- yilning oʻzida Meksikada ham basketbol oʻynala 
boshladi. Oradan biroz vaqt oʻtgach Lyu Allen Xartford shahrida 
noqulay savatchalarni – shaftoli terishga moʻljallangan ushbu savatlarni 
simdan toʻqilgan silindr shaklidagi ogʻir savatchalar bilan almashtirdi. 

Oʻyin yildan-yilga rivojlanib borib, uning qoidalari ham ancha 
takomillashtirildi. Chunonchi, 1893 yilda birinchi marta chitga tegib 
qaytadigan va toʻpni tomoshabinlar orasiga borib tushishdan saqlaydigan 
qurilma va unga toʻr xalta biriktirilgan temir halqa oʻrnatildi. Shchitning 
kattaligi 3,6x1,8 m boʻlgan. Oradan bir yil oʻtgach, toʻpning kattaligi 
oshirilib aylanasining uzunligi 30-32 dyuymga (76,2-81,8 sm)ga 
etkazildi. 1895- yilga kelib oʻyin qoidalariga jarima toʻpi tashlash 
kiritildi. Jarima toʻpi 15 fut (5,25 sm) masofadan turib tashlanar edi. 

Oradan koʻp oʻtmay savatcha hozirgi zamon shaklini oladi, lekin 
shchit esa oʻzining hozirgi kattaligiga 1895 -yilda erishadi. Ayni 
mahalda chitni oq rangga boʻyab qoʻyganlar, 1909- yilga kelib esa 
oʻchitni yaltiroq plastinadan tayyorlay boshlaganlar. Maydonda toʻpni 
olib yurish qoidasi 1896 yilda kiritilgan. Toʻpni tortib olish ham unga 

qiyin emas edi. Oradan uch yil oʻtgach, basketbolda foydalanilayotgan 
futbol toʻpi maxsus tarzda tayyorlangan basketbol toʻpiga almashtirildi. 

Oʻyin texnikasining tez takomillashishi va oʻyinchilar hara-
katchanligining ortib borishi shunga olib keldiki, 1896 yilda jamoalar 
tarkibini 5,7 yoki 9 oʻyinchi bilan cheklab qoʻyish toʻgʻrisida bir 
bitimga kelishildi. Oʻyinda necha kishilik jamoa ishtirok etishi 
oʻyin maydonining kattaligiga bogʻliq boʻlgan. Tez orada jamoadagi 
oʻyinchilar soni butunlay standart holga keltirildi: ya‟ni bir vaqtning 
oʻzida 5 kishidan ortiq oʻyinchi qatnashishiga ruxsat etilmaydigan 
boʻldi. 

1892 yilning mart oyida ushbu oʻyinni “ilk ixtirochi”lari jamoalari 
oʻrtasida dastlabki oʻyin oʻtkaziladi. Ular Bekingem maktabining 
oʻqituvchilari va stenografistlari edi. Jamoadagi oʻyinchi qizlardan biri 
Mod Sherman bu oʻyinda oʻz baxtini ham topdi – u Djeyms Neysmitga 
turmushga chiqdi. 

1893 yil 22 martda juda koʻp tomoshabinlar huzurida Smit 
kolledjining birinchi kurs qizlari bilan ikkinchi kurs qizlari oʻrtasida 
birinchi rasmiy oʻyin oʻtkazildi. Unda katta qizlar 5:4 hisobi bilan 
gʻalaba qildilar. Qizigʻi shundaki, oʻyinni tomosha qilgan tomoshabinlar 
ishqibozlar orasida birorta ham erkak boʻlmagan. Buning sababi 
erkaklarga zalga kirish man etilgan boʻlib sababi basketbolchilar kalta 
yubkalarda oʻyinga tushgan edilar. 

1896- yilda qizlarning Xristian assotsiatsiyasi ushbu oʻyinni kam 
harakat va qizlar uchun qulayroq qilish maqsadida basketbol boʻyicha 
oʻyin qoidalarini qayta koʻrib chiqadi. Oʻsha paytdan boshlab bas-
ketboldan xoli ravishda “netbol” /net – toʻr, bol - toʻp/ oʻyini rivojlana 
boshlaydi. 

Shu yilning oʻzida AQSHda basketbol boʻyicha rasmiy musobaqalar 
boʻlib oʻtadi. Oradan 6 yil oʻtgach birinchi bor studentlarning 
mintaqalararo oʻyini tashkil etiladi. Xuddi oʻsha yili Buffalo shahrida 
tashkil etilgan Panama – Amerika qoʻshma koʻrgazmasida basketbol 
oʻyini “eksponat” sifatida koʻrsatildi. 

AQSHda tuzilgan basketbol oʻyini oradan kun oʻtmay Xitoy, Filippin, 
Angliya, Fransiya, Italiya singari dunyoning koʻp mamlakatlariga 
tarqalib ketadi. 

1.1. Basketbolning rivojlanish bosqichlari 

I bosqich. 1891-1918 yillarni oʻz ichiga olib, basketbolning 
yangi oʻyin sifatida shakllanib borish bosqichi hisoblanadi. Avvaliga 
gimnastika darslarini biroz jonlantirish uchun yaratilgan basketbol 
asta-sekin sport oʻyiniga aylanib, uning oʻziga xos barcha xususiyatlari 
shakllana boshlaydi. Uning dastlabki rasmiy oʻyin qoidalari yaratiladi. 
Oʻyin texnikasi va taktikasi shakllanadi. Oʻyinda ishtirok etayotgan 
jamoa a’zolarining har biri uchun muayyan funksiya vazifalar belgilab 
beriladi. 

II bosqich. 1919-1931 yillardan iborat boʻlib, bu davr milliy 
basketbol federatsiyalari tashkil etilganligi bilan ajralib turadi. Bu esa 
basketbolning sport oʻyini sifatida rivojlanib borishiga ijobiy ta‟sir 
koʻrsatadi. Xuddi shu davrda dastlabki basketbol boʻyicha xalqaro turnir 
– musobaqalar oʻtkaziladi. 

III bosqich. 1932-1947 yillarni oʻz ichiga oladi. Bu davr butun 
dunyo boʻyicha basketbol oʻyini har tomonlama rivojlanganligi bilan 
xarakterlidir. Bu davrda basketbol oʻyini federatsiyasi (FIBA) tashkil 
etiladi. Bu hodisa unutilmas voqea bilan basketbolni sportning Olimpiya 
turidagi oʻyinlar qatoriga kiritilishi bilan birga sodir boʻladi. Shu 
davrda sobiq sovet basketbolchilari ham xalqaro maydoniga chiqadilar. 
Basketbol texnikasi va taktikasiga yangiliklar kiritiladi. 

IV bosqich. 1948-1965 yillarni oʻz ichiga oladi. Bu yillarda butun 
dunyoda basketbol oʻyini shiddat bilan rivojlanibgina qolmay, muayyan 
sakrashlar tarzidagi taraqqiyot va sport mahoratining oʻsishi ham ana shu 
davrga toʻgʻri keladi. Toʻpni bir qoʻl bilan otish qoidasi paydo boʻladi, 
raqibning hujumiga qarshi oʻzini himoya qilish texnikasi va taktikasida 
ancha murakkab usullar paydo boʻladi. Minibasketbol oʻyini vujudga 
kelib, dunyo buylab tarqala boshlaydi. 

V bosqich. 1986-1990- yillarda milliy Federatsiyalar soni ortadi. 
Milliy professional basketbol uyushmalari (NBA) paydo boʻladi. 
Basketbolchilarning xalqaro aloqalari mustahkamlanadi, oʻyin texnikasi 
va taktikasida yangiliklar vujudga keladi. Musobaqalar qoidasi va 
hakamlik metodikasi takomillashtiriladi. 

1.2. Xalqaro Basketbol Assotsiatsiyasining (XBA) tashkil etilishi 

Basketbol rivojlanishiga rahbarlik qilish vazifasini oʻz zimmasiga 
olgan birinchi xalqaro tashkilot (IAAF) Xalqaro havaskor yengil 
atletikachilar federatsiyasi boʻlgan edi. 1926- yilning avgust oyida 
IAAFning Gaaga shahrida boʻlib oʻtgan ushbu federatsiya doirasidagi 
VIII kongressida toʻp bilan qoʻlda oʻynaladigan barcha oʻyinlar ustidan 
nazorat qilish ishlarini olib borish uchun maxsus komissiya tashkil 
etiladi. IAAFda bunday oʻyinlarga qiziqish paydo boʻlganiga sabab shu 
ediki, koʻpgina mamlakatlarda qoʻl bilan oʻynaladigan toʻp oʻyinlari 
qish oylarida yengil atletikachilar trenirovkasining oddiy elementiga 
aylanib qolgan edi. 

1928 - yil avgustida Amstyerdam shahrida boʻlib oʻtgan IX Olimpiada 
oʻyinlari vaqtida qoʻlda oʻynaladigan toʻp oʻyinlari komissiyasi bazasida 
qoʻl toʻpi oʻyinlarining mustaqil xalqaro havaskorlar federatsiyasi 
(IAGF) tashkil etiladi. 

Uning tarkibiga sportning har xil turlari boʻyicha (shu jumladan, 
basketbol boʻyicha) uchta texnik komissiya kiritiladi. Fransuz 
K.Bopyunni basketbol boʻyicha komissiyaning raisi, kotibi etib esa – 
uning vatandoshi M.Barillni saylaydilar. Mana shu komissiya basketbol 
rivojlanishiga rahbarlik qilish uchun tuzilgan birinchi xalqaro tashkilot 
edi. Lekin u bor-yoʻgʻi 6 yil mavjud boʻldi. 

Aslini olganda, u oʻz zimmasiga yuklatilgan vazifani – tuzilgan 
dasturni bajara olmadi. Shuning uchun 1934 -yilning sentyabrida IAGF 
jahon basketboliga rahbarlik qilishga da’vat etilgan yagona tashkilot bu 
FIBA dir, deb tan olishga majbur boʻlgan edi. 

20 yillarning oxirida koʻpchilik mamlakatlarda milliy basketbol 
tashkilotlari faoliyat koʻrsata boshlagan edi. Lekin ular IAGF rahbariyati 
Shveysariyaning futbol va yengil atletika bilan ham mashgʻul boʻladigan 
basketbol assotsiatsiyasiyani tan olmaydi. Bunga sabab oʻz zimmasiga 
basketbolning rahbarlik qiluvchi organi rolini olgan ushbu tashkilot 
basketbol boʻyicha biror marta ham match musobaqa oʻtkazmagan edi. 

Mana shunga oʻxshagan noxushliklar sababli bir qancha 
mamlakatlarning basketbol assotsiatsiyalarining vakillari “oʻz” xalqaro 
federatsiyalarini tuzish uchun bir yerga toʻplanishga qaror qildilar. 

Shu maqsadda 1932-yilning 10 iyulida ikki mamlakatning vakillari 
Jeneva shahriga toʻplandilar. Ular Simeri Bern (AQSH) rahbarligi 

ostida – uning raisligida yangi federatsiya ustavini va federatsiyaning 
asosiy ish tamoyillari tasdiqlash toʻgʻrisida qaror qabul qiladilar: unda 
yagona xalqaro qoidalar ishlab chiqish, rasmiy xalqaro birinchiliklarga, 
turnirlarga, havaskor jamoalar uchrashuviga rahnamolik qilish va ularni 
qoʻllab-quvvatlash, basketbolni rivojlantirishda milliy federatsiyalarga 
yordam koʻrsatish koʻzda tutilgan edi. XBN rahnamoligida oʻtkaziladigan 
birinchi yirik musobaqa bu birinchi Yevropa chempionati deb hisoblanadi 
(Jeneva, 1935 y.). 

FIBAning va hatto ushbu federatsiyaning XOQ tomonidan tan 
olinishi – bu hali basketbolni XI Olimpiada oʻyinlari dasturiga kiritiladi 
degan ma’noni anglatmas edi. Argentina basketbol federatsiyasining 
tegishli ravishda qilgan qat’iy talablaridan keyin basketbol oʻyini XOQ 
qarori boʻyicha bir necha yillar mobaynida sportning Olimpiada turlari 
roʻyxatiga kiritib kelindi. Biroq mana shu faktning oʻzi yaqin orada 
oʻtkaziladigan Olimpiada dasturiga basketbolni avtomatik ravishda 
kiritilishi uchun yeterlidir, deb oldindan xulosa chiqarib boʻlmaydi. Bu 
masalani Berlinda oʻtkaziladigan Olimpiada oʻyinlari tashkiliy komiteti 
hal qiladi. 

Basketbol masalasini hal etish uchun yana bir vaziyat toʻsiq boʻlishi 
mumkin: XI Olimpiada oʻtkaziladigan mamlakat boʻlmish Germaniyada 
aslini olganda basketbol toʻgʻrisida tasavvur ham yoʻq, chunki bu 
mamlakatda basketbolga oʻxshab ketadigan, lekin mutlaqo boshqa bir 
oʻyin-karbol oʻyini keng tarqalgan. 

Shunga qaramay, aftidan basketbolning bayot yulduzi porlaydiganga 
oʻxshaydi. Stokgolmdan Rimga borayotgan V.Djons yoʻl-yoʻlakay 
Berlinga oʻtkaziladigan XI  Olimpiada oʻyinlarini oʻtkazish komitetining 
besh sekretari Karl Diem bilan uchrashdi. Bu kishi uni yaxshi biladigan 
va  bir vaqtlar oʻtishda unga ustolik qilgan kishi edi. Baltik dengizi osha 
paromda narigi qirgʻoqqa oʻtilayotgan vaqtda “tomonlar” bu toʻxtamga 
keldilar. 1934-yilning 19 oktyabrida komitet basketbolni Olimpiada 
oʻyinlari dasturiga  kiritish toʻgʻrisidagi taklifni (buni qarangki, oʻshanda 
hali XBA XOQ tomonidan tan olinmagang edi)  ma’qullash yuzasidan  
oʻzining yalpi majlisida qaror qabul qiladi.  

Shundan keyin 1935-yilning 28-fevralida XOQning Oslo shahrida 
boʻlib oʻtgan sessiyasida basketbol sportning Olimpiada turniriga 
kiritilganligi rasmiy ravishda tan olinadi. 

XBA oʻzi tashkil etilganidan keyin oradan 3 yildan kamroq vaqt 

ichida toʻla mustaqillikka erishadi, hamda XOQ tomonidan sportning 
olimpiada turlariga kiruvchi oʻyinlar federatsiyasi oilasida oʻzining 
munosib oʻrnini egallaydi. 

XBA ustavi 1932-yilda Rim shahrida qabul qilingan edi. Oʻsha har 
4 yilda bir marta oʻtkaziladigan federatsiya kongresslarida tegishli 
oʻzgartishlar kiritilib turiladi. 

1947-yildayoq 50 mamlakat FIBAga a’zo boʻlib kirgan edi. Oʻzining 
50 yilligi nishonlayotgan kunda (1985 y.) FIBA besh qit‟adagi 157 
mamlakatni oʻz saflarida birlashtirish edi. 

Xalqaro basketbol assosatsiyasining bosh organi – kongress boʻlib, 
u har 4 yilda bir marta chaqiriladi. Kogresslar oʻrtasidagi davrda 
kongress  vakolatlariga ega boʻlgan markaziy byurosinung rahbar organi 
hisoblanadi. U ikki yilda bir marta oʻz mamlakatlariga – sessiyasiga 
toʻplanib turadi. Markaziy byuro sessiyalari oʻrtasida uning vazifasini 7 
kishidan iborat ijroiya komissiyasi bajarib turadi. 

Yevropa qit’asida Yevropa chempionatlari kubogi uchun oʻtkazi-
ladigan oʻyinlar juda mashhur boʻlib oʻtgan (ularda milliy birinchilik 
uchun oʻtkaziladigan oʻyinlarning chempionatlari ishtirok etadi) 
shuningdek, kubok egalari kubogi uchun oʻynaladigan oʻyinlar ham 
keng tarqalgan (ularda mamlakat chempionatlarining ikkinchi jamoalari 
yoki Kubok egalari qatnashadi) hamda bundan koʻpgina musobaqalar 
ham ommalashib ketgan.

 
1.3. O‘zbekistonda basketbolning paydo bo‘lishi va  

rivojlanishi tarixi 

Oʻzbekiston sportchilarini “Basketbol” degan oʻyin bilan birinchi 
marta Moskva instruktorlar va chaqiriq yoshidagi yigitlarni harbiy 
xizmatga tayyorlash maktabining bitiruvchisi Turkiston oʻlkasiga 
xizmat safariga yuborilgan umumta’lim vakili L.Barxash tanishtirgan. 
U 1920-yilning aprel oyida Skobalev (hozirgi Fargʻona) shahrida 
instruktorlardan va harbiy xizmatga chaqiriq yoshiga etayotgan 
oʻsmirlardan iborat basketbol jamoasi tashkil etadi. Ularga oʻyin 
qoidasini tushuntirib namunaviy oʻyinni oʻziga oʻtkazib koʻrsatadi. 
28x16 metrli maydonchada oʻrtasidan ikkita uzunasiga chiziq tortilgan 
chegara qoʻyib, har birida 9 nafardan oʻyinchi boʻlgan ikki jamoa 
uchrashadi. 

Toshkent shahrida basketbol jamoasini tuzgan kishi harbiy xizmatga 
chaqirish yoshiga yetayotgan katta yoshli oʻsmirlar harbiy-jangovar 
maktabining oʻqituvchisi S.Stariy boʻlgan edi. Bu yerda Umumta‟lim 
hovlisida tashkil etilgan basketbol maydonchasida 1920 yilning 
sentyabr oyida birinchi oʻyin boʻlib oʻtgan edi. Unda har bir jamoada 
besh nafardan oʻyinchi boʻlib toʻp oʻrnida futbol toʻpidan foydalangan 
edilar. Halqa oʻrniga sport maydonchasining har ikki chekkasidagi 
ustunlarga osib qoʻyilgan tagi teshik eski chelaklardan foydalanilgan 
edi. Tashkil etilgan mana shu dastlabki namunaviy oʻyinlar mahalliy 
yoshlarga va jismoniy tarbiya instruktorlariga ma‟qul boʻlib, ularda 
katta taassurot qoldiradi. 

Toshkentda oʻtkazilgan oʻsha birinchi basketbol oʻyini qatnashchisi 
M.D.Mogilevskiyning hikoya qilishiga, yigitlar har kuni kiyib yurgan 
kiyimlarda oʻyinga tushishgan va koʻplari yalang oyoq oʻynashgan. 
Oʻyin boshdan-oyoq birbiriga toʻp otish va qoʻliga tushgan toʻpni osib 
qoʻyilgan eski chelakka tashlashdan iborat boʻlgan. Bu yyerda oʻyinning 
eng oddiy qoidalariga rioya qilinmaganligiga qaramasdan, yangi oʻyin 
odamlarga kuchli hayajon uygʻotgan, vaziyatning tez-tez oʻzgarib turishi 
bu yerda toʻplangan oʻsmirlar va yoshlarning diqqatini oʻziga tortgan. 

1920-yilning yozida va kuzida bir necha koʻrgazmali uchrashuvlar 
oʻtkazildi. Yangi oʻyinga qizlar ham qiziqa boshlashdi. Shu yili Andijonda 
jismoniy tarbiya instruktori I.Bluskiy rahbarligi ostida ayollar basketbol 
jamoasi tashkil etildi. Qizlar unga “Lochin” nomini berishdi. 

Basketbol jamoalarining tashkil etilishi mashgʻulotlar uchun joy 
tanlash zaruriyatini yuzaga keltirdi. 1921-yilda Toshkentda, Qoʻ-
qonda, Andijonda, Fargʻonada komsomolning tashabbusi bilan va 
profsoyuzlarning faol qoʻllab quvvatlashi natijasida basketbol may-
donchalari qurildi. Qayta qurilgan maydonlarning oʻziga xos tomoni 
shunda ediki, bunda chitlar va halqachalar yaratilgan edi. Oʻsha yiliyoq 
basketbol boʻyicha ikkita musobaqa oʻtkazildi: “ikki haftalik” va 
“Chaqiruvchiga boʻlganlar haftaligi”. 

1921-yilning iyulida Toshkentda II Oʻrta Osiyo olimpiadasi 
oʻtkazilayotgan vaqtda Fargʻona, Samarqand, Chernyayevning eng yaxshi 
ayollar basketbol jamoalari birinchi rasmiy musobaqalarni oʻtkazdilar. 
“Doprizivnik” jurnali Fargʻonalik qizlarning yaxshi tayyorgarlik 
koʻrganligini ta’kidlagan edi. Olimpiada basketbolning yanada 
rivojlanishi uchun yangi turtki berdi. Lekin yagona qonunqoidalarning 

yoʻqligi, metodik va sport xaraktyerdagi axborotning yomon etkazilishi, 
basketbol oʻyinining texnika va taktikasini yaxshi biladigan instruktorlik 
tarkibining yoʻqligi basketbol jamoalarining mahoratini oʻsishini 
toʻxtatib turardi.  

1923-yilda Turkiston MIK qoshida jismoniy tarbiya boʻyicha 
oʻlka Soveti tuzildi. Jismoniy tarbiya va sport rivojlanishining davlat 
boshqaruv fanlari paydo boʻlishi bilan jamoat tashkilotlarining sport 
oʻyinlari, jumladan, basketbolni tashkil etishdagi faoliyati aktivlashadi. 
Zavodlar, fabrikalar, oʻrta va oliy oʻquv yurtlarida sport toʻgaraklari 
ochila boshladi. 

1924-yilning avgustida Fargʻona, Poltorask, Toshkent, Sirdaryo va 
respublika poytaxti oliy oʻquv yurtlarining terma jamoalari I – Butun 
Turkiston jismoniy tarbiya bayrami musobaqalarida uchrashdilar. 
Jismoniy va texnik tayyorgarligi oʻz raqiblarinikida ustunroq boʻlgan 
Toshkentning erkaklar va ayollar jamoalari ushbu musobaqalarning 
gʻoliblari boʻldilar. Musobaqalarda taxminan 60 kishi ishtirok etdi. 
Musobaqalar “Moskva qoidalari” boʻyicha oʻtkazildi. Yuzasi 26x15 
m va toʻgʻri toʻrt burchak shaklida boʻlgan maydonchada oʻynashgan. 
Yuzaviy deb ataladigan qisqa chiziqlarning oʻrtasida vertikal chitlari 
boʻlgan tirchaklar oʻrnatilgan boʻlib, uning oʻlchamlari 180x205 sm 
boʻlgan va yer yuzasidan 270 sm balandlikda oʻrnatilgan. Shitning pastki 
chegarasidan 30 sm masofada unga gorizontal  ravishda kronshteynga 
radiusi 18 sm boʻlgan temir halqa oʻrnatilgan edi. Har biri 20 daqiqadan 
boʻlgan  2 taym oʻynalar edi. Oʻyin davomida halqaga tashlangan toʻp 
– 2 ochko, jarima toʻpi sifatida tashlangan toʻp esa – 1 ochko keltirar 
edi. Oʻz raqibi halqasiga koʻproq toʻp tushira olgan jamoa mutloq gʻolib 
hisoblanar edi.  

Hech qanday kombinasiyalar boʻlmasdi, himoyachilar muayyan 
hujumchilarning yoʻlini toʻsar edilar, bunda chap himoyachi raqibning 
oʻng hujumchisini toʻsar edi, markaziy oʻyinchi esa faqat markaziy 
oʻyinchi bilan shugʻullanar edi. Daqiqalik tanaffuslar boʻlmasdi. Oʻyin 
vaqtida oʻyinchi almashtirish mumkin emasdi (baxtsiz tasodiflardan 
tashqari) kamida 4 kishiga oʻynash ruxsat etilar edi. Markazdan oʻyin 
boshlaydigan oʻyinchi bir qoʻlini orqasiga qilib olishi kerak edi. 

Toʻpni markazda oʻynatish vaqtida har ikkala jamoaning hujumchilari 
oʻz raqiblarining maydonchasida zarur edi.  

Oʻsha zamon qoidalariga koʻra, oʻyinchi toʻpni bir joyda 2 soniyadan 

ortiq ushlab turishiga ruxsat berilmas edi. Bu toʻpning bir oʻyinchidan 
ikkinchisiga oʻtib, doimo harakatda boʻlishiga va tez-tez uzatilishiga 
imkon berar edi. 

Oʻyinchilar nomerlanmas, protokollar tuzilmas edi. Oʻyinga bir kishi 
xakamlik qilar edi va hisob qanday boʻlganini tushirilgan har bir toʻpdan 
keyin e‟lon qilib turar edi. Erga tushgan toʻpni 2 qoʻllab olib savatchaga 
tushirish va havodagi toʻpni bir qoʻllab otib nishongna tushirish eng 
keng tarqalgan usullardan hisoblangan. Maxsus murabbiylar boʻlmagan. 
Oʻyin paytida toʻpni albatta boshdan oshirib tashlaganlar, lekin koʻp 
hollarda ikki qoʻllab toʻp tashlash va uni yerdan olib pastdan yuqoriga 
birdan koʻtarib savatchani nishonga olish koʻproq rasm boʻlgan. 

Bora-bora basketbol yoshlar orasida keng tarqalib keta boshladi. 
1927-yilda u 1-Butun Oʻzbekiston Spartakiadasining dasturiga ham 
kiritildi. Ungacha esa shahar musobaqalari boʻlib oʻtdi. Toshkent shahar 
birinchiligi uchun basketbol boʻyicha oʻtkazilgan musobaqalarda 20 dan 
ortiq jamoa ishtirok etdi, Fargʻonada 8 ta, Samarqandda 12, Andijonda 
6 ta jamoa ishtirok etdi. Ularning ayrimlari klublar boʻyicha tuzilgan 
boʻlib, matbaachilar (Toshkent) – 3 ta jamoa temiryoʻlchilar (Samarqand, 
Andijon) - har biri 2 tadan, profinternchilar (Toshkent) - 3 tadan jamoa 
tuzib oʻynaganlar. 

1928-yilning avgust oyida Moskvada 1 Butunmamlakat Spartakiadasi 
boʻlib oʻtadi. Unda tarkibida 193 kishi boʻlgan. Oʻzbekiston sport 
delegasiyasi ham sportning spartakiada dasturiga 7 turi boʻyicha ishtirok 
etadi.  

Basketbol boʻyicha oʻtkazilgan musobaqalarda Oʻzbekiston terma 
jamoalari moskvaliklarga yutkazadilar va Zakavkaze Federatsiyasi 
sportchilarini yutadilar. 

Final oʻyinlarida mamlakat jamoasiga yutkazib, umumiy hisobga IV 
oʻrinni egallaydilar. Shu yerning oʻzida basketbol jamoalari Fransiya 
ishchilar Federatsiyasi jamoalari bilan Xalqaro oʻrtoqlik uchrashuvlari 
oʻtkaziladilar. Bunda erkaklar jamoasi 49:12, xotin-qizlar jamoasi 24:12 
hisobida gʻolib chiqadilar. 

1930-yil noyabr oyida boʻlib oʻtgan kasaba soyuzlarining jismoniy 
tarbiya boʻyicha I Butunmamlakat konferensiyasi jismoniy tarbiya 
tugaraklarini bevosita zavod va fabrikalarda hamda oʻquv yurtlarida 
tashkil etiladigan jamoalarga hamda oʻquv aylantirish toʻgʻrisida qaror 
qabul qiladi. 



15

Quyidagi faktlar oʻsha davrda basketbol tobora ommaviylashib 
borganligini koʻrsatadi: u II Butun oʻzbek kasaba uyushmalari 
Spartakiadasining (1935-yil, iyun), Samaraqandda oʻtkazilgan xotin-
qizlar jismoniy tarbiya bayrami (1935-yil, avgust), Toshkentda 
oʻtkazilgan idoralararo spartakiada (1935-yil, sentyabr) dasturlariga 
kiritiladi. Fargʻona, Qoʻqon, Andijon, Buxoro shaharlarida alohida 
birinchiliklar oʻtkaziladi. Xuddi oʻsha yili “Spartak”, “Lokomotiv”sport 
jamiyatlari tuzildi. Ushbu jamoalarda oʻquv-trenirovka jarayoni bilan 
shugʻullanadigan murabbiylar paydo boʻladi. Chunonchi “Lokomotiv” 
jamiyatida M.Fedorov, “Spartak”da A.Kirillov, “Dinamo”da I.Konstan-
tinov murabbiylik vazifasini bajaradilar. Oʻzbekiston erkaklar terma 
jamoasining birinchi murabbiyi K.K.Morozov boʻlgan edi. 

Chambar halqalarni (1936 yil sentyabr oyida)  doira shaklida 
temir halqalar bilan texnik jihatdan ancha takomillashtirilgan halqalar 
almashtirilishi toʻpni koʻkrakdan ikki qoʻllab va yelkadan bir qoʻllab 
har harakat vaqtida ham turgan joyidan halqaga tushirish imkonini berdi 
(toʻpni uzatish va olib yurish texnikasi yaxshilandi). 

1937-yildan boshlab terma jamoalar oʻrtasida basketbol boʻyicha 
Respublika musobaqalari oʻtkazila boshladi, sport jamiyatlari jamoalari 
gʻoliblari oʻzaro shahar, viloyat birinchiligi oʻtkaza boshladilar. Gʻolib 
chiqqan jamoaga “chempion” unvoni berilib, ularga Butunmamlakat 
musobaqalarda Oʻzbekiston tarafini himoya qilish huquqi ham beri-
ladigan boʻldi. 

1939-yil yanvaridan boshlab yangi qoidalar joriy etila boshlandi: 
zahirada oʻyinchilarga ega boʻlishga ruxsat berildi. “Oʻyinchiga sof 
vaqt ajratish” qoidasi joriy etildi, “uch sekund” qoidasi mavjud edi. Men 
shu punktning joriy etilishi bilan oʻyin ancha dinamik xarakter kasb 
etadi. Bunga yana qoidalarning toʻpni toʻxtamasdan doira chizigʻidan 
toʻgʻridan-toʻgʻri toʻpni halqaga tushirilgan hollarda (oʻyinni har 
safar markazdan boshlamasdan) oʻyinni toʻxtatmasdan toʻpni oʻyinga 
kiritishga ruxsat beradigan boshqa bir punkt ham oʻyin dinamikasini 
oshirdi. Ilgari bir oʻyinchi tomonidan shaxsan yoʻl qoʻyish mumkin 
boʻlgan xatolarning soni 4 xato bilan chegaralanib qo‘yildi, jarima 
toʻpini tashlash huquqi aziyat chekkan oʻyinchining oʻziga beriladigan 
boʻldi. Oʻsha qoidalar boʻyicha basketbol halqasining aniq oʻlchovlari 
ham belgilab qoʻyildi (diametri 45 sm, toʻpning ogʻirligi 600-650 gr) 
hamda barcha basketbol maydonchalari uchun yagona oʻlchovlar 



16

26x14 m tarzida belgilab qoʻyildi. 1939 yilning qish davri mobaynida 
koʻrgazmali hakamlik oʻyinlari oʻtkazildi. 

Ulugʻ Vatan urushi boshlanishi bilan Oʻzbekiston jismoniy tarbiya 
tashkilotlari oʻz ishlarini urush davri talablari asosida qayta tashkil 
etdilar. Respublikada umumiy harbiy ta‟lim joriy etildi, harbiy oʻquv 
punktlari tuzildi. 

1943-yilga kelib jismoniy tarbiya – ommaviy ishlar, shu jumladan, 
basketbol ham asta-sekin tiklana boshlaydi. Shu yili basketbol boʻyicha 
shahar birinchiliklari boʻlib oʻtadi. Shahar birinchiligidan keyin 
Respublika birinchiligi uchun musobaqalar tashkil etilib unda “Dinamo” 
(Toshkent) jamoasining oʻyinchilari ayollar oʻrtasida chempion 
boʻladilar. Markaziy armiya klubi (Toshkent) jamoasi erkaklar oʻrtasida 
chempion boʻladi. 

1944-yili avgust oyida Tbilisida basketbol boʻyicha XI mamlakat 
birinchiligi oʻyinlarining bayrogʻi koʻtarildi. Bu yerda DKA Oʻzbekiston 
ayollar jamoasi ishtirok etadi. Lekin u muvaffaqiyatli chiqa olmaydi va 
toʻqqizinchi oʻrinni egallaydi. 

1945-yilda Respublika spartakiadasi oʻtkaziladi. U tamomboʻlganidan 
keyin Oʻzbekiston jamoalari Frunze shahrida oʻtkazilgan Oʻrta Osiyo 
va Qozogʻiston spartakiadasida ishtirok etadilar. Unda Oʻzbekiston 
sportchilari basketbol boʻyicha va sportning boshqa turlari boʻyicha 
birinchi oʻrinni egallab gʻolib chiqadilar. 

1946-yilda Oʻzbekiston jismoniy tarbiya va sport  ishlari komiteti 
Toshkent shahrida sport boʻyicha birinchi instruktorlar maktabini ochadi.  

1947-yilda oʻyin qoidalariga oʻzgarishlar kiritiladi. Protokollarga 
12 kishini kiritishga ruxsat beriladi. Musobaqalarning shiddat bilan 
oʻtkazilishi har bir oʻyinga ikkitadan hakam tayinlash zaruriyatini 
tugʻdiradi. 

1947-yilda Butunmamlakatparadi oʻtkazilganidan keyin Oʻzbekiston 
basketbol boʻyicha birinchiligi uyushtirildi. Unda 8 ta erkaklar jamoasi 
uch guruhdagi Butunmamlakat musobaqalarida ishtirok etib, V oʻrinni 
egallaydi. 

1948-yilda aprel oyining oxirlarida Oʻrta Osiyo respublikalari 
poytaxtlaridan uchrashuvlari tashkil etildi. Bunda Oʻzbekiston ayollar 
jamoasi barcha tengdoshlaridan gʻolib chiqib I oʻrinni egallaydi. Erkaklar 
jamoasi esa faqat Olmaota shahar jamoasiga yutkazib II oʻrinni oladi.    

1949-yil yoz davrida Oʻzbekiston terma jamoalari mamlakat 

birinchiligi uchun oʻtkazilgan oʻyinlarda qatnashdilar. Unda erkaklar 
XVIII oʻrinni, ayollar esa XX oʻrinni oldilar. 

1950-yilda Frunze shahrida basketbol boʻyicha Oʻrta Osiyo 
respublikalarining 

III an’anaviy musobaqalari oʻtkaziladi. Unda oʻzbek basketbolchilari 
gʻolib chiqadilar. 1951-yilda oʻsmirlar oʻrtasida Oʻrta Osiyo chempionati 
birinchi marta oʻtkaziladi. Unda Toshkentlik yigit-qizlar I oʻrinni 
egallaydilar. 

Respublikamiizning terma jamoasi Xarkov shahrida oʻtkazilgan 
Mamlakat terma jamoalari oʻrtasida oʻtkazilgan oʻyinlarda qatnashib, 
VII oʻrinni egallaydi.        

Oʻsha kezlarda matbuotda tez-tez metodik mazmundagi maqolalar 
paydo boʻla boshlaydi. 1958 yilning birinchi yanvardan boshlab 
basketbol boʻyicha yangi qoidalar, yangi sport klassifikasiyasi amal 
qila boshlaydi. Yangi sport klassifikasiyasidagi yosh talablari sport 
natijalarini oshirishga ijobiy ta’sir koʻrsatadi. Huddi shu yili oʻsmirlar 
jamoalari oʻrtasida, Oʻrta Osiyo va Qozogʻiston Respublikalari 
poytaxt terma jamoalari oʻrtasida an’anaviy musobaqalar boʻlib oʻtadi. 
Shuningdek, musobaqa oʻtkazish soxasida ham oʻzgarishlar sodir 
boʻladi: endi musobaqalar ikki yosh guruhlari boʻyicha oʻtkaziladigan 
boʻladi. Shu bilan bizning yigit-qizlarimiz Dnepropetroovsk shahrida 
boʻlib oʻtgan Butunmamlakat musobaqalarida ishtirok etadilar. Hamda 
qizlar IX oʻrinni, yigitlar XI oʻrinni egallaydilar. 

Shuni ta’kidlab oʻtish kerakki, oʻsha kezlarda koʻpchilik jamoalarning 
tarkibi yosh-yosh oʻyinchilar hisobiga kengaytirildi va yangilandi, 
koʻpchilik jamoalarning texnik tayyorgarlik darajasi yuksaldi. 
Chunonchi, erkaklar jamoalarining oʻyinchilari Toshkent shahridagi 
eng yaxshi basketbolchilarning oʻyin taktikasini mohirlik bilan qoʻllab 
boshladilar. “Tez yorib oʻtish” usuli boʻyicha oʻynab raqibning yoʻlini 
toʻsish metodlari qoʻllanib raqib oʻchiti yonida markaziy oʻyinchini 
chalgʻitish kombinasiyalari qoʻllanilib oʻynalganida oʻyinchini shaxsiy 
himoyalash yoʻllaridan ham tez-tez foydalaniladigan boʻldi. 

1955-yil – bu sobiq mamlakat xalqlari Spartakiadasiga tayyorgarlik 
yili boʻldi. Bir yili ichida 10 ta sport masteri, 348 ta razryadchi sportchilar 
tayyorlandi. Huddi shu yili Jismoniy tarbiya instituti tashkil etildi. 
Shu yili yana Toshkent shahar Oliy oʻquv yurtlari birinchiligi uchun 
musobaqalar oʻtkazildi. Uning gʻoliblari Butunmamlakat talabalar 

oʻyinida ishtirok etadilar. 
1956-yilning avgust oyida Moskvada sobiq mamlakat xalqlarning 

Spartakiadasi ochildi, unda oʻzbek basketbolchilari V oʻrinni egalladilar. 
1958-yilda basketbol boʻyicha XXR va Oʻzbekiston oʻrtasida birinchi 

marta xalqaro uchrashuv oʻtkazildi. Unda mehmonlar gʻolib chiqdilar. 
1959-yilda X Oʻzekiston spratakiadasi boʻlib oʻtdi. Spartakiada 

tamom boʻlganidan keyin Respublika terma jamoasi Moskva, Leningrad, 
Tallin, Riga shaharlarida safarda boʻldi. Bu shaharlarda oʻzining 
jismoniy, texnik-taktik tayyorgarligini oshirish uchun terma jamoamiz 
mamlakatning eng kuchli jamoalari bilan boʻlgan uchrashuvlarda katta 
tajriba toʻpladi. 

1964-yildan boshlab oʻzbek basketbolchilari “A” klassi boʻyicha oliy 
liga jamoalari bilan baravor mamlakat chempionatida ishtirok etib gʻolib 
jamoalar jadvalida 10-12 oʻrinni egalladi. 

1970-yildan 1990 yilgacha boʻlgan davrda oʻzbek basketbolchilarining 
“Universitet” erkaklar jamoasi “SKIF” xotin-qizlar jamoasi Butun 
mamlakat turnirlarida, mamlakat chempionatlarida, “Burevestnik” 
Oʻzbekiston sharafini himoya qiladi. Oʻyinchilarimiz orasidan koʻpgina 
mashhur basketbolchilar etishib chiqdi. R.Salimova, A.Jarmuxamedova, 
E.Tornikidu shular jumlasidan boʻlib, ular mamlakat terma jamoasining 
a‟zolari edilar. 

1991-yilda Oʻzbekiston Respublikasi mustaqil boʻldi. Xalqaro 
maydonda oʻzbek sportchilarining chiqishlari uchun ba‟zi bir 
qiyinchiliklar vujudga keldi. 1992-yil yanvarida Oʻzbekiston Milliy 
Olimpiya Komiteti qayta tashkil etiladi, huddi shu yili Oʻzbekiston 
Xalqaro Olimpia Qoʻmitasi (XOQ) ga a’zo boʻlib kiradi. Oʻzbekiston 
basketbolchilari shundan keyin teztez qatnasha boshlaydilar. Masalan, 
1996-yilda bizning xotin-qizlar jamoamiz Pokistonda oʻtkazilgan 
ayollar turnirida ishtirok etib, II oʻrinni egallaydi. Erkaklar jamoamiz 
1995-yilda Seul shahrida oʻtkazilgan XVIII Osiyo chempionatida 
ishtirok etib, IX oʻrinni egallaydi. 1996-yilda AQSHda Armiya 
klublari oʻrtasida musobaqalar oʻtkaziladi. Bu yerda bizning milliy 
jamoamiz SSKA (MHSK) VII oʻrinni egalladi. 1997-yilda Malayziyada 
erkaklar jamoalari oʻrtasida Xalqaro turnir oʻtkazildi. Bu yerda oʻzbek 
basketbolchilari uch gʻalabaga erishib, yarim final oʻyinlarida Rossiya 
jamoasiga yutkazib qo‘ydilar va umumiy hisobda III oʻrinni egalladilar. 

Oʻzbekiston Respublikasini oʻz mustaqilligiga erishgandan soʻng 3 

ta xalqaro toifadagi 12 ta milliy toifadagi hakamlar tayyorlandi. Har yili 
erkaklar va ayollar jamoalari oʻrtasida basketbol boʻyicha Respublika 
Kubogi va birinchiligi oʻtkaziladi. “MHSK” jamoasi 16 karra Respublika 
birinchiligida gʻalaba qozonib shohsupaning yuqorisiga koʻtarilgan. 
1991-1995 yillar oraligʻida ayollar jamoalari oʻrtasida “SKIF” jamoasi 
Respublika birinchiligida gʻolib boʻlgan boʻlsa, 1996- yildan hozirgi 
kungacha Navoiyning “Nika” jamoasi birinchilikni hech kimga bermay 
kelmoqda. Har yili gʻoliblikni qoʻlga kiritgan jamoa oʻyinchilaridan 20 
dan ortiq oʻyinchiga sport ustasi unvoni berilib kelinmoqda. 

Mamlakatimiz terma jamoasi Osiyo birinchiliklari saralash 
musobaqalariga muntazam qatnashib kelmoqda. Hozirgi kunda terma 
jamoa tarkibida tajribali oʻyinchilar bilan birgalikda juda koʻp yosh 
basketbolchilar ham koʻzga koʻrinmoqda. 

Nazorat savollari.
1. Basketbolning rivojlanish bosqichlari.
2. Xalqaro Basketbol Assotsiatsiyasining (XBA) tashkil etilishi.
3. O‘zbekistonda basketbolning paydo bo‘lishi va rivojlanishi tarixi.
4. 1996 yilda AQSHda Armiya klublari oʻrtasida musobaqalar.
5. 1964 yildan boshlab oʻzbek basketbolchilari.
6. 1-Butun Oʻzbekiston Spartakiadasining dasturi.

II BOB. BASKETBOL O‘YIN QOIDASI VA MUSOBAQA 
TASHKIL QILISH METODIKASI 

2.1. O‘yin qoidasi va musobaqa tashkil qilish asoslari 

Basketbol oʻyinida har biri besh oʻyinchidan iborat ikkita jamoa 
qatnashadi. Har ikkala jamoaning maqsadi raqib savatiga toʻp tashlash va 
boshqa jamoaning toʻpni egallab olishiga hamda uni savatga tashlashga 
qarshilik koʻrsatishdan iborat. Toʻpni uzatish, savatga tashlash, 
dumalatish yoki maydonda istagan tomonga olib yurish quyida bayon 
etilgan qonunlarga rioya qilingan sharoitdagina mumkin. 

Oʻyin maydoni toʻgʻri toʻrtburchak shaklida, yuzasi qattiq, yassi 
hamda toʻsiqlardan holi joy boʻlishi kerak.  

Olimpiada turnirlari va Jahon birinchiligi oʻyinlari uchun maydon 
oʻlchovlari uzunligi 28m x 15m boʻlishi va ular chegaralangan chiziqning 
ichki tomonidan oʻlchanishi kerak. 

Qolgan barcha musobaqalar uchun FIBAga tegishli strukturalar, 
masalan, zonal hamda kontinental musobaqalarda zonal komissiya 
yoki ichki musobaqalar uchun Milliy Federatsiya mavjud oʻyin 
maydonlarining quyidagicha oʻlchovini tasdiqlash huquqiga ega: 
oʻzgartirishlar bir-biriga proporsional boʻlish sharti bilan, 4 m uzunligiga 
va 2 m eniga qisqartirish mumkin.    

Barcha yangi qurilayotgan maydonlar FIBAning muhim rasmiy 
musobaqalari uchun xos boʻlgan talablarga mos, ya‟ni 28 m x 15 m  
boʻlishi lozim. 

Shift balandligi 7 m dan past boʻlmasligi va yeterli darajada yoritilgan 
boʻlishi zarur. Yorugʻlik manbalari oʻyinchilarga xalaqit bermaydigan 
joylarda oʻrnatilishi shart. 

Oʻyin maydoni yaxshi koʻrinadigan chiziqlar bilan belgilangan 
boʻlishi va bu chiziqlar istagan nuqtada tomoshabinlar, reklama 
toʻsiqlari va boshqa gʻovlardan kamida 2 m uzoqlikda joylashishi kerak. 
Maydonning uzun tomonlarini belgilovchi chiziqlar – yon chiziqlar, 
qisqa tomonlarini belgilovchi chiziqlar esa – en chiziqlar deb atalishi 
lozim. Chiziqlar shunday chizilishi kerakki, ular yaqqol koʻrinadigan 
va eni 0,5 sm boʻlishi kerak. Markaziy doira radiusi 1,80 m ga teng 
boʻlishi va maydon markazida belgilanishi kerak. Radius doiraning 
tashqi chekkasigacha oʻlchanishi shart. Markaziy chiziq en chiziqlariga 

parallel holda yon chiziqlari oʻrtasidan oʻtkazilishi va har ikkala yon 
chiziqlaridan 15 sm tashqariga chiqib turishi kerak. Maydonning raqib 
shchiti orqasidagi en chizigʻi va markaziy chiziqning yaqin chekkasi 
oʻrtasida joylashgan qismi jamoaning old zonasi hisoblanadi. Maydoning 
qolgan qismi, shu jumladan, markaziy chiziq ham jamoaning orqa zonasi 
hisoblanadi.  Polning maydonda ajratilgan va ikkita yoy hosil qiladigan 
chiziqlar bilan chegaralangan qismi oʻyindan 3 ochkoli toʻplarni tashlash 
zonalari boʻlib hisoblanadi. Har bir yoy savatning mutloq markaziga 
toʻgʻri perpendikulyar boʻlgan poldagi nuqtani markaz qilib belgilab 
turib, tashqi qirrasigacha 6,75 radiusli yarim doira shaklida chiziladi va 
parallel holda yon chiziqlariga davom ettirilib, en chiziqlarida tugaydi 
(29-rasm).  

Maydonda ajratiladigan en chiziqlari, jarima toʻpini tashlash chiziq-
lari va en chiziqlaridan oʻtkaziladigan chiziqlar bilan chegaralangan pol 
qismi chegaralangan zonalar hisoblanadi. Ularning tashqi chegaralari en 
chiziqlarining oʻrtasidan 3 m uzoqlikda boʻladi, jarima toʻpini tashlash 
chizigʻining tashqi chekkasida tugaydi.  

Jarima toʻpini tashlash joyi – bu oʻyin maydonida 1,80 radiusli 
yarim doira bilan ajratiladigan chegaralangan zonalardir. Ularning 
markazlari jarima toʻpini tashlash chizigʻi oʻrtasida joylashgan. Bunday 
yarim doiralar chegaralangan zonalarning ichida nuqtali chiziqlar bilan 
oʻtkaziladi. 

Jarima toʻpni tashlash zonasi boʻylab belgilangan joylarni 
oʻyinchi lar jarima toʻpi tashlanayotganda egallaydilar. Bunday joylar 
quyidagicha belgilanadi: jarima toʻpini tashlash zonasi tomonidan 
chiziqlar boʻylab oʻlchab turib, en chizigʻining ichki chekkasidan 
1,75 m uzoqlikda birinchi belgilanadi. Birinchi joy 0,85 sm uzoqlikda 
oʻtkaziladigan chiziq bilan chegaralanadi. Bu chiziq orqasida eni 0,40 
sm boʻlgan betaraf xona joylashadi. Ikkinchi joy betaraf zona ketida 
joylashadi va eni 0,85 sm boʻladi. Ikkinchi joyni belgilab turgan 
chiziqdan keyin eni 0,85 sm boʻlgan uchinchi joy belgilanadi. Bu 
joylarni belgilash uchun ishlatiladigan hamma chiziqlarning uzunligi 
10 sm va eni 0,5 sm boʻladi. Bu chiziqlar jarima maydonchasining 
yon chiziqlariga nisbatan perpendikulyar boʻlib, tashqi tomondan 
chizilgan boʻlishi kerak.  

Jarima toʻpini tashlash chizigʻi har ikkala en chizigʻiga parallel holda 
oʻtkaziladi. Uning uzoq chekkasi en chizigʻining ichki chekkasidan 
5,80 m uzoqlikda turishi va u  3,60 m uzunlikda boʻlishi kerak. Uning 
oʻrtasi esa ikkala en chiziqlarning oʻrtasini tutashtiruvchi chiziqda 
boʻlishi lozim.  

Jamoa oʻrindigʻi zonasi maydon tashqarisida, kotib stoli va ja-
moalar oʻrindiqlari uchun joy ajratilgan tomonda joylanadi. Zona, en 
chizigʻidan tashqariga chiqib turadigan, uzunligi 2 m boʻlgan chiziq 
va markaziy chiziqdan hamda perpendikulyar yon chizigʻidan 5 m 
narida chiziladigan boshqa chiziq bilan belgilanadi.  2 m uzunlikdagi 
chiziqlarning rangi va yon chiziqlari rangiga qarama-qarshi boʻlishi 
kerak.  

Ikkala shchitning har biri qalinligi 0,3 sm boʻlgan qattiq yogʻochdan 
yoki shunga mos oynadek tiniq ashyodan (yogʻochning qattiqligiga 
oʻxshash qattiqlikdagi bir boʻlakdan) tayyorlanishi lozim.  

Olimpiada oʻyinlari va jahon Birinchiligi musobaqalari uchun shchit 
oʻlchovlari gorizontal boʻyicha 1,80 m va vertikal boʻyicha 1,05 m 
boʻlishi, pastki qirrasi maydon yuzasidan 2,90 m balandlikda turishi 
kerak. Qolgan barcha musobaqalar uchun FIBAga tegishli strukturalar, 

masalan, zonal va kontinental musobaqalar oʻtkazilganda zonal 
komissiya yoki barcha ichki musobaqalar uchun milliy federatsiya 
shchitlarining quyidagicha oʻlchovlarini tasdiqlashga haqqilari bor: 
shchitlar gorizontal boʻyicha 1,80 m va vertikal boʻyicha 1,20 m 
boʻlishi, pastki qirrasi maydon yuzasidan 2,75 m balandlikda turishi 
mumkin yoki gorizontal boʻyicha 1,80 m va vertikal boʻyicha 1,05 m 
boʻlishi, pastki qirrasi maydon yuzasidan 2,90 m. balandlikda turishi 
mumkin. Bundan qat‟iy nazar, barcha yangi qurilayotgan shchitlar xuddi 
Olimpiadalar va jahon Birinchiligi uchun moʻljallangandek, gorizontal 
boʻyicha 1,80 m va vertikal boʻyicha 1,05 m qilib tayyorlanishi kerak.  

Agar shchit yuzi silliq va oynadan tiniq boʻlmagan ashyodan 
tayyorlangan boʻlsa, oq rangda boʻlishi shart. Uning sirti quyidagicha 
belgilanadi: halqa orqasiga eni 0,5 sm ga teng boʻlgan chiziqlar bilan 
toʻgʻri toʻrtburchak chiziladi. Toʻgʻri toʻrtburchakning tashqi oʻlchovlari 
gorizontaliga 59 sm, vertikaliga 45 sm boʻlishi kerak. Uning asos 
chizigʻining yuqori qismi halqa bilan teng turishi kerak. Shchitlarning 
chetlari 0,5 sm kenglikdagi chiziqlar bilan belgilanadi. Bu chiziqlar 
shchit rangidan yaqqol ajralib turishi lozim. Agar shchit tiniq boʻlsa, 
u oq chiziqlar bilan, boshqa hollarda esa, qora bilan hoshiyalanadi. 
Shchitlarning hoshiyalari va ularda chizilgan toʻgʻri toʻrtburchakning 
ranglari bir xil boʻlishi shart.  

Shchitlarni mustahkam qilib, maydonning ikkala chekkasiga en 
chiziqlariga parallel holda, toʻgʻri burchak ostida polga oʻrnatiladi. 
Ularning markazlari har biri yon chiziqlari oʻrtasining ichki chekkasidan 
1,20 m narida maydondan chiqarilgan nuqtalarga perpendikulyar 
ravishda joylashadi.  

Shchitlarni ushlab turadigan qurilmalar en chiziqlarining 
tashqi chekkasidan kamida 2 m uzoqlikda joylashishi shart va ular 
oʻyinchilarning koʻziga yaqqol tashlanadigan darajada ochiq rangga 
boʻyalgan boʻlishi lozim.  

Ikkala shchit yumshoq material bilan quyidagicha qoplangan boʻlishi 
kerak: 

shchitlarning pastki qirrasi va yon tomonlari uchun yumshoq 
oʻram tagidan kamida 35 sm uzoqlikda tag sirtini va yonlarning ustini 
qoplaydi. Oldingi va orqa sirtlar tagidan kamida 0,2 sm uzoqlikda 
qoplanadi va toʻldirilgan material kamida 0,2 sm qalinlikda boʻlishi 
lozim. Shchitning pastki qismi toʻldirilgan material 0,5 sm qalinlikda 

boʻlishi kerak.  
Qurilmalar yumshoq material bilan quyidagicha qoplanadi: 

shchitning har qanday qurilmasi shchit orqasidan va poldan kamida 2,75 
m balandlikda, shchitning sirt yuzasidan 60 sm uzoqlikda, tag yuzasi 
boʻylab yumshoq material bilan qoplangan boʻlishi kerak.  

Hamma koʻchma shchitlarning tagi maydon tomonidan sirti boʻylab 
2,15 m balandlikda yumshoq material bilan oʻralgan boʻlishi lozim (32-
rasm). 

 

1-rasm. Halqa shit qurilmasi. 

2-rasm. Shit. Uning oʻlchovlari. 

Savatlar halqa va toʻrlardan iborat. Halqa qattiq metalldan 
tayyorlanadi, uning ichki diametri 45 sm ga teng boʻlib, toʻq sariq 
(apelsin) rangga boʻyaladi. Halqalarning metalli kami bilan 0,17 sm 
va koʻpi bilan 0,2 sm diametrga ega boʻlib, pastki qirrasida toʻplarni 
ilish uchun qoʻshimcha bir xil kichik ilmoqlar yoki shunga oʻxshash 
ilgaklari boʻlishi kerak. Halqalar maydonga nisbatan gorizontal holatda, 
3,05 m balandlikda shchitlarga mustahkam oʻrnatiladi va shchitning har 
ikkala vertikal chekkalaridan bir xil uzoqlikda joylashadi. Halqalar ichki 
chekkasining yaqin nuqtasi shchitning yuza qismidan 15 sm uzoqlikda 
turishi kerak (33-rasm).  

Halqalarga ilinadigan toʻrlar oq kanopdan tayyorlanadi, ularning 
tuzilishi shunday boʻlishi lozimki, toʻp savat orasidan oʻtayotgan vaqtda 
bir lahza ushlanib qolishi mumkin boʻlsin. Toʻrlarning uzunligi 40 sm 
boʻlishi shart (34-rasm).  

3-rasm. Halqa. 

Toʻp sharsimon shaklda va tasdiqlangan qizgʻish rangda boʻlishi 
kerak: u sirti bilan birga charmdan, rezina yoki sun‟iy xomashyodan 
tayyorlanadi; uning aylanasi uzunligi 749 sm dan kam va 780 sm dan 
koʻp boʻlmasligi lozim; u kamida 567 g dan kam va 650 g dan koʻp 
boʻlmagan ogʻirlikka ega boʻlishi kerak; unga havo shunday toʻldirilishi 
kerakki, toʻp taxminan 1,80 m balandlikdan (toʻpning pastki qirrasidan 
oʻlchanganda) oʻyin maydoniga yoki qattiq yogʻoch polga tushgan 
vaqtida toʻpning yuqori qirrasidan oʻlchanganda 1,20 m dan kam va 
1,40 m dan ortiq boʻlmagan balandlikka koʻtarilishi lozim. Toʻpning 
choklari yoki chuqurliklarining kengligi 0,635 sm dan ortiq boʻlmasligi 
kerak (35-rasm).  

 

4-rasm. Basketbol toʻpi. 

Maydon egasi boʻlgan jamoa yuqorida aytib oʻtilgan shartlarga javob 
beradigan, kamida bitta avval ishlatilgan toʻp bilan ta‟minlanishi lozim. 
Katta hakam toʻpning yaroqliligini aniqlab beruvchi yagona shaxs boʻlib 
hisoblanadi va u mehmon jamoa taqdim qilgan toʻpni oʻyin uchun tanlab 
olishi mumkin.  Quyidagi texnik jihozlar maydon egalari tomonidan 
tayyorlangan boʻlishi va hakamlar hamda ularning yordamchilari 
ixtiyoriga havola qilinishi kerak: 

a) Oʻyin vaqtini belgilovchi soat va tanaffuslarni hisoblaydigan 
soat; soniya hisoblovchi, hech boʻlmaganda bitta oʻyin vaqtini 
belgilovchi soat yoki bitta soniya oʻlchagich bilan ta‟minlangan boʻlishi 
kerak. Oʻyin boʻlimlarini va ular orasidagi tanaffuslarni hisoblashda 
ishlatiladigan soat hamda tanaffus vaqtini belgilashda ishlatiladigan 
soniya oʻlchagich shunday joylashgan boʻlishi kerakki, ularni ham 
soniya hisoblovchi, ham kotib aniq va ravshan koʻrib turishlari lozim; 

b) 24 soniya qoidasiga rioya qilinishini nazorat qilish uchun barcha 
oʻyinchilar va tomoshabinlarga koʻrinadigan tegishli moslama boʻlishi 
kerak. Uni 24 soniya vaqtini belgilovchi operator boshqaradi.  

v) Xalqaro basketbol Federatsiyasi tomonidan tasdiqlangan qayd-
noma rasmiy hisoblanib, undagi qoidalarga asosan oʻyin boshlanishidan 
oldin va oʻyin davomida kotib tomonidan toʻldirib boriladi; 

g) Juda boʻlmaganda ushbu qoidalarda koʻzda tutilgan uchta signal 
uchun moslamalar boʻlishi lozim.  

Oʻyinchilar, tomoshabinlar va kotibga koʻrinadigan qoʻshimcha 
hisob tablochi boʻlishi kerak;  

d) 1-chi raqamdan 5-raqamgacha boʻlgan koʻrsatkichlar kotib 
ixtiyorida boʻlishi zarur. Har safar u yoki bu oʻyinchi fol qilganida, 
kotib oʻyinchi nechanchi fol olganligiga qarab shu raqamli koʻrsatkichni 
har ikkala murabbiy koʻra oladigan darajada yuqoriga koʻtaradi. 
Koʻrsatkichlar oq rangda boʻlishi, raqamlari oʻlchov boʻyicha 2 sm va 
eniga 1 sm, hamda 1-chidan 4-chi raqamgacha qora rangda, 5-chi qizil 
rangda boʻlishi kerak; 

e) Kotib jamoa follarini belgilovchi ikkita koʻrsatkichlar bilan 
ta‟minlangan boʻlishi shart. Koʻrsatkichlar qizil rangda va shunday 
tayyorlangan boʻlishi kerakki, kotib stoli ustida turganida oʻyinchilar, 
murabbiylar va hakamlar yaqqol koʻrib turishsin; toʻp jamoa oʻyinchisi 
beshinchi fol qilinganidan soʻng oʻyinga kirgan vaqtda, koʻrsatkich 
kotib stoli ustiga, ya‟ni oʻyinchisi beshinchi fol qilgan jamoa oʻrindigʻi 

yaqinidagi chekkaga qoʻyilishi kerak; 
j) Jamoa follarini belgilash uchun ishlatiladigan munosib moslama. 
 

2.2. Jamoalar, o‘yinchilar, zahiradagi o‘yinchilar, sardor, 
murabbiylar

Har bir jamoa murabbiy va koʻpi bilan 10 ta oʻyinchidan iborat 
boʻladi. Oʻyinchilardan biri sardor boʻlib hisoblanadi. Har bir jamoa 
tarkibida murabbiy yordamchisi boʻlishi mumkin. Agar jamoa biron 
bir turnirda uchtadan ortiq oʻyinda ishtirok etadigan boʻlsa, har bir 
jamoaning oʻyinchilari soni 12 tagacha ortishi mumkin. Oʻyin paytida 
har ikkala jamoadan beshtadan oʻyinchi maydonda boʻlishi kerak. Ular 
qoidalarga muvofiq almashishlari mumkin. 

Agar jamoa a‟zosi maydonda boʻlsa, u oʻyinchi boʻlib hisoblanadi va 
oʻyinda qatnashish huquqiga ega. Boshqa hollarda u zaxiradagi oʻyinchi 
boʻlib hisoblanadi.  

Agar hakam zahiradagi oʻyinchiga maydonga tushish uchun ruxsat 
bersa, unda u oʻyinchiga aylanadi.  

Har bir oʻyinchining koʻkrak va orqa tomonida raqami boʻlishi kerak. 
Bu raqamlar tushunarli va bir xil rangda, maykaning rangidan yaqqol 
ajralib turishi zarur. Raqamlar aniq koʻrinib turishi lozim: orqadagi 
raqamlarning balandligi kamida 2 sm, koʻkrakdagi raqamlarning 
balandligi kamida 1 sm boʻlishi shart. Raqamlar uchun ishlatiladigan 
ashyoning eni 0,2 sm dan kam boʻlmasligi kerak. Jamoalar 4-chidan 
15-chigacha boʻlgan raqamlarni ishlatishlari lozim. Bir jamoa oʻyinchilari 
takrorlanadigan raqamli maykani kiyib chiqishlari mumkin emas.  

Oʻyinchining sport kiyimi quyidagilardan iborat:  
- bir jamoaning hamma oʻyinchilari old va  orqa tomonlari bir 

xil va umumiy rangda boʻlgan maykalarni kiyishlari shart. Yoʻl-yoʻl 
maykalarni kiyish man etiladi; 

- bir jamoaning hamma oʻyinchilari bir xil va umumiy rangda 
boʻlgan 

shortik kiyishlari kerak; 
- maykalar tagidan kalta yengli maykalar kiyish mumkin. Lekin 

kalta engli maykalar kiyilsa, ularning rangi mayka rangiga mos boʻlishi 
shart; 

- kalta shim tagidan pastga chiqib turadigan ichki kiyim kiyilsa, 
uning rangi kalta shim rangiga mos kelishi kerak.  

Sardor zaruriyati tugʻilganda maydonda oʻz jamoasining vakili 
boʻlib hisoblanadi. Bu qoidalarni izohlash bilan bogʻliq boʻlgan savollar 
boʻyicha yoki kerakli ma‟lumot olish uchun hakamga murojaat qilish 
mumkin. Bu narsa xushmuomalalik bilan qilinishi lozim. Sardor biron-
bir uzrli sabab bilan maydondan chiqib ketishdan oldin, katta hakamga 
oʻyinchilardan qaysi biri uning oʻrniga sardor sifatida qolayotganligini 
ma‟lum qiladi.  

Tartib boʻyicha oʻyin boshlanishiga hech boʻlmaganda 20 
daqiqa qolganida har bir murabbiy kotibga oʻyinda qatnashadigan 
oʻyinchilarning familliyalari va raqamlarini, shuningdek jamoa sardori, 
murabbiyi va murabbiy yordamchisining familliyalarini ma‟lum qilishi 
kerak.  

Oʻyin boshlanishiga 10 daqiqa qolganida murabbiylar oʻz 
oʻyinchilarining familliyalari va raqamlarni tasdiqlaydilar va qaydnomaga 
qoʻl qoʻyadilar hamda shu vaqtning oʻzida oʻyinni boshlaydigan 5 ta 
oʻyinchini belgilab qoʻyadilar. «A» jamoasi murabbiyi shu ma‟lumotni 
birinchi bildirayotgan boʻlib hisoblanadi. 

Agar oʻyinchi oʻyin jarayonida oʻz raqamini oʻzgartiradigan boʻlsa, 
unda bu haqida kotib va katta hakamga ma‟lum qilishi zarur. 

Bir daqiqalik tanaffuslar haqidagi iltimoslarni murabbiy yoki 
murabbiy yordamchisi qilishlari mumkin. Agar murabbiy yoki murabbiy 
yordamchisi oʻyinchini almashtirish kerakligi toʻgʻrisida bir qarorga 
kelsalar, unda zahiradagi oʻyinchi shu iltimosni etkazish uchun kotibga 
murojaat qilishi kerak va oʻyinga darhol tushish uchun tayyor turishi 
zarur. 

Agar jamoada murabbiy yordamchisi mavjud boʻlsa, uning 
familliyasi oʻyin boshlanishidan oldin qaydnomaga yozilgan boʻlishi 
shart. 

Agar murabbiy turli sabablarga koʻra oʻz vazifasini davom ettira 
olmasa, bunda murabbiy yordamchisi murabbiy vazifasini bajaradi. 

Jamoa sardori murabbiydek harakat qilishi mumkin. Agar u biron 
bir uzrli sabab bilan maydondan chiqib ketishi kerak boʻlsa, unda u 
murabbiy sifatida harakatini davom ettirishi mumkin. Lekin, agar 
u qoidani buzganligi tufayli oʻyinda qatnashish huquqidan mahrum 
etilgan boʻlsa yoki ogʻir jarohatlanganligi sababli murabbiylik vazifasini 

bajara olmasa, uning oʻrniga sardor sifatida oʻyinga tushgan oʻyinchi uni 
murabbiy sifatida ham almashtirish kerak. 

2.3. Murabbiy va murabbiy yordamchisining stol atrofidagi 
hakamlar bilan muloqoti 

Murabbiy yoki murabbiy yordamchisi oʻyin paytida stol atrofida 
oʻtirgan hakamlar bilan muloqot qila oladigan jamoaning yagona vakili 
boʻlib hisoblanadi. U istagan paytida, masalan, hisob, vaqt tabloga 
yoki follar soniga tegishli boʻlgan ma‟lumotni olmoqchi boʻlganida 
hamda bir daqiqali tanaffus olish uchun murojaat qilganida bu ishni 
qilishi mumkin. Uning hakamlar stoli atrofida oʻtirgan hakamlar bilan 
oʻzaro muloqot har vaqt oʻyinning bir me‟yorda kechishiga xalaqit 
bermaydigan boʻlishi va osoyishtalik hamda vazminlik bilan oʻtishi 
kerak. Agar murabbiy oʻyinchini almashtirmoqchi boʻlsa, u zaxiradagi 
oʻyinchiga almashish toʻgʻrisida kotibga murojaat qilishni taklif etadi. 
Bu iltimosni aytish uchun murabbiy hakamlar stoli oldiga borishi shart 
emas.  

2.4. O‘yin holatlari 

 Oʻyin vaqti – «toza»  vaqt 40 daqiqa davom etadi. U toʻrtta 10 
daqiqalik choraklardan iborat. Birinchi va uchinchi choraklardan soʻng 
2 daqiqalik tanaffus boʻladi. Ikkinchi chorakdan keyin 10-15 daqiqalik 
tanaffus boʻladi. Oʻyin natijasi durang boʻlsa, 5 daqiqalik taymlar 
beriladi.  

Oʻyin soati: 
a) bahsli toʻpni yuqoriga otib berish vaqtida toʻp oʻzining eng yuqori 

nuqtasiga etganidan soʻng, toʻp oʻyinchilarning biri tomonidan urib 
yuborilgan paytida;  

b) agar jarima toʻpi noaniq tashlangan boʻlsa va maydondagi biron 
oʻyinchi toʻpni egallab olgan paytida toʻp oʻyinda qolishi kerak boʻlsa; 

v) maydondagi biron oʻyinchi toʻpga tekkan paytda oʻyin toʻpni 
maydon tashqarisidan oʻyinga kiritish bilan davom ettirilsa, yoqiladi. 
Oʻyin soati: 

a) oʻyinning har ikkala yarmi yoki qoʻshimcha davr oxirida;  
b) hakam hushtak chalgan vaqtda;  
v) 24 soniya operatorining signali chalingan paytda;  
g) agar tanaffus talab qilgan murabbiy jamoasining savatiga toʻp 

tushsa, ammo shu toʻp savatga tashlayotgan oʻyinchining qoʻlidan 
murabbiy iltimosiga nisbatan keyin chiqib ketgan boʻlsa, toʻxtatiladi.   

Agar oʻyinnning ikkinchi yarmi tugagan vaqtda hisob durang boʻlsa, 
hisobdagi tenglikni buzish maqsadida 5 daqiqalik qoʻshimcha davr yoki 
muvozanat buzilgunga qadar bir necha 5 daqiqalik davrlar belgilanadi. 
Jamoalar birinchi qoʻshimcha davr boshlanishidan oldin qur‟a tashlash 
yoʻli bilan savatlarni tanlab oladilar va har bir keyingi qoʻshimcha davr 
boshlanishidan oldin savatlarni almashtiradilar. Har bir qoʻshimcha 
davr orasida 1 daqiqalik tanaffuslar koʻzda tutiladi. Har bir qoʻshimcha 
davr boshida oʻyin markaziy doirada bahsli toʻp otib berilishi bilan 
boshlanadi.  

Oʻyin markaziy doirada bahsli toʻp tashlab berilishi bilan boshlanadi. 
Katta hakam ikki raqib oʻrtasida toʻpni yuqoriga otib beradi. Bu narsa 
oʻyinning ikkinchi yarmi boshlanishida, agar kerak boʻlsa, har bir 
qoʻshimcha davr oldidan ham bajariladi. 

Mehmon jamoa savatni va jamoa oʻrindigʻini tanlab olish huquqiga 
ega boʻlishi kerak. Agar oʻyin betaraf maydonda oʻtkazilayotgan boʻlsa, 
bu huquqni jamoalar oʻzaro qur‟a tashlash yoʻli bilan aniqlaydilar. 
Oʻyinning ikkinchi yarmida jamoalar savatlarini almashadilar. Agar 
jamoalardan birida oʻyinga tayyor beshta oʻyinchi maydonda boʻlmasa, 
oʻyin boshlanishi mumkin emas. Agar oʻyin boshlanishi vaqtidan 15 
daqiqa oʻtganidan soʻng qoidani buzayotgan jamoa yoʻq boʻlsa yoki 
maydonga 5 ta oʻyinchisini chiqara olmasa, unda bu jamoa oʻynash 
huquqidan mahrum qilinganligi sababli magʻlubiyatga uchraydi va 
gʻalaba boshqa jamoaga beriladi.  

I-II chorakdan keyin jamoalar hujum qilish tomonlarini 
almashtiradilar. Qoʻshimcha choraklarda hujum qilish tomonlari bilan 
almashinmaydi. Toʻrtinchi chorakda qaysi savat tomon hujum boʻlgan 
boʻlsa, shu tomonga hujum qiladilar. 

a) hakam bahsli toʻpni otib berish uchun doira ichiga kirgan paytda;  
b) hakam jarima toʻpi otilishini boshqarish uchun jarima toʻpini 

tashlash maydoniga kirgan paytda; 
v) maydon tashqarisidagi vaziyatda, toʻp toʻpni oʻyinga kiritish joyida 

turgan oʻyinchining ixtiyorida boʻlgan paytda, toʻp oʻyinga kiritildi deb 
hisoblanadi. 

Agar jonli toʻp yuqoridan savatga tushib, uning ichida qolsa yoki 
undan oʻtib pastga tushsa, toʻp savatga tushdi deb hisoblanadi. Toʻp oʻyin 
jarayonida maydondan savatga tushsa, 2 ochko, uch ochko keltiradigan 
chiziq orqasidan savatga tushsa 3 ochko hisoblanadi.  

Jarima toʻpi tashlanganda savatga tushgan toʻp 1 ochko hisoblanadi. 
Qaysi jamoa hujum uyushtirib savatga toʻp tushirsa, maydondan 
tashlangan bunday toʻp shu jamoa hisobiga yoziladi. Agar toʻp pastdan 
yuqoriga chiqayotib bexosdan savat ichiga kirib qolsa, bu toʻp jonsiz 
hisoblanadi va oʻyin toʻpni oʻyinga galmagal kiritish qoidasi bilan 
davom ettiriladi. Lekin agar oʻyinchi ataylab toʻpni pastdan savatga 
kiritsa, bu qoidaning buzilishi boʻlib hisoblanadi va raqib oʻyin jamoasi 
tomonidan toʻpni qoida buzilgan joyga yaqin boʻlgan maydonning yon 
chizigʻi tashqarisidan oʻyinga kiritish bilan davom ettiriladi. Bu bahs 
toʻpi vaziyati sodir boʻlganda bahs toʻpi otish oʻrniga toʻpni maydon 
tashqarisidan oʻyinga kiritib, toʻpni jonli qilish usulidir. 

Oʻyin boshlanganida biron jamoa toʻpni nazorat qilgan zahoti, toʻpni 
galmagal oʻyinga kiritilishini anglatuvchi stryelka toʻpni egallab olgan 
jamoa tomoniga qaratiladi (          ).  

Yana bahsli toʻp vaziyati sodir boʻlsa,  stryelkaning uchi qaratilmagan 
jamoa oʻyinchisi shu joy yaqinidagi yon chiziq tashqarisidan toʻpni 
oʻyinga kiritadi. Toʻp oʻyinchining qoʻlidan chiqqan zahoti stryelka toʻp 
uzatgan oʻyinchining jamoasi tarafga qaratiladi (            ).

Zahiradagi oʻyinchi maydonga tushishidan oldin almashish haqida 
kotibga murojaat qilishi va darhol oʻyinga kirish uchun tayyor turishi 
lozim. Kotib toʻp jonsiz holatga  oʻtishi va oʻyin soati toʻxtatilishi bilan, 
ammo toʻp qaytadan oʻyinga kiritilishidan oldin, oʻz signalini berishi 
shart. Oʻyin qoidasi buzilganidan soʻng qoidani buzmagan jamoa 
toʻpni maydon tashqarisidan toʻpni oʻyinga kiritishi kerak boʻlsa, faqat 
shu jamoagina oʻz oʻyinchisini almashtirishi mumkin. Agar shunday 
vaziyat yuzaga kelsa, raqib jamoasi ham keyinchalik oʻz oʻyinchisini 
almashtirishi mumkin. Zaxiradagi oʻyinchi hakam maydonga tushishga 
ruxsat berguniga qadar maydon chegarasi tashqarisida turishi lozim va 
ruxsat olinganidan soʻng darhol oʻyinga tushishi mumkin. Oʻyinchilarni 
almashtirish imkoni boricha tez amalga oshirilishi kerak. Agar 
hakamning fikricha, biron bir jamoa oʻyin vaqtini asossiz choʻzayotgan 

boʻlsa, qoida buzayotgan jamoa hisobiga tanaffus yozilishi zarur. Bahsli 
toʻp uchun kurashda qatnashadigan oʻyinchi boshqa oʻyinchi bilan 
almashtirilishi mumkin emas. Almashtirilgan oʻyinchi bir almashtirish 
davri ichida yana qaytadan maydonga chiqishga haqqi yoʻq. 

Quyidagi hollarda: 
a) agar talab qilib olinadigan tanaffus berilgan yoki fol belgilangan 

boʻlmasa, maydondan tashlangan toʻp savatga tushganidan soʻng; 
b) birinchi yoki yagona jarima toʻpini tashlash uchun toʻp oʻyinga 

kiritilgan paytdan boshlab, to oʻyin vaqti hisobining ma‟lum bir 
davridan soʻng toʻp yana jonsiz holatga oʻtmagunicha, fol yoki qoida 
buzilishi soatda hisob qilishni boshlashdan oldin qayd qilinmagunicha 
oʻyinchilarni almashtirishga ruxsat berilmaydi. Bunday qoidabuzarlik 
uchun jarima toʻpini yoki toʻplarni tashlash, galma-gallik qoidasi  berish 
yoki maydonning yon chizigʻi tashqarisidan toʻpni oʻyinga kiritish jazo 
boʻlib hisoblanadi. 

Oʻyinning birinchi yarmida 2 ta, ikkinchi yarmida 3 ta, shu bilan 
birga har bir qoʻshimcha davrda har bir jamoa bir daqiqali tanaffus olishi 
mumkin.  Foydalanilmagan 4 daqiqali tanaffus 1 chi chorakda olinmasa, 
2 chi chorakka oʻtishi mumkin, yoki oʻyinchi chorakda olinmagan 
daqiqalik tanaffus toʻrtinchi chorakka oʻtishi mumkin, lekin oʻyinning 
birinchi yarmidagi olinmagan tanaffuslar ikkinchi yarmiga oʻtmaydi, 
berilmaydi. Oʻyin vaqtining har ikkala yarmida har bir jamoaga ikkita 
talab qilib olinadigan tanaffuslar va qoʻshimcha davrning har birida 
bir marta shunday tanaffus berilishi mumkin. Talab qilib olinmagan 
tanaffuslar oʻyinning keyingi yarmi yoki qoʻshimcha davrga koʻchirilishi 
mumkin emas. Murabbiy va murabbiy yordamchisi talab qilib olinadigan 
tanaffusni soʻrashiga haqqilari bor. Buni ular shaxsan kotibga borib, 
qoidalarda koʻrsatilgan ishoralar orqali «tanaffus» olishlarini qoʻllari 
bilan koʻrsatishlari lozim. Kotib talab qilingan tanaffus haqidagi 
iltimosni toʻp jonsiz holatga oʻtgan paytda, hamda albatta, toʻp oʻyinga 
kiritilishidan oldin hakamlarga ma‟lum qiladi. 

Shuningdek, murabbiy yoki murabbiy yordamchisining talab 
qilib olinadigan tanaffus haqidagi iltimosidan soʻng, raqib jamoasi 
maydondan savatga toʻp tashlasa, bu iltimos savatga toʻp tashlanishidan 
oldin, ya‟ni toʻp otayotgan oʻyinchining qoʻlidan chiqib ketishidan oldin 
qilingan boʻlsagina, ularga tanaffus berilishi mumkin. Bu holda soniya 
hisoblovchi oʻyin soatini darhol toʻxtatishi lozim. Shundan soʻng, kotib 

oʻz signalini chaladi va talab qilib olinadigan tanaffus haqida iltimos 
bildirilganligini hakamlarga ma‟lum qiladi. Toʻp birinchi yoki yagona 
jarima toʻpi tashlanganidan keyin, oʻyinga kirgan paytdagi daqiqadan 
to oʻyin vaqti tugab, toʻp yana jonsiz holatga oʻtmaguncha, quyidagi 
hollardan tashqari: 

a) jarima toʻplarini tashlash oraligʻida fol qilingan paytda jarima 
toʻplarini tashlash oxiriga etkaziladi, tanaffus esa fol uchun yangi jazo 
berilganda, toʻp oʻyinga kirishidan oldin olinadi; 

b) oʻyin soati yurgazilishidan oldin qoida buzilishi  qayd qilinsa, 
bunda bahsli toʻp tashlab berish yoki maydonning en chizigʻi 
tashqarisidan toʻpni oʻyinga kiritish jazo boʻlib hisoblanadi, talab qilib 
olinadigan tanaffusni olishga ruxsat berilmaydi. 

Bir daqiqa davom etadigan tanaffus ushbu shartlarga binoan jamoa 
hisobiga yoziladi. Agar tanaffusga javobgar jamoa talab qilib olingan 
tanaffus vaqti tamom boʻlmasidan oʻyinni boshlashga tayyor boʻlsa, 
katta hakam darhol oʻyinni boshlaydi. Tanaffus vaqtida oʻyinchilarga 
oʻyin maydonini tashlab chiqish va jamoa oʻrindigʻida oʻtirishga ruxsat 
etiladi.       

Toʻp jonsiz holatga oʻtishi va oʻyin soati toʻxtalishi bilan, ammo toʻp 
oʻyinga kiritishdan oldin kotib signal berganidan keyin maydondagi 
hakam ruxsat berganidagina amalga oshishi mumkin. Oʻyinchilarni 
almashtirish ikkala jamoani xohlagan paytida amalga oshiriladi.   Jarima 
toʻpini otish belgilanganda, oʻyinchilar jarima toʻpi otiladigan savat 
tagidagi 3 soniyali maydoncha atrofida quyidagi tartibda joylashishlari 
shart. Uch soniyali zonani, ya‟ni trapesiyani shchitga yaqin omonidagi 
ikkala birinchi joyni himoyachilar egallaydilar, betaraf zonada hech 
kim turmaydi.  Betaraf zonadan keyingi ikkinchi joyni hujumchilar 
egallaydilar, undan keyingi uchinchi joylardan birini bitta himoyachi 
egallashi kerak.  

Hammasi boʻlib 3 soniyali zona atrofida oltita oʻyinchi joylashishi 
kerak. Qolgan oʻyinchilar orqa tomonda joylashadilar.  Oʻyin natijasi 
oʻyin davomida toʻplangan eng koʻp ochkolar soniga qarab aniqlanadi.  

3 soniya qoidasi. Toʻpni nazorat qilayotgan jamoa oʻyinchisi toʻp 
bilan yoki toʻpsiz boʻlishidan qat‟iy nazar raqib jamoaning trapetsiya 
shaklidagi chegaralangan zonasida qatorasiga 3 soniyadan ortiq turishi 
mumkin emas. 

Uch soniyali zonani chegaralab turgan chiziqlar shu zonaning qismi 

boʻlib hisoblanadi. Shu chiziqlarning birini bosib turgan oʻyinchi zona 
ichida turgandek hisoblanadi. 

5 soniya qoidasi. Toʻpni egallab turgan hamda raqib tomonidan 
yaqindan ta‟qib qilinayotgan oʻyinchi, toʻpni sheriklariga 5 soniya 
ichida uzatmasa, savatga otmasa, yumalatmasa yoki olib yurmasa, qoida 
buzilgan hisoblanadi. Maydon tashqarisidan toʻpni oʻyinga kiritishga 
hamda jarima toʻpini otishga ham 5 soniya vaqt beriladi. 

Agar qoida buzilsa, toʻp qoida buzilgan joyga yaqin boʻlgan yon (en) 
chiziq tashqarisidan oʻyinga kiritiladi. 

8 soniya qoidasi. Agar oʻyinchi oʻzining orqa zonasida jonli toʻp 
ustidan nazorat oʻrnatsa, uning jamoasi 8 soniya ichida toʻpni oʻzining 
old zonasiga albatta oʻtkazishi kerak (agar raqib oʻyinchisi toʻpni 
maydon tashqarisiga urib chiqarsa, u holda 8 soniya boshidan sanaladi, 
24 soniyali vaqt esa davom etaveradi.). 

Agar toʻp old zonada turgan sherigiga yoki old zonaga tegsa, toʻp 
jamoaning old zonasiga oʻtgan hisoblanadi. Qoida buzilganda toʻp qoida 
buzilgan joy yaqinidagi yon (en) chiziq tashqarisidan oʻyinga kiritish 
uchun raqib jamoasiga beriladi. 

24 soniya qoidasi. Agar oʻyinchi maydonda jonli toʻp ustidan nazorat 
oʻrnatsa, uning jamoasi 24 soniya ichida raqibi savati tomon toʻp otishi 
kerak. Ushbu qoidaga rioya qilmaslik qoidaning buzilishi hisoblanadi. 

 

2.5. Qoidalarga rioya qilmaslik va jazo 

Qoida buzilishi - bu qoidalarga rioya qilmaslikdir. Bunda qoidani 
buzgan jamoa tomonidan toʻpning yoʻqotilishi jazo boʻlib hisoblanadi. 

Fol - bu qoidalarga rioya qilmaslik. U qoidani buzgan oʻyinchi nomiga 
yoziladigan va qoidaning moddalari shartlariga muvofiq munosib 
darajada jazolanadigan raqib bilan shaxsiy muloqotni yoki sportchilarga 
zid boʻlgan xattiharakatlarni oʻz ichiga oladi.  

Shaxsiy fol - bu toʻp oʻyinda jonli yoki jonsiz boʻlishi yoki boʻl-
masligidan qat‟iy nazar, raqib bilan toʻqnashuvni sodir qilgan oʻyinchiga 
berilgan foldir. 

Oʻyinchi qoʻllari, yelkalari, sonlari va tizzalarini qoʻyib, oʻz tanasini 
odatdagidan tashqari holatda bukib, raqibning harakatlanishiga xalaqit 
berishi, toʻqnashishi, oyogʻidan chalishi, itarishi, oyogʻidan ushlab 

qolishi, yoʻlini toʻsishi hamda qanday boʻlsa ham qoʻpol taktika qoʻllashi 
mumkin emas. 

Ikki tomonlama fol – ikkita raqib oʻyinchi bir vaqtning oʻzida bir-
biriga qarshi fol sodir qilgan vaziyatda belgilanadi. 

Texnik fol oʻyinchilarga, zahiradagilarga, murabbiyga va uning 
yordamchisiga berilishi mumkin. Agar oʻyinchi hakamlar koʻrsatmalarini 
mensimasa yoki sportchilarga xos boʻlmagan “taktika” qoʻllasa texnik 
fol beriladi. 

Ataylab qilingan fol – hakamning fikricha, oʻyinchi tomonidan 
toʻp bilan yoki toʻpsiz harakatlanayotgan raqibiga nisbatan qasddan 
qilingan shaxsiy foldir. Bu qilingan hatto-harakatning jiddiyligi bilan 
belgilanmaydi, balki oldindan oʻylangan yoki moʻljallangandek 
koʻrinadigan toʻqnashuv boʻlib hisoblanadi. 

Ataylab qilingan follarni takrorlagan oʻyinchi oʻyinda qatnashish 
huquqidan mahrum qilinishi mumkin. 

O‘yinda qatnashish huquqidan mahrum (diskvalifikatsiya) 
qilinadigan fol. Shaxsiy va texnik follarda qayd qilinganlarga 
sportchilarga xos boʻlmagan darajada rioya qilmaslik – oʻyinda 
qatnashish huquqidan mahum qiladigan fol (diskvalifikatsiya foli) 
hisoblanadi. Ikkita jarima toʻpi tashlanadi hamda toʻp “zona chizigʻi”dan 
jarima toʻpi otgan jamoa oʻyinchisi tomonidan oʻyinga kiritiladi. 

Jarima to‘plarini otish bilan jazolanadigan fol. Hakam fol 
boʻlganligini qayd qilganda, agar bu fol uchun jarima chizigʻidan 
savatga toʻp (toʻplar) otish bilan aybdor jamoni jazolash lozim boʻlsa, u 
barmoqlari bilan aybdor jamoaning jarima chizigʻini koʻrsatadi. 

Jamoaning toʻrtta foli. Har bir jamoa oʻyinchisining yoki 
oʻyinchilarining olgan follarini soni 4 ta boʻlsa, bundan keyingi oladigan 
follari uchun jarima chizigʻidan 2 ta jarima toʻpi otish imkoniyati raqib 
jamoasiga beriladi. Har bir chorakda jamoani 4 ta foli alohida-alohida 
hisoblanadi.  

 

2.6. Hakamlar  

Hakamlar deyilganda katta hakam va hakam tushuniladi. Ularga 
soniya hisoblovchi, kotib va 24 soniya operatori yordam beradilar. 
Shuningdek, texnik komissar ham qatnashishi mumkin.  

 Hakamlarning imo-ishoralari 

2.7. Musobaqalarni tashkil qilish va o‘tkazish.  
Musobaqalarning ahamiyati 

Sport musobaqalari sportchilarning malakalarini oshirishda katta 
ahamiyatga ega. Ular jismoniy, texnik, taktik, ruhiy, funksional tayyor-
garliklarni aniqlashga va takomillashtirishga yordam beradi hamda 
qilinayotgan mehnatni natijasini koʻrsatadi. 

Toʻgʻri va yaxshi tashkil qilingan musobaqalar katta tarbiyaviy 
ahamiyatga ega, chunki musobaqalar faqat jismoniy sifatlargagina 
(kuchlilik, chidamlilik, tezkorlik va egiluvchanlik) emas, balki ruhiy-
psixologik sifatlarga ham katta ta‟sir koʻrsatadi. Musobaqa davrida 
sportchilarning tashkilotchilik, oʻzini tuta bilishlik, jamoa maqsadini 
oʻz maqsadidan yuqori qoʻya olishlik kabi yana bir qancha sifatlari 
ham takomillashadi. 

Musobaqalarda qatnashuvchilar avvalombor, tajriba almashadilar, 
murab biylar esa yangi trenirovka usullarini sinovdan oʻtkazish imko-
niyatiga ega boʻladilar. Shuningdek, sport musobaqalari sport turlarini 
targʻib qilishning eng yaxshi va hammabop shakllaridan hisoblanadi. 

 

2.8. Musobaqalarning turlari 

Musobaqalar qoʻyilgan vazifalargagina qarab: birinchiliklar yoki 
chempionatlar, kubok musobaqalari, qisqartirilgan, baravarlashtirilgan, 
klassifikasiya va saralash musobaqalari, match va oʻrtoqlik uchrashuvlar 
kabi turlarga boʻlinadi. 

Birinchiliklar yoki chempionatlar eng katta musobaqalardan boʻlib, 
ularda kollektiv, tuman, shahar, respublika chempioni degan faxriy 
unvon beriladi. Ular yilda bir marta oʻtkaziladi. Birinchilik gʻoliblari 
oltin, kumush va bronza medallari bilan mukofotlanadilar. 

Kubok musobaqalari “yutkazgan chiqib ketish” prinsipida 
oʻtkaziladi. Bu musobaqalar koʻp vaqt talab qilmaydi va koʻp 
qatnashuvchilarni jalb qilish imkonini beradi. 

Qisqartirilgan musobaqalar (blis turnirlar)da koʻp jamoalar 
qatnashganlari holda bir kunda oʻtkaziladi. Buning uchun oʻyin vaqti 
30 daqiqagacha qisqartiriladi. Bunday musobaqalar mavsumning 
ochilishiga yoki bayramlarga bagʻishlab oʻtkaziladi. 

Baravarlashtirilgan musobaqalar tayyorgarligi har xil boʻlgan 
jamoalar orasida oʻtkaziladi. Jamoalarning qiziqishini saqlab qolish 
uchun kuchsizrok jamoaga oldindan yoki uchrashuv tamom boʻlgandan 
soʻng qoʻshimcha ochkolar beriladi. 

Klassifikatsiya musobaqalari jamoalarning (oʻyinchilarning) 
tayyorgarligini aniqlash, sport klassifikasiyasining razryad talablarini 
bajarish maqsadida oʻtkaziladi. 

Saralash musobaqalari tayyorgarligi eng yaxshi jamoalarni 
(oʻyinchilarni) aniqlab, keyingi yirik musobaqalarda qatnashtirish uchun 
oʻtkaziladi. 

Match uchrashuvlari musobaqalar kalendarida koʻzda tutilgan va 
an‟anaviy hisoblanadi. Uchrashuvlarda ikki va undan ortiq jamoalar 
qatnashishi mumkin. Musobaqalarning bunday turlari alohida shaharlar, 
viloyatlar hamda chet davlatlar orasida doʻstlik munosabatlarining 
rivojlanishiga yordam beradi. 

O‘rtoqlik uchrashuvlari boʻlajak musobaqalarga va sport 
trenirovkasining ba‟zi bir boʻlimlari boʻyicha tayyorgarlikni aniqlash 
maqsadida ayrim jamoalar oʻrtasida oʻtkaziladi. 

2.9. Musobaqa o‘tkazish tizimlari 

Musobaqa paytida hamma jamoalarga gʻalaba uchun kurashishga bir 
xil sharoit yaratib berish va gʻoliblarni haqiqiy natijalar asosida aniqlash 
kerak. 

Musobaqalarni oʻtkazish tizimlari har xil boʻlishi mumkin. Lekin u 
yoki bu tizimlarni tanlashda quyidagi sharoitlarni hisobga olish lozim: 

a) musobaqa oldida turgan vazifalarni ; 
b) musobaqa oʻtkazish sharoitlarini; 
v) qatnashuvchi jamoalarning sonini; 
g) oʻtkazilayotgan musobaqaning turlarini; 
d) qatnashuvchilarning sport tayyorgarligi va ishlab chiqarishda 

bandligini; 
e) musobaqa oʻtkazish joylarining bandligi, soni va hududiy 

joylashuvini. 
Umuman olganda sport oʻyinlari musobaqalarini Oʻtkazish 

amaliyotida asosan ikkita (chiqib ketish va aylanma) tizim qoʻllaniladi. 
Bu ikki tizimning qoʻshilishi natijasida uchinchi – aralash tizim 

paydo boʻladi. 
Chiqib ketish tizimsi bo‘yicha musobaqalar o‘tkazish. Bu tizim 

boʻyicha musobaqalar oʻtkazilganda uchrashuvda yutqazgan jamoa 
keyingi uchrashuvlarda qatnashmaydi. Natijada musobaqa oxirida 
biror marta ham yutqazmagan jamoa qoladi. Ana shu jamoa gʻolib 
hisoblanadi. Oxirgi (final) uchrashuvda gʻolib jamoaga yutqazgan jamoa 
ikkinchi hisoblanadi. Bu tizimning afzalligi shundaki, agar 64 jamoa 
bilan aylanma tizim boʻyicha musobaqaoʻtkazish uchun 63 kalendar 
kuni talab qilinadigan boʻlsa, chiqib ketish tizimsi boʻyicha esa faqat 
6 kalendar kunining oʻzi kifoya. Lekin u bir qator kamchiliklarga ham 
ega. Bu tizim barcha jamoalarning haqiqiy oʻyinlarini aniqlash imkonini 
bermaydi va shu usul qoʻllanilganda aksariyat jamoalar juda kam 
uchrashuvlarda qatnashadi. 

Birorta kuchli jamoa birinchi kunning oʻzida magʻlubiyatga uchrab, 
musobaqalardan chiqib ketishi mumkin. Chiqib ketish tizimsi boʻyicha 
oʻtkazilgan musobaqalarda hamma uchrashuvlar biror jamoaning 
gʻalabasi bilan tugallanishi lozim. 

Aylanma tizim. Musobaqalar aylanma tizimda oʻtkazilganda hamma 
jamoalar bir-birlari bilan bir, ikki yoki undan ham koʻproq uchrashib 
chiqishlari mumkin. Pirovardida butun musobaqa davomida eng koʻp 
ochko toʻplagan jamoa gʻolib chiqadi. 

Aylanma tizim eng takomillashgan tizim hisoblanadi. Chunki u 
faqat birinchi oʻrinni egallagan jamoanigina aniqlab qolmay, balki 
musobaqada qatnashayotgan hamma jamoalarning tayyorgarligiga 
qarab munosib oʻrinlarni aniqlab beradi. Bu tizim qatnashuvchilardan 
katta tayyorgarlikni va basketbolchilarning butun musobaqa davrida 
yuqori sport formasida boʻlishlarini talab qiladi. Aylanma tizimning 
salbiy tomoni – musobaqa oʻtqazish uchun koʻp vaqt talab qilishidir. 
Vaqtdan yutish uchun jamoalarni bir nechta guruhlarga boʻlish mumkin. 

Aralash tizim. Musobaqalarni aralash tizimda oʻtkazilganda 
uchrashuvlarning bir qismi aylanma, ikinchi qismi esa chiqib ketish 
tizimsida oʻtkaziladi. Bu usul musobaqalarda qathashayotgan jamoalar 
soni koʻp hamda ular bir birlaridan hududiy jihatdan uzoqda joylashganda 
qoʻllaniladi. Bunda hamma jamoalar zonalarga va guruhlarga boʻlinadi. 
Musobaqalar zonalarda va guruhlarda chiqib ketish boʻyicha oʻtkazilsa, 
final musobaqalari esa aylanma tizimsi boʻyicha oʻtkazilishi mumkin va 
aksincha. 

2.10. Musobaqa nizomi 

Musobaqalarni yuqori saviyada oʻtkazish ularni tayyorlash darajasi 
qanday boʻlganligiga bevosita bogʻliqdir. Tayyorgarlik ishlariga 
hujjatlarni tayyorlash (ishlab chiqish), musobaqa oʻtkaziladigan 
joylarni tayyorlash, qatnashuvchi jamoalar bilan ish olib borish va shu 
kabilar kiradi. Har bir musobaqaga tayyorgarlik unga nizom tuzish 
bilan boshlanadi. Nizom musobaka oʻtkazishda asosiy hujjat boʻlib 
hisoblanadi. U yoki bu tashkilot Nizomni oldindan aniq bilishi, unga 
oʻquv-trenirovka ishlarini toʻgʻri rejalashtirishiga yordam beradi. 
Shuning uchun Nizomni oʻz vaqtida qatnashuvchi tashkilotlarga 
oldindan yuborishlari oʻta zarur. 

Nizom musobaqani oʻtkazuvchi sport tashkiloti tomonidan tuziladi, 
hamda quyidagilarni ifodalaydi: 

1. Musobaqaning maqsadi va vazifalari. Ular quyidagilardan iborat 
boʻlishi mumkin: 

a) oʻquv-trenirovka ishlarining yakunini tekshirish; 
b) basketbolchilarning tayyorgarligini tekshirish va kuchlilarni 

aniqlash; 
v) sportchilarning tizimli ravishda trenirovka qilishga va sport 
mahoratlarini oshirishga boʻlgan qiziqishlarini oshirish; 
g) basketbol oʻyinini omma oʻrtasida keng yoyish va boshqalar. 
2. Musobaqalarni oʻtkazish joyi va vaqti. Musobaqa oʻtkaziladigan 

shahar (baza) koʻrsatiladi va kunlari belgilanadi. 
3. Musobaqani boshqarish. Musobaqani tashkil qiluvchilar qaysi 

tashkilotligi, rahbarlari, hakamlar hay‟ati va ularni tasdiklovchi tashkilot 
koʻrsatiladi; 

4. Musobaqalarda qatnashuvchi tashkilotlar va sportchilar. 
Musobaqada qatnashuvchi jamoalar soni va nomi koʻrsatiladi; talabnoma 
(zayavka)ga kiritiladigan qatnashuvchilarning koʻpi bilan qancha 
boʻlishligi, ya‟ni soni, yoshi va ularni malakasi belgilanadi. 

5. Musobaqalarni oʻtkazish shartlari. Qur‟a tashlash vaqti, joyi va 
uning asosiy prinsiplari (tamoyillari) ma‟lum qilinadi. Musobaqa qaysi 
oʻyin tizimsi (aylanma, chiqib ketish, aralash) boʻyicha oʻtkazilishi 
koʻrsatiladi. 

6. Norozilik (protest)larni taqdim etish shartlari va ularni koʻrib 
chiqish tartibi. 

7. Jamoalarni va qatnashuvchilarni mukofotlash. Gʻolib jamoa va 
sovrindorlarni mukofotlash, estaliklar taqdim qilish koʻrsatiladi. 

8. Jamoalarni qabul qilib olish. Agar musobaqalar sportchilarning 
doimiy turar joylarida oʻtkazilmasa, u holda mablagʻ ajratuvchi tashkilot, 
kelish va ketish muddatlari, joylashtirish hamda ovqatlantirish qanday 
tashkil etilishi koʻrsatiladi. 

9. Talabnoma (zayavka)ni va qayta talabnomani taqdim etish turlari 
va vaqti, jamoalar va qatnashuvchilarni rasmiylashtirish (pasport, reyting 
daftarchasi, klassifikasiya bileti, talabalik guvohnomasini taqdim qilish) 
tartibi. 

Nazorat savollari.
1. O‘yin qoidasi va musobaqa tashkil qilish asoslari.
2. Jamoalar, o‘yinchilar, zahiradagi o‘yinchilar, sardor, murabbiylar.
3. Murabbiy va murabbiy yordamchisining stol atrofidagi hakamlar 

bilan muloqoti.
4. O‘yin holatlari.
5. Qoidalarga rioya qilmaslik va jazo.
6. Hakamlar.
7. Musobaqalarni tashkil qilish va o‘tkazish. Musobaqalarning 

ahamiyati.
8. Musobaqalarning turlari.
9. Musobaqa o‘tkazish tizimlari.
10. Musobaqa nizomi

III BOB. BASKETBOL O‘YIN TEXNIKASINI DASTLABKI 
O‘RGATISH METODIKASI

Sport amaliyotida dastlabki oʻrgatish jarayoni koʻp yillik sport 
trenirovkasining fundamental bosqichi boʻlib, ushbu bosqichda oʻrgatish 
uslublari va vositalaridan toʻgri foydalanish keyingi bosqichlarda sport 
mahoratini samarali shakllanishiga imkon yaratadi. 

Dastlabki oʻrgatish jarayonini rejalashtirish va tashkil qilishda 
bolaning ontogenetic hamda biopsixologik xususiyatlari e‟tiborga 
olinishi zarur. Boshqacha qilib aytganda dastlabki oʻrgatish jarayonida 
oʻtkaziladigan mashgʻulotlar yuklamalari shugʻullanuvchi bolalarning 
jismoniy va funksional imkoniyatlariga qarab me‟yorlanishi va 
qoʻllanilishi lozim. Ma‟lumki, harakat (yuklama) hajmi va shiddati 
inson salomatligi, uning jismoniy va funksional shakllanishida muhim 
ahamiyatga egadir. Lekin barcha harakat turlari, jumladan sport 
toʻgaraklarida ijro etiladigan jismoniy va texnik-taktik mashqlar hajmi 
hamda shiddati shugʻullanuvchining funksional imkoniyatlariga mos 
kelishi yoki hiyolgina yuqori boʻlishi lozim. Demak, bolalar sportiga 
oid mashgʻulotlarni tashkil qilishda pedagogik va tibbiy nazoratga 
asoslanish sogʻlom, barkamol avlodni tarbiyalash jarayonining ajral-
mas qismidir. Shunday ekan, jismoniy tarbiya va sport boʻyicha oʻtka-
ziladigan mashgʻulotlar (jismoniy tarbiya darsi, trenirovka mashgʻuloti, 
sport musobaqalari) mazmunini maqsadli rejalashtirish va boshqarish 
har bir mutaxassis (oʻqituvchi, murabbiy, tashkilotchi, uslubchi, 
yoʻriqchi) va rahbar shaxsga qayta mas‟uliyat yuklashi, ular jismoniy 
madaniyat, jismoniy tarbiya, jismoniy rivojlanish, jismoniy tayyorgarlik 
va sport masalalariga oid bilimlarni oʻzlashtirishlari, muvofiq kasbiy-
pedagogik malaka va koʻnikmalarni puxta egallashlari zarurligi isbot 
talab qilmaydi. 

Alohida e‟tibor qaratish muhimki, bolalar sportini samarali tashkil 
qilish, koʻp yillik sport trenirovkasi jarayonida shugʻullanuvchilar 
sogʻligi va ularning sport mahoratini shakllantira borish ustuvor jihatdan 
jismoniy tayyorgarlik koʻrsatkichlariga bogʻliqdir. 

Jismoniy tayyorgarlik va uning salohiyatini ifoda etuvchi kuch, 
tezkorlik, chaqqonlik, chidamkorlik va egiluvchanlik kabi sifatlar ilmiy 
ob‟ekt sifatida azaldan koʻpdan-koʻp tadqiqotchi olimlar diqqatini jalb 
qilib kelgan. Ularning tadqiqotlarida jismoniy sifatlarning mohiyati, 

mazmuni, ularni jismoniy tarbiya va sport hamda boshqa jarayonlardagi 
ahamiyati va rivojlantirish muammolari atroflicha yoritilgan. 

Sport amaliyotida (kasbiy amaliyotda ham) jismoniy tayyorgarlik, 
odatda, ikki bir-biriga chambarchas bogʻliq boʻlgan – umumiy va 
maxsus jismoniy tayyorgarlik turlariga boʻlinadi. 

Hayot davomida inson sogʻligi, uning aqliy va jismoniy faolligi, koʻp 
yillik sport trenirovkasi davomida sport mahoratining shakllana borishi 
ustuvor jihatdan shu ikki tayyorgarlik turlari mazmuni va darajasi bilan 
belgilanadi. 

Jismoniy tarbiya va sport mashgʻulotlarida qoʻyiladigan asosiy 
maqsad – sogʻliqni mustahkamlash hamda yuqori sport natijalariga 
erishish avvalambor yoshlikdan boshlab umumiy jismoniy sifatlarni 
rivojlantirish muhimligiga e‟tibor qaratadi. Aksariyat olimlarning 
ta‟kidlashicha, muayyan sport turi boʻyicha muntazam oʻtkazib 
boriladigan hamda hajm, shiddat va mazmun jihatdan toʻgʻri tashkil 
qilingan mashgʻulotlar bolalar va oʻsmirlar organizmiga ijobiy ta‟sir 
koʻrsatar ekan. Lekin, umumiy jismoniy tayyorgarlikka asoslangan 
va tor doirada ixtisoslashtirilgan mashgʻulotlar salbiy oqibatlarga olib 
kelishi kuzatilgan. Binobarin, dastlabki oʻrgatish bosqichida jismoniy 
va texnik-taktik mashqlar nisbatini toʻgʻri rejalashtirish bolalar sport 
mahoratini samarali shakllantirish imkoniyatini yaratadi.          

3.1. Dastlabki o‘rgatish va uning mohiyati

Sport malakalariga dastlabki oʻrgatish jarayoni koʻp yillik sport 
tayyorgarligi tizimining poydevori boʻlib hisoblanadi. Dastlabki 
oʻrgatish oʻz tashkiliy, uslubiy, ilmiy va moddiy-texnika nuqtai nazaridan 
qanchalik puxta asoslangan boʻlsa, sifatli boʻlsa, shunchalik sport 
oʻrinbosarlarini tayyorlash yuli qisqaroq va osonroq boʻladi. Ammo 
bu, albatta, mutaxassisning bilimiga, kasbiy koʻnikma va malakalariga 
bevosita bogʻliq boʻladi. Shuning uchun mutaxassislarni tayyorlashga 
moʻljallangan oʻquv dasturining eng e‟tiborli va asosiy boʻlimlaridan 
biri boshlangʻich oʻrgatish uslubiyati (texnologiyasi) boʻlib hisoblanadi. 

Mazkur ma‟ruzada boshlangʻich oʻrgatish jarayonini maqsad 
vazifalari, uslub va vositalari hamda mavzuga oid boʻlgan ma‟lumotlar 
talqin etiladi. 

Musobaqa jarayonida samarali natijaga erishishning asosiy shart-
sharoitlaridan biri – bu basketbolchining texnik tayyorgarligi, texnik 
mahorati takomillashgan darajada boʻlishidir. Demak, oʻrgatish 
jarayonining dastlabki va asosiy maqsadi bu oʻyin texnikasini mukammal 
oʻzlashtirishdir. 

Harakat – (oʻyin) malakalari – toʻpni uzatish, qabul qilish (himoya), 
toʻpni oʻyinga kiritish, zarba berish, toʻsiq qoʻyish – belgilangan 
bosqichlarda, ma‟lum uslublar va vositalar yordamida oʻzlashtiriladi, 
mukammallashtiriladi, takomillashtiriladi. Mazkur jarayon pedagogik, 
biopsixologik va biomexanik qonuniyatlar asosida amalga oshiriladi. 

Oʻrgatish jarayoni – bu pedagogik jarayon boʻlib, murabbiydan, 
oʻqituvchidan katta mahorat, kasbiy tayyorgarlikni talab qiladi. Lekin 
shunday boʻlsada, harakatni (oʻyin malakasini) ijro etish texnikasiga 
oʻrgatish boshqa ahamiyatli sabablarga ham bogʻliqdir: bolaning faolligi, 
mashgʻulotlarning soni, sifati, davom etish muddati, yordamchi texnik 
uskunalar, mashgʻulot oʻtkaziladigan joyning shart-sharoitlari, bolaning 
qiziqish, harakat «boyligi», tajribasi va hokazo. 

Shuni ham aytish zarurki, harakat texnikasini oʻzlashtirish muddati 
bolaning oilaviy sharoitiga, uning ijtimoiy va iqtisodiy imkoniyatiga 
hamda ruhiy holatiga bogʻliqdir. 

Yuqorida keltirilgan ma‟lumot va oʻrgatish jarayonida e‟tiborga 
olinadigan omillar ma‟lum uslubiy tartibda asoslangan rejalashtiruv 
hujjatlardan joy olishi kerak. Bundan tashqari bolaning ichki «sirli» 
imkoniyatlarini hamda mavjud omillarni aniqlash tanlov dasturi va 
mashqlari yordamida amalga oshirilishi zarur. Olingan natijalar oʻrgatish 
uslublarini, bosqichlarini va texnologiyasini qoʻllashda tayanch omil 
bulib xizmat qilishi kerak. 

Dastlabki oʻrgatish jarayoni bir necha bosqichlarda amalga oshiriladi 
va bu bosqichlarni har biri oʻziga xos uslub va vositalarni oʻz ichiga 
oladi. 

Umumiy rivojlantiruvchi mashqlar oʻyinchida jismoniy barkamollik 
va oʻyinchi uchun zarur boʻlgan harakat koʻnikmalari va malakalarini 
sayqallash uchun foydalaniladi. 

Barcha mashqlar oʻz yoʻnalishiga mos ravishda birlashgan holda 
mashq qilishning maxsus tayyorgarligi asosiy qismlarini tashkil etadi: 
umumiy jismoniy, maxsus jismoniy, texnik, taktik, oʻyin tayyorgarligi. 
Har bir tayyorgarlik turida oʻzining etakchi omillari borki, ular 

yordamida koʻzlagan maqsadga erishiladi. SHu bilan birga barcha turdagi 
tayyorgarliklar bir-biri bilan uzviy bogʻliq. Misol uchun agar oʻquvchi 
jismoniy yaxshi tayyorlanmagan boʻlsa, u hujumda zarba berish texnik 
mashqini yaxshi bajara olmaydi. Bunday holda oʻquvchini jismoniy 
tomondan chiniqtirish, zarba berish usulini koʻp marta takrorlashdan 
koʻra foydaliroqdir. 

3.2. Dastlabki o‘rgatish jarayonining bosqichlari va uslublari

Birinchi bosqich: - oʻrganiladigan harakat texnikasi bilan tanishish. 
Bunda, aytib berish, koʻrsatish va tushuntirish uslublari qoʻllaniladi. 
Oʻqituvchi shaxsan koʻrsatish bilan birga koʻrgazmali qurollardan 
foydalanadi: kinofilm, tasviriy film, sxema, maydon maketi va hokazo. 

Namoyishni tushuntirishlar bilan qoʻshib olib borish kerak. 
Oʻqituvchilarning dastlabki urinishlari ularda birlamchi harakat sezgisini 
shakllantiradi. 

Ikkinchi bosqich: - texnikani soddalashtirilgan (oddiylashtirilgan) 
holatda oʻrganish. Mazkur oʻrganish bosqichida muvaffaqiyat koʻp 
holatlarda yondoshtiruvchi mashqlarning toʻgʻri tanlanganligiga 
bogʻliqdir. Ular oʻzining tuzilishi shakliga koʻra oʻrganilayotgan 
harakat texnikasiga yaqin va oʻquvchilar bajara oladigan boʻlishi kerak. 
Murakkab tuzilishga ega boʻlgan harakat (hujum zarbasi), uni tashkil 
qiluvchi asosiy zvenolarga (qismlarga) ajratib beriladi. Bu bosqichda 
boshqarish uslublaridan foydalaniladi (buyurish, koʻrsatma berish, 
koʻrish va eshitish, koʻrib ilgʻash, texnik vositalar va hokazo) hamda 
koʻrgazmali harakat (oʻqituvchining bevosita yordami, yordamchi 
jihozlarni qoʻllash), axborot (toʻpga boʻlgan zarba kuchi, tushish aniqligi, 
yoruglik yoki ovozni belgilash) kabi uslablar alohida ahamiyatga ega 
boʻladi. 

Uchinchi bosqich: - texnikani murakkablashtirilgan sharoitda 
oʻrgatish. Bunda quyidagilar qoʻllaniladi: takroriy usul, harakatni 
murakkab sharoitlarda bajartirish, oʻyin va baholash uslubi, qoʻshma 
uslub, davra aylana mashqlari. Takrorlash uslubi bu bosqichda eng 
asosiydir. Koʻp marotaba takrorlashgina malakani shakllantiradi. Malaka 
hosil qilish uchun takrorlash turli sharoitlarda mashq bajarishni (harakat 
sharoitini oʻzgartioishni, asta-sekin murakkablashishni) takazo etadi. 

Hattoki charchaganda ham mashqlar bajartiriladi, qoʻshma va oʻyin 
uslublari bir vaqtni oʻzida texnikani sayqallashtirishga hamda maxsus 
jismoniy sifatlarni oʻstirish masalalarini xal qilishga, hamda texnik-
taktik tayyorgarlik va oʻyin mahoratini takomillash-tirishga qaratilgan 
boʻladi. 

Toʻrtinchi bosqich: - harakatni oʻyin jarayonida mustahkamlashni 
koʻzda tutadi. Bunda bajarilgan harakatlarni talqin qilish uslubi 
qoʻllanadi (rasmlar, jadvallar, oʻquv filmlari, tasviriy filmlar), oʻyin 
jarayonida texnik-taktik, maxsus tayyorgarlik topshiriqlari, oʻyin va 
«bellashish» usullari. 

 Tayyorgarlik va oʻquv oʻyinlarida har bir usulni (malakani) oʻrganish, 
uni takomillashtirish va mukammallashtirish koʻzda tutiladi. Malakani 
mustahkamlashning eng yuqori vositasi – bu musobaqalashishdir. 

Oʻqitish (oʻrgatish)da faol uslublar katta imkoniyatlarga egadir. 
Ularning orasida – muammoli oʻqitish (muammoli vazifalarni qoʻyish) 
va oʻzining oʻzlashtirishini baholash uslubi alohida axamiyatga ega. 
Muammoli vazifalarni qoʻyish, uning echimini qidiruvchi holatni, 
vaziyatni vujudga keltiradi, oʻzini baholash esa harakatlanish faoliyatini 
yana ham faollashtirishga olib keladi, bu oʻquvchi qiziqishini yana 
ham orttiradi hamda ijodiy fikrlashga oʻrgatadi. Yuqorida aytilganlarni 
basketbolga qoʻllash muhim ahamiyatga ega boʻlib, pirovardida asosiy 
mohiyati shundaki, natijalarni koʻrib turish, tushunish, maqsadga 
yaqinlashayotganligini aniq sezib tarishdir. 

3.3. Jismoniy tarbiya darsining maqsadi va vazifalari 

Jismoniy tarbiya darsining asosiy maqsadi «jismoniy madaniyat» 
va uning tarkibiy yoʻnalishlari (jismoniy tarbiya, sport, jismoniy va 
funksional tayyorgarlik, jismoniy sifatlar va hokazo) haqida dastlabki 
bilim berish, hayotiy zarur harakat malakalri va koʻnikmalarni 
shakllantirish, asosiy jismoniy sifatlarni tarbiyalashdan iborat. Oʻz 
salomatligi va jismoniy qudratini mustahkamlash oʻquvchi yoshlarning 
nafaqat shaxsiy ishi, balki bu mas‟uliyat ularning jamiyat oldidagi burchi 
ekanligini ongiga singdirish oʻqituvchi tomonidan hal etiladigan muhim 
masalalardan biri boʻlishi lozim. Ushbu maqsadga erishish yosh avlodni 
«katta» hayotga tayyorlash, boʻlajak kasbiy faoliyatni samarali tashkil 

qilish, turmush qiyinchiliklarini engib oʻtish va Oʻzbekiston Qurolli 
Kuchlari safida harbiy xizmatni sharaf bilan ado etish imkoniyatini 
yaratadi. 

Jismoniy tarbiya darsining vazifalari yuqorida qayd etilgan 
maqsadlardankelib chiqqan holda sogʻliqni mustahkamlash, umumiy va 
maxsus jismoniy sifatlarni rivojlantirish, muayyan sport turi (basketbol)
ga xos harakat malakalari texnikasiga oʻrgatish hamda sport intizomini 
shakllantirish, raqibini hurmat qilish hissiyotini uygʻotish, iroda, diqqat 
vasezgirlik kabi xislatlarni tarbiyalashdan iborat. 

3.4. Darsning tuzilishi va mazmuni 

Basketbol boʻyicha oʻtkaziladigan jismoniy tarbiya darsi, shu 
jumladan basketbol darsi 3 qismdan tashkil topadi. 

1 qism – tayyorlov 10-12 daqiqaga teng boʻlib, oʻz ichiga sinfni tashkil 
etish (saflanish, navbatchi oʻquvchini oʻqituvchiga davomat haqida 
axborot berishi, dars vazifalari bilan tanishtirish), saf mashqlari, umumiy 
va maxsus mashqlarni kiritadi. Darsni tayyorlov qismida beriladigan 
mashqlar shu darsni maksad vazifalarini echishga qaratilgan boʻliщi 
lozim. Tayyorlov mashqlari tana muvozanatini saklash, qaddi-qomatni 
shakllantirish, yurish, yugurish, sakrash, kuch, tezkorlik, chaqqonlik, 
chidamkorlik va egiluvchanlik sifatlarini tarbiyalashga moʻljallanadi. 
Darsning tayyorlov qismi oʻquvchilar organizmini «qizitish» va uni 
funksional jihatdan shu darsning asosiy qismiga tayyorlashdan iborat. 
Darsning ushbu qismini oʻtkazish shiddati dastlab sekin-asta oshirilib, 
shu qismni oʻrtasidan yana sekinlashtirilishi kerak. 

 Asosiy qism 30-35 daqiqa davom etadi. Mazkur qismda darsni asosiy 
maksad va vazifalari echiladi. Texnik-taktik malakalar oʻzlashtiriladi. 
Buning uchun oʻrganiladigan oʻyin malakalariga oid taqlid va toʻp bilan 
bajariladigan mashqlar qoʻllaniladi. Malakalarga oʻrgatish va ularni 
shakllantirish yakka tartibda yoki kichik guruhlar va barcha oʻquvchilar 
ishtirokida amalga oshiriladi. Bu qismda oʻrgatish jarayoni sekin 
shiddatda, takomillashtirish jarayoni esa katta tezlikda kechishi lozim. 

Yakuniy qism – 3-5 daqiqa davom etadi. Bu qismning maqsadi 
oʻta sekin shiddatda ijro etiladigan mushaklarni boʻshashtiruvchi va 
taranglashtiruvchi mashqlar hamda milliy harakatli oʻyinlar yordamida 

charchoqni bartaraf etish, organizmning funksiyalari va ish qobiliyatini 
tiklashga qaratiladi. 

Dars davomida jismoniy sifatlarni tarbiyalash, harakat (texnik-
taktik) malakalari texnikasiga oʻrgatish va ularni takomillashtirish 
turli pedagogik uslublar yordamida amalga oshiriladi. Bu uslublar 
quyidagilardan iborat: 

- tushuntirish;
- koʻrsatish (namoyish etish); 
- muayyan malakani qismlarga boʻlib oʻrgatish; 
- malakani toʻliq holda sekin va katta tezlikda oʻrgatish; 
- qaytarish; 
- oʻyin uslubi; 
- musobaqa uslubi va hokazo. 
Oʻrgatish jarayonida, bundan tashkari, ragʻbatlantirish va jazolash, 

ishontirish kabi usullar ham oʻrin oladi. Har bir uslubni qoʻllashda oʻziga 
xos vositalar (mashqlar)dan foydalaniladi. 

Basketbol boʻyicha oʻtkaziladigan jismoniy tarbiya darsi yakunida, 
aksariyat hollarda, oʻquvoʻyini oʻtkaziladi. Bunday oʻyinlarni oʻtkazish 
davomida oʻyin qoidalarini oʻzlashtirishga va hakamlik qilish sirlarini 
oʻrgatishga alohida e‟tibor qaratiladi. 

Oʻrgatish va takomillashtirish jarayonida beriladigan vazifa, shu 
jumladan qoʻllaniladigan mashqlar «oddiydan murakkabga», «oʻtil-
ganidan oʻtilmaganiga» va «yengilidan ogʻiriga» (nagruzka jihatidan) 
kabi didaktik tamoyillarga rioya qilish shart. 

3.5. Dars jarayonini rejalashtirish,  unga tayyorgarlik  ko‘rish va 
o‘tkazish tartibi

Darsning sifati va samaradorligi nafaqat oʻqituvchining mahorati 
hamda tajribasiga bogʻliq, balki uni muayyan darsga qanday tayyorgarlik 
koʻrishiga ham bogʻliqdir. 

Darsga tayyorgarlik koʻrish quyidagi tadbirlarni amalga oshirishdan 
iborat: 

- dars jarayonini loyihalash (rejalashtirish); 
- darsni samarali va sifatli oʻtkazish modelini ishlab chiqish; 
- darsning foydali zichligini ta‟minlash imkoniyatlarini aniqlash; 

- oʻquvchilar tarkibidan yordamchilar tayinlash; 
- tayyorlangan va tasdiqlangan dars bayonnomasini koʻrib chiqish, 

agar zaruriyat boʻlsa, oʻzgartirish kiritish (dars bayonnomasi ilova 
qilingan); 

- oʻquvchilar tomonidan bilim, malaka va koʻnikmalarni oʻzlashtirish 
darajasini aniqlash (baholash) mezonlarini koʻrib chiqish; 

- dars oʻtkazish joyi, foydalaniladigan asbob, anjom va uskunalar 
tayyorligini koʻzdan kechirish; 

- darsdan soʻng navbatdagi dars qanday fandan ekanligini aniqlash; 
- oʻqituvchining oʻz tashqi qiyofasi va sport kiyimiga e‟tibor berishi; 
- muayyan darsda ishtirok etadigan sinf oʻquvchilarining jismoniy va 

funksional imkoniyatlarini e‟tiborga olish. 
Bundan tashqari oʻqituvchi quyidagi rejalashtiruv hujjatlari bilan 

qurollangan boʻlishi shart: 
- ta‟lim standarti va klassifikatori; 
- oʻquv dasturi boʻlimlari boʻyicha yillik oʻquv soatlarining 

taqsimlanish rejasi; 
- sinflar, choraklar va darslar boʻyicha yillik reja-jadvali; 
- choraklar boʻyicha oʻquv materiallarini taksimlanish jadvali; 
- dars mavzulari aks ettirilgan chorak ish rejasi; 
- dars bayonnomasi; 
- sinf jurnali. 

Nazorat savollari.
1. Dastlabki o‘rgatish va uning mohiyati/
2. Dastlabki o‘rgatish jarayonining bosqichlari va uslublari.
3. Jismoniy tarbiya darsining maqsadi va vazifalari.
4. Darsning tuzilishi va mazmuni.
5. Dars jarayonini rejalashtirish,  unga tayyorgarlik  ko‘rish va 

o‘tkazish tartibi.

IV BOB. BASKETBOL O‘YIN TEXNIKASI METODIKASI 

Oʻyin texnikasi – bu musobaqaning aniq vazifalarini muvaffaqiyatliroq 
hal qilishga imkoniyat beradigan usullar yigʻindisidir. «Texnika usuli» 
termini ostida, deyarli bir xil oʻyin topshirigʻini bajarishga yoʻnaltirilgan 
va tuzilishi boʻyicha oʻxshash boʻlgan harakatlar tizimsi tushuniladi. U 
yoki bu usul qoʻllaniladigan shart-sharoitlarning xilma-xilligi har bir 
usulni bajarish uslublarining shakllanishi va takomillashishiga qiziqishni 
kuchaytiradi. 

Basketblchi yahshi natijaga erishmoqchi boʻlsa, u koʻp texnik 
usullarni egallagan boʻlishi, aniq sharoitga muvofiq keladigan usulni tez 
tanlay bilishi hamda ularni aniq bajara olishi lozim. 

Shunday qilib, rivojlanishning har bir davrdagi sportchi texnikasi – bu 
oʻyinchiga qoidalar doirasidan chiqmay, kurashning ogʻir vaziyatlarida 
muvaffaqiyatli harakat qilishga imkon beradigan eng samarali, amalda 
sinalgan vositadir. Bir lahzada vujudga keladigan oʻyin holatlarini eng 
yaxshi natijalarga erishish uchun, basketbolchi har xil texnik malakalar 
va usullarning hammasini egallashi, eng toʻgʻri keladigan usulni yoki 
usullarni tanlay olishi, ularni tez va aniq bajarishi kerak. 

Basketbol oʻyini texnikasini bir tartibda oʻrganish uchun tasnifdan  
foydalaniladi.   

4.1. O‘yin texnikasining tasnifi 

Oʻyin texnikasini tasniflash – bu ma‟lum belgilar asosida uning 
hamma usul, malakalarini boʻlimlar va guruhlar boʻyicha teng huquqni 
taqsimlashidir. Shunday belgilar qatoriga eng avvalo sport kurashidagi 
malakaning nimaga moʻljallanganligi belgilanishi (savatga hujum qilish 
yoki himoya qilish uchun), harakat qanday bajarilishi (toʻp bilan yoki 
toʻpsiz), shuningdek, uning kinematik va dinamik tuzilishi xususiyatlari 
kiradi.  

Basketbol texnikasini ikkita katta boʻlimga: hujum texnikasi va 
himoya texnikasiga boʻlinadi. Har bir boʻlimda ikkitadan guruh: 
hujum texnikasida – maydonda toʻpsiz harakat qilish texnikasi va 
toʻp bilan bajariladigan harakatlar texnikasi, himoya texnikasida 
esa – maydonda harakat qilish texnikasi va toʻpni egallash va qarshi 

harakat qilish texnikasida ajralib chiqadi. Har bir guruh ichida malaka 
va ularni bajarish usullari bor. Malakani bajarishning deyarli har bir 
usuli harakat tuzilishining ayrim detallarini (koʻrsatkichlarini) ochib 
beradigan bir necha koʻrinishga ega. Bundan tashqari, usulning dinamik 
strukturasiga, oʻyinchining harakatini, dastlabki holatini, yoʻnalishi va 
masofasini aniqlaydigan bajarish shartlari ta‟sir koʻrsatadi. Tavsiya 
qilinayotgan tasnifda fintlarga mustaqil joy ajratilmaydi, chunki fint – 
bu aniq usulning faqat bir qismini (masalan, toʻpni uzatib berishda qoʻl 
koʻtarish), (savatga otish paytida moʻljallash), raqibda xato reaksiya 
tugʻdirish maqsadi (niyati) bilan oʻyinchi qulay holatga erishishdir. 

Oʻyin texnikasi tasnifining prinsipial chizmasi quyidagi koʻrinishda 
berilishi mumkin: 

4.2. Hujum texnikasi 

Maydonda harakat qilish texnikasi. Basketbolning maydon boʻylab 
harakat qilishlar, hujum qilish vazifalarini bajarishga yoʻnaltirilgan va 
konkret oʻyin harakatlarini amalga oshirish davomida yuzaga kelgan 
butun harakatlar tizimining bir qismi hisoblanadi. Ular basketbol 
texnikasi asoslaridir. 

Oʻyinchi maydon boʻylab harakat qilish uchun yurish, yugurish, 
sakrash, toʻxtalish, burilishlardan foydalanadi. Shu usullar yordamida u 
joyni toʻgʻri tanlab olishi, uni ta‟qib qilayotgan raqibdan uzoqlashishga 
(qochishga) va keyingi hujum uchun kerakli yoʻnalishga chiqishi, 
boshqa usullarni bajarish uchun eng yaxshi, qulay dastlabki holatlarni 
egallashga erishishi mumkin. Bundan tashqari toʻp bilan ajratiladigan 
koʻpgina texnik malakalarning harakatda va sakrab toʻp otish va 
harakatlarning samaradorligi harakat paytida oyoqning toʻgʻri ishlashiga 
va muvozanatni saqlashga bogʻliq. 

Yurish. Yurish oʻyinda maydonda harakat qilishning boshqa 
usullariga nisbatan kamroq qoʻllaniladi. Asosan undan qisqa fazalarda 
pozitsiyani almashtirish uchun yoki oʻyin harakatlarining muddati 
susayganda, shuningdek, yugurish bilan qoʻshilishidagi harakat tempini 
almashtirish uchun foydalaniladi. Odatdagi yurishdan farqli oʻlaroq, 
basketbolchi tizzada bir oz bukilgan oyoqlari bilan bir joydan ikkinchi 
joyga oʻtadi, bu unga qoʻqqisdan tezlanish uchun imkon beradi. 

Yugurish. Yugurish oʻyinda harakat qilishning bosh vositasi 
hisoblanadi. U yengil atletikadagi yugurishdan ancha farq qiladi. 
Oʻyinchi istalgan yoʻnalishda, oldinga yoki orqasi bilan, har xil startga 
oud holatlardan maydon ichida tezlasha olishi, yugurish tezligi va 
yoʻnalishini tez oʻzgartira olishi kerak. 

Raqib uchun kutilmagan holda yugurish tezligini oshirish yoki 
startli tezlanish sport oʻyinlarida keskin yugurish deyiladi. Keskin 
yugurish raqib ta‟qibidan qutilish va boʻsh joyga chiqishning eng 
yaxshi vositasidir. Keskin yugurishni amalga oshirish uchun birinchi 
4-5 qadamni shiddatli qilib, oyoqni uchi tomondan qoʻyiladi. Yugurish 
tezligi qadamni uzaytirish tufayli osha boradi. Shu paytda oʻyinchi 
toʻpni olishga tayyor boʻlishi kerak.  

Yugurish yoʻnalishini oʻzgartirishni oʻyinchi, harakat yoʻnalishiga 
qaramaqarshi tomonga, oldinga chiqarib qoʻyilgan oyoqning kuchli 

itarishi bilan amalga oshiradi gavdasini yangidan tanlagan yoʻnalishi 
tomonga egadi. 

Sakrashlar. Sakrashlardan xuddi mustaqil malakalardan foydala-
nilishadi. Ular texnikaning boshqa usullarining elementlari ham hisob-
lanadi. Oʻyinchilar koʻproq yuqoriga va uzunlikka-yuqoriga sak-
rashlardan yoki qayta-qayta sakrashlardan foydalanishadi. Sakrashni 
bajarishning ikki usulini yani ikki oyoq bilan depsinib va bir oyoq 
bilan depsinishni qoʻllashadi. 

Ikki oyoqlab depsinish bilan sakrashni koʻproq joydan turib asosiy 
holatdan bajarishadi. Oʻyinchi tezda oyoqlarni bukadi, qoʻllarni tirsakda 
bir oz bukib, orqaga oʻgiradi va boshni sal koʻtaradi. Depsinish oyoqlarni 
kuchli bukish bilan, gavdaning va qoʻllarning oldinga-yuqoriga keskin 
harakati bilan amalga oshiriladi. Yugurib kelib ikki oyoqlab depsinib 
sakrashni odatda, savatga toʻp otish paytida va shchitdan sapchib 
qaytgan toʻp uchun kurash paytida qoʻllashadi. 

Bir oyoq bilan depsinib sakrashni yugurib kelib bajarishadi. 
Depsinishni shunday bajarishadiki, yugurib kelishning inersiya 
kuchlaridan toʻla foydalaniladi. Depsinishdan oldin yugurishning oxirgi 
qadamini oldingilaridan ancha katta qoʻyishadi. Tizza bugʻimlarida bir 
oz bukilgan depsinuvchi oyoqni oldinga chiqarishida va depsinish uchun 
tovondan oyoq uchiga dadil qoʻyishadi. Boshqa oyogʻi bilan oldinga – 
yuqoriga tez siltab, tana ogʻirligining umumiy markazi tayanch ustidan 
oʻtish paytida esa uni tos suyagi bilan son suyagi qoʻshilgan joyda 
va tizza bugʻimlarida bukishadi. Basketbolchi tanasi yuqori nuqtaga 
yetgandagi koʻtarilishdan keyin oyogʻini toʻgʻrilaydi va depsinuvchi 
oyogʻi yoniga keltiradi. Istalgan usulda sakraganda yerga tushish 
muvozanatini saqlagan holda, yumshoq tushish lozim, bunga ohista 
kerilgan oyoqlarning yumshatuvchi bukish orqali erishiladi. Yerga 
bunday tushish basketbolchiga oʻyin harakatlarini bajarishga tezda 
kirishish uchun imkon yaratadi.  

To‘xtashlar. Vaziyatga qarab oʻyinchi, keskin yugurishlar va 
yugurish yoʻnalishini oʻzgatirishlar bilan bir qatorda raqib ta‟qibidan 
bir oz boʻlsa ham qutilishga, boʻsh joyga chiqishga va keyingi hujum 
harakatlari uchun imkoniyatga ega boʻlish maqsadida kutilmagan 
(qoʻqqisdan) toʻxtashlardan foydalanadi. Toʻxtalish ikki uslubda sakrab 
va ikki qadam bilan amalga oshiriladi. 

Burilishlar. Hujumchi himoyachidan qutilish uchun, toʻpni urib 

chiqarishidan saqlash uchun fintlarini ishlatib, soʻng savatga hujum 
qilish uchun burilishlardan foydalanadi. Burilishning ikkita oldinga va 
orqaga burilish usuli bor.  

Oldinga burilish basketbolchi yuzi bilan qayoqqa qaragan boʻlsa, 
shu tomonga qadam tashlab oʻtish yoʻli bilan bajariladi, orqaga burilish 
esa – u orqasi bilan qaysi tomonga qadam tashlab oʻtish yoʻli bilan 
bajariladi. 

To‘p bilan bajariladigan usullar (texnikasi). Toʻp bilan bajariladigan 
usullar quyidagi texnik malakalarni: toʻpni ilib olish, uzatish, urub yurish 
va toʻpni savatga otishni oʻz ichiga oladi. 

To‘pni ilib olish – bu malakaning yordamida oʻyinchi ishonarli 
ravishda toʻpni egallab olish va u bilan keyingi hujum harakatlariga 
kirishishi mumkin. 

Toʻpni ilib olish, keyinchalik toʻpni oshirib berish, olib yurish yoki 
otishni bajarish uchun ham dastlabki holat hisoblanadi, shuning uchun 
harakatlar oʻz tuzilishsi bilan keyingi usullarni aniq va qulay bajarilishini 
ta‟minlashi lozim. Oʻyinchi toʻpni hali ilmay turib, uni keyin qayoqqa 
va kimga uzatishni bilishi kerak. 

To‘pni ikki qo‘l bilan ilib olish. Toʻpni ikki qoʻl bilan ilib olish, toʻpni 
egallashning eng oddiy va shu bilan birga ishonchli usuli hisoblanadi. 

Tayyorlov qismi: agar toʻp oʻyinchiga koʻkrak yoki bosh balandligiga 
yaqinlashayotgan boʻlsa, unda qoʻllarni toʻpga qarshi chiqarish, boʻsh 
barmoqlar va panja bilan toʻpni tutish, toʻp hajmiga nisbatan kattaroq 
voronkani hosil etish kerak.  

Asosiy qismi: toʻp barmoqlarga tegish vaqtida unga panjalarni 
yaqinlashtirib, barmoqlar bilan ushlash kerak (kaft bilan emas), qoʻllarni 
esa koʻkrakka tortib, tirsak boʻgʻinlarida bukish kerak. Qoʻllarni bukish 
uchib kelayotgan toʻpning urish kuchini pasaytiradigan amortizatsiyon 
harakat hisoblanadi. 

Yakunlovchi qism: toʻpni qabul qilgandan keyin gavdani yana ozgina 
oldinga tashlanadi: yoyilgan tirsaklar bilan raqibdan saqlanayotgan 
toʻpni keyingi harakatlarga tayyorlash holatiga olib chiqiladi. Agar toʻp 
koʻkrak balandligidan ancha past uchib kelsa, unda oʻyinchi toʻpining 
uchish balandligiga pasaytirib, odatdagidan koʻra pastroq oʻtiradi (5-
rasm). 

5-rasm. Pastlashib kelayotgan toʻpni ilish.  
 
Boshdan baland uchib kelayotgan to‘pni tutib olish uchun 

sakrash va yoyilgan panjalar bilan qoʻllarni keskin yuqoriga chiqarish 
kerak (katta barmoqlar erkin yoyilgan). Toʻp barmoqlarga tekkan 
payitda, panjalarni yaqinlashtiradi, ichiga bukib ular bilan toʻpni 
mahkam ushlashadi, qoʻllarni esa tirsak boʻgʻimlariga bukib, toʻpni 
pasaytirishadi va gavdaga tortishadi (6-rasm). Past uchib kelayotgan 
toʻpni tutish paytida qoʻllarni pasaytirishadi, panja va barmoqlar esa 
xuddi yoyilgan kosani tashkil qilishadi (ikki qoʻl jimjilogʻi oʻrtasidagi 
oraliq bir necha santimetrdan oshmasligi kerak). 

 

6-rasm. Yuqori trayektoriya bilan uzatilgan toʻpni sakrab ilish:  
a – dastlabki holat; b – sakragan holat; v – toʻpni ilib olish 

holati; g – soʻnggi holat. 

7-rasm. Maydondan sapchigan toʻpni ilish. 
 
Maydondan sapchiyotgan to‘p uchun kurash, toʻpni ilib olish 

uchun, qulay balandlikka sakrashni kutmaslik kerak. Unga qarab harakat 
qilish, uni sakrashning boshlangʻich paytida tutish kerak. Oʻyinchi 
toʻpga tomon engashadi, tezda gavdani oldiga egadi, qoʻllarni oldinga-
pastga tushiradi, tashqi tomondan panjalarni toʻpga olib keladi, lekin 
tepadan emas. Toʻpni ushlab olgach, u darhol toʻgʻrilanadi va uni oʻziga 
tortadi (7-rasm). 

To‘pni harakatda ilish, oʻziga uzatish yoki savatga otish maqsadida, 
shunday nomlanuvchi, ikki qadamli texnikani qoʻllashadi. Agar oʻyinchi 
toʻpni tutgandan keyin yugirayotgan oshirishni yoki otishni darhol 
amalga oshirmoqchi boʻlsa, aytilgan bir qoʻl bilan, u chap oyogʻi bilan 
turtki bajarilgan va oʻng oyogʻi oldinga chiqarilgan paytda, toʻpni yengil 
sakrab, uni ilib olishi kerak. Soʻng oʻng oyoq bilan turtish (birinchi 
qadam), chap oyoq bilan turtish (ikkinchi qadam) va sakrash davomida 
toʻpni oʻng qoʻl bilan oshirishi yoki otishi kerak. Agar oʻyinchi harakatda 
ilib olgandan keyin darrov chap oyogʻini oʻq chizigʻida qoldirish uchun 
ikkala oyogʻi bilan toʻxtamoqchi boʻlsa, u holda oʻyinchi oʻng oyogʻi 
bilan turtki berish bajarilgan va chap oyogʻi oldinga chiqqan paytda 
toʻpni ilib olishga harakat qilishi kerak. Soʻng birinchi sekinlashtiruvchi 

chap oyoq bilan, ikkinchi toʻxtatuvchi qadam oʻng oyoq bilan va oʻng 
oyoqda burilishlarni bajarish imkoniyatini beradigan qilib toʻxtash kerak 
(8-rasm). 

To‘pni bir qo‘l bilan ilish: uchib kelayotgan toʻpga yetib borish va 
uni ikki qoʻl bilan ilishga sharoit, yoʻl qoʻymagan holda uni bir qoʻl 
bilan ilish kerak. 

Tayyorlov qismi: oʻyinchi qoʻlni shunday qilib chiqaradiki, toʻpning 
uchish yoʻini kesib oʻtsin (panja va barmoqlar boʻsh). 

Asosiy qism: toʻp barmoqlarga tegishi bilan qoʻlni orqaga-pastga 
olib borishi kerak, xuddi shu harakat bilan toʻpni uchishi davom 
ettirilayotgandek (amortizatsiyon harakat). Bu harakatga gavdaning ilib 
oluvchi qoʻl tomon bir oz burilishi yordam beradi. 

 

8-rasm. Dumalab kelayotgan toʻpni harakatda ilish. 
 
Yakunlovchi qism: toʻpni bir qoʻl bilan ushlab, soʻng qoʻl bilan 

mahkam ushlashi, soʻng esa tezda harakat qilishga tayyor boʻlishi kerak. 
Baland uchib kelayotgan toʻpni uni qoʻlidan urib chiqarib yubormasligi 
uchun tirsaklarni kerib (biroz yoyib) muvozanat holatiga keladi. 

4.3. To‘pni uzatish 

Uzatish – bu uchish yordamida hujumni davom ettirish uchun 
oʻyinchi toʻpni sherigiga yoʻnaltirilgan malakadir. 

Toʻpni toʻgʻri va aniq uzatishni bilish – oʻyinda basketbolchilarning 
birgalikdagi aniq, maqsadga yoʻnaltirilgan xarakterlarining asosidir. 
Toʻpning har xil uslublari bor. Ularni u yoki bu oʻyin holati, toʻpni 
uzatish lozim boʻlgan oraliq, sherigining joylashishi yoki harakat 
yoʻnalishi raqiblarining qarshi harakat uslublarini va xarakteriga qarab 
qoʻllaniladi. 

Pereferik koʻrish, qoʻl harakatlarining tezligi, tadbirkorlik, aniq 
va taktik fikrlash – toʻpni xatosiz uzata oladigan basketbolchilarni 
xarakterlovchi sifatlardir.  

Uzatishning uslublarini bajarish tezligi va aniqligi ma‟lum darajada 
panja va barmoqlarining usulni asosiy qismida juda tez ishlashiga bogʻliq. 
Toʻpni uzatishda asosan panja va barmoqlar bilan harakat qilish kerak, 
oʻshanda uzatish yoʻnalishini aniqlash raqibga qiyin boʻladi. Toʻpni 
qabul qilayotgan sherikni koʻrish kerak, lekin unga qarab turmaslik 
lozim. Uzatish paytida muvozanat holatini saqlash lozim, boʻlmasa 
uzatishga moʻljallangan yoʻnalish raqib tomondan toʻsib yoʻ toʻp olib 
qoʻyilishi mumkin, oʻyinchi esa beihtiyor xato “yugurish” qilib qoʻyadi 
(uchinchi qadam qoʻyadi yoki joyidan siljiydi). 

To‘pni ko‘krakdan ikki qo‘l bilan uzatish – nisbatan oddiy oʻyin 
paytida, raqibning ta‟qibi boʻshroq boʻlganda, toʻpni yaqin va oʻrta 
masofadagi sherigiga aniq va tez yoʻnaltirishga imkon beruvchi asosiy 
usuldir (9-rasm). 

Tayyorlov qismi – barmoqlari yoyilgan panja bel balandligi toʻpni 
erkin ushlab turadi. Tirsaklar bir oz bukilgan. Qoʻllarning aylana harakati 
bilan toʻpni koʻkragiga tortadi. 

Asosiy qism – toʻp qoʻllarni oxirigacha tez togʻrilash bilan oldinga 
yuboriladi, orqaga aylanish harakatini beruvchi panjalar harakati bilan 
toʻldiradi. 

Yakunlovchi qism: toʻpni uzatgandan keyin qoʻllarni boʻsh 
tushiriladi, oʻyinchi toʻgʻrilanadi, soʻng esa bir oz oyoqlarni bukilgan 
holatga qaytadi (shunday yakunlovchi qism uzatishning boshqa 
usullariga ham xos). Agar raqib toʻpni koʻkrak balandligida uzatishga 
halaqit bersa, unda toʻpni shunday yuborish mumkinki, u sherigi 

yaqinidagi maydonga urilib, toʻgʻri unga sapchishi mumkin. Toʻpning 
tez sapchishi uchun unga ba‟zan oldiga aylanma harakat berishadi. 

Bunday uzatish paytida oyoqlarni koʻproq bukish, qoʻllarni esa toʻp 
bilan oldinga-pastga yoʻnaltirish lozim.  

 

9-rasm. Koʻkrakdan ikki qoʻllab toʻp uzatish. 

Yuqoridan ikki qo‘llab uzatishdan koʻproq raqib zich himoya 
qilayotgan paytida oʻrtacha masofalarda foydalaniladi (10-rasm).  

Toʻpning bosh ustidagi holati uning oʻyinchi oʻz sherigiga himoyachi 
qoʻllarni ustidan aniq uzatishga imkoniyat beradi. 

Tayyorlov qismi: oʻyinchi toʻpni bir oz bukilgan qoʻllari bilan bosh 
ustiga koʻtaradi va uni bosh orqasiga oʻtkazadi. 

Asosiy qism: oʻyinchi keskin qoʻl harakatlari bilan, ularni tirsak 
boʻgʻinlarida rostlab va panjalari bilan tez siltash harakat qilib, toʻpni 
sherigiga yoʻnaltiradi. 

Yyelkadan bir qo‘llab uzatish toʻpni yaqin va oʻrta masofaga 
uzatishda qoʻllaniladigan usuldir. Bunda uzatish uchun eng oz vaqt 
ketadi va toʻpni yaxshi nazorat qilinadi. Toʻpning uchib chiqish 
vaqtidagi panjalarning qoʻshimcha harakati oʻyinchiga yoʻnalish va 
katta diapazonda toʻpning uchish trayektoriyasini oʻzgartirishga imkon 
beradi (11-rasm). 

10-rasm. Yuqoridan ikki qoʻllab toʻp uzatish. 

Tayyorlov qismi: qoʻlni toʻp bilan oʻng yyyelkaga olib borishdi (oʻng 
qoʻl bilan uzatishda toʻp oʻng qoʻl panjasida turadi va ushlash uchun 
chap qoʻl bilan yoʻrdam beriladi, tirsak koʻtarilmasligi kerak; shu bilan 
bir vaqtda oʻyinchi oʻng tomonga buriladi. 

Asosiy qism: toʻp oʻng qoʻlda, uni tez rostlashadi va shu zahoti panja 
bilan siltash harakatlari va gavda burilishini bajariladi. 

Yakunlovchi qism: toʻp uchib chiqqandan keyin oʻng qoʻlda uni 
biron (lahza) kuzatib qoʻyadi, soʻngra pastga tushirishadi. Oʻyinchi bir 
oz bukilgan oyoqlarda muvozanat holatiga qaytadi. 

 

11-rasm. Yyelkadan bir qoʻllab uzatish. 

Yuqoridan bir qo‘llab “kryuk’ usuli bilan uzatish qattiq ta‟qib 
qilinayotgan raqibning koʻtarilgan qoʻllari ustidan toʻpni oʻrta va ayniqsa 
uzoq masofaga yuborish kerak boʻlgan vaqtda qoʻllaniladi (12-rasm). 

Tayyorlov qismi: oʻyinchi yoni bilan uzatib berish yoʻnalishiga 
tomon buriladi, qoʻlidagi toʻpni orqa-yon tomonga oʻtkazadi – toʻp 
kaftda yotadi va barmoqlar bilan ushlab turiladi. Oʻyinchi ancha oldinga 
chiqargan boshqa qoʻli bilan uni ta‟qib qilayotgan raqibdan uzoqlashadi. 

Asosiy qismi: kaftda yotgan toʻpni keskin bosh ustiga oshirib, 
panjalarini yoyib sherigiga yoʻnaltirish. 

 

12-rasm. Yuqoridan bir qoʻllab (“kryuk” usuli bilan) uzatish. 

Pastdan bir qo‘llab uzatish: yaqin va oʻrtacha masofalarga, raqib 
toʻpni yuqoriga tutib olishga zoʻr berib harakat qilgan paytda bajariladi. 
Toʻpni sherigiga raqibning qoʻl ostidan yoʻnaltirishadi (13-rasm). 

Tayyorlov qismi: toʻgʻri yoki bir oz bukilgan qoʻlni toʻp bilan 
orqaga oʻtkaziladi, toʻp kaftda yotadi, barmoqlar bilan va markazdan 
qochiradigan kuch tufayli ushlab turiladi. 

Asosiy qism: qoʻlni toʻp bilan sonni yonidan oldinga-yuqoriga 
chiqariladi. Toʻpning uchib chiqishi uchun panja yoyiladi va barmoqlar 
uni itarib yuboradi. 

Tayyorlov qism: qoʻlni toʻp bilan oʻng yyyelkaga olib boriladi, oʻng 
qoʻl bilan uzatishda toʻp oʻng qoʻl panjasida turadi va ushlash uchun 
chap qoʻl bilan yordam beriladi, tirsak koʻtarilmasligi kerak; shu bilan 
bir vaqtda oʻyinchi oʻng tomonga buriladi. 

13-rasm. Pastdan bir qoʻllab toʻp uzatish. 
 

4.4. To‘pni urib yurish 

To‘pni urib yurish – oʻyinchiga toʻp bilan maydon boʻylab hohlagan 
tezlikda va istalgan yoʻnalishda harakat qilishga imkon beruvchi usuldir. 

Toʻpni urib yurish ta‟qib qilayotgan raqibdan qochishga, toʻp uchun 
muvafaqqiyatli kurashdan soʻng toʻp bilan shchit ostidan chiqishga va 
tez jadal qarshi hujumni tashkil etishga; sherikka toʻsiq qoʻyishga yoki 
nihoyat, soʻng sherigiga toʻsiq qoʻyishga yoki toʻpni uzatish va uni 
toʻsayotgan raqibini biroz chalgʻitishga imkon beradi. 

Boshqa barcha holatlarda qarshi hujum tezligini pasayturmaslik 
uchun va oʻyin jarayonini buzmaslik uchun toʻpni urib yurishdan 
bekordan-bekorga foydalanmaslik kerak. Olib yurish toʻpni bir qoʻl 
bilan yengil ketma-ket pastga oldinga urish bilan amalga oshiriladi (yoki 
galma-gal oʻng va chap qoʻl bilan), oyoqlardan biroz chapga va oldinga 
yoʻnaltiriladi. Asosiy harakatlarni tirsak va bilak boʻgʻinlari bajaradi. 
Muvozanat holatini saqlash va harakat yoʻnalishini tez oʻzgartirish 
uchun oyoqlarni bukish kerak. 

Basketbolchi toʻpni urib yurishni oʻng va chap qoʻl bilan yaxshi bir 
xil ravishda oʻrganishi shart (14,15,16,17-rasmlar). 

Tezlikni o‘zgartirish bilan aldab o‘tish. Himoyachidan qutilish 
uchun toʻp olib yurishni tezligining kutilmagan oʻzgarishidan 
foydalaniladi. Toʻpni urib yurish tezligi avvalo toʻpni qay burchak ostida 
maydonga yuborilayotganligi va sakrash balandligiga bogʻliq. Toʻp bilan 
oldinga harakat qilish tezligi avvalo toʻpni sakrash balandligiga va uning 
sapchish burchagiga bogʻliq. Tikkaga yaqin va past sakrashda buyurilsa 
yurish sekinlashadi va butunlay joyida bajarilishi mumkin. 

14-rasm. Toʻpni past olib yurish. 

 

15-rasm. Toʻpni toʻgʻri chiziq boʻylab olib yurish. 
 

16-rasm. Toʻpni orqadan oʻtkazib, yoʻnalishni oʻzgartirib olib 
yurish. 

17-rasm. Toʻpga qaramasdan yerga urib yurish. 
 
Yo‘nalishni o‘zgartirish bilan aldab o‘tish. Asosan bu harakatdan 

raqibni aldab oʻtish va hujum uchun halqa tomon oʻtish uchun 
foydalaniladi. Yoʻnalishni quyidagicha qilib oʻzgartirishadi: toʻpning 
yon sirtini hohlagan nuqtalariga panja qoʻyiladi va kerakli yoʻnalishga 
qoʻlni toʻgʻrilanadi. Shuningdek, sapchish balandligini oʻzgartirib, 
burilishlar va toʻpni u yoqdan bu yoqqa oʻtkazib ham aldab oʻtish 
mumkin. Shuningdek, toʻpni bir qoʻldan boshqasiga oʻtqazish bilan 
yashirincha, orqadan yoki toʻpni oyoq ostidan oʻtkazish bilan ham 
raqibni aldab oʻttish usulidan keng foydalaniladi. 

4.5. Savatga to‘p otishlar 

Toʻp otishni bajarishga tayyorlanish jamoa hujumidagi asosiy 
mazmunni tashkil etadi, halqaga tushirish esa – uning bosh maqsadidir. 
Bellashuvda muvaffaqiyatli qatnashish uchun har bir basketbolchi 
faqatgina uzatish, tutib olish va toʻpni olib yurishni qoʻllashni bilishi 
emas, balki har xil holatlardan, raqib qarshiligiga qaramay istalgan 
masofadan toʻp otishni bajarishi, halqaga aniq hujum qilishi kerak. 
Oʻyinchining oʻzgarayotgan vaziyatni va hujum uchun har bir qulay 
vaqtdan foydalanishga harakat qilish, oʻyinchining shaxsiy iste‟dodi 
va xususiyatlarini hisobga olgan holda, otishning usullarini har xil 
koʻrinishdagi arsenalini egallash kerakligi aniqlaydi. Savatga otishning 
aniqligi birinchi navbatda oqilona texnika, harakatlar turgʻunligi va 

ularni boshqarish, muskullarning kuchlanishi va boʻshashtirilishi 
toʻgʻri almashishi, qoʻl panjalarining kuchi va harakatchanligi, ularning 
yakunlovchi kuchlanishi bilan shuningfek, toʻpning optimal uchish 
trayektoriyasi va aylanishi bilan aniqlanadi. 

Ko‘krakdan ikki qo‘llab to‘pni otishdan koʻproq uzoq 
masofalardan savatga hujum qilish uchun foydalaniladi. Agar himoyachi 
faol qarshilik qilyotgan boʻlsa, otishning usulini shugʻullanuvchilar 
tezroq oʻzlashtiradi, modomiki unung tuzilishi toʻpni oʻsha usul bilan 
uzatishning tuzilishiga yaqin. 

Yuqoridan ikki qo‘llab to‘p otishni raqibning ta‟qibi kuchli 
boʻlganda oʻrtacha masofalardan bajarish maqsadga muvofiq (18-rasm).  

18-rasm. Yuqoridan ikki qoʻllab toʻp otish. 

19-rasm. Bir joyda turib yyelkadan bir qoʻllab toʻp tashlash. 

Yyelkadan bir qo‘llab to‘p otish oʻrta va uzoq masofadan joyda 
turib savatga hujum qilishning keng tarqalgan usulidir. Koʻp sportchilar 
bundan shuningdek, jarima otishda ham foydalanishadi (19-rasm). 

Yuqoridan bir qo‘llab to‘p otish boshqa usullarga nisbatan koʻproq 
harakatda yaqin masofalardan va bevosita shchit tagidan savatga hujum 
qilish uchun foydalaniladi (20-rasm). 

Tayyorlov qismi: toʻpni oʻng oyoq koʻtarilganda tutiladi (oʻng qoʻllab 
tashlash paytida). Toʻpni tutilgan tomondagi qadam kattaroq (uzunroq) 
tashlanadi. Keyingi qadam qisqartirilgan, toʻxtatadigan boʻlishi kerak 
oʻyinchi tezroq va kuchliroq depsinishi va yuqoriga deyarli tikka 
koʻtarilishi kerak. Maydondan depsinilgan paytda toʻpni yyelka ustiga 
chiqariladi va oʻng qoʻlning burilgan panjasiga qoʻyiladi. 

Asosiy qism: sakrashning yuqori nuqtasida toʻpning halqaga iloji 
boricha yaqinlashish uchun qoʻl toʻgʻrilangan, toʻp barmoq panjasining 
yumshoq harakati bilan itarib chiqariladi, unga qarama-qarshi (teskari) 
aylanish beriladi. 

Yakunlovchi qism: oʻyinchi halqaga yaqin joyda bukilgan oyoqlar 
bilan yerga tushadi, muvozanat holatini qabul qiladi va toʻp tushmagan 
holda sapchish uchun kurashga tayyorlanadi. 

 

20-rasm. Yuqoridan bir qoʻllab (“kryuk” usuli bilan otish). 

Sakraganda yuqoridan bir qo‘llab to‘p otish (sakraganda toʻp 
otish) zamonaviy basketboldagi hujumning asosiy vositasidir. Jahonning 
kuchli erkaklar jamoalari musobaqalarida oʻyindagi hamma toʻp 
otishlarning 70 foizgachasi huddi shu usul bilan har xil masofalardan 
bajariladi, bu otishning bir qancha koʻrinishlari bor. Ularni masofaga 
qarab va himoyachining qarshi harakatining xususiyatiga qarab 
tanlanadi. Namuna sifatida bu otishning oʻrta masofadan otish holatini 
tahlil qilamiz. 

Tayyorlov qismi: oʻyinchi toʻpni harakatda oladi va darhol oʻng 
oyoq bilan toʻxtatuvchi qadam qoʻyadi. Soʻng oʻng oyogʻi yoniga chap 
oyogʻini qoʻyadi, tirsaklarini bukib toʻpni chap qoʻl bilan yuqoridan-
yonidan ushlagan holda uni oʻng qoʻl bilan bosh ustiga olib chiqadi. 

Asosiy qism: oʻyinchi ikkala oyogʻi bilan depsinib sakraydi, 
bunda gavda toʻgʻri halqa tomonga burilgan, oyoqlar biroz bukilgan. 
Sakrashning yuqori nuqtasiga yetgan paytda oʻyinchi oʻng qoʻlining 
oldinga-yuqoriga toʻgʻrilanishi bilan toʻpni hamda barmoq panjalarining 
kuchli, lekin mayin harakati bilan yoʻnaltiradi. Toʻpga teskari aylanma 
harakat beriladi. Oʻng qoʻl panjasining harakati boshlangan paytda chap 
qoʻl toʻpdan olinadi (21-rasm). 

 

21-rasm. Sakraganda bir qoʻllab toʻp otish. 
 
Bir qo‘l bilan «kryuk” (aylanma) usuli bilan to‘p otishni 

koʻproq markaziy oʻyinchilar baland boʻyli himoyachining faol qarshi 
harakati paytida yaqin va oʻrta masofa oraliqlardan hujum qilish uchun 
foydalaniladi. 

Tayyorlov qismi: oʻyinchi chap oyoq bilan raqibni qarshi tomonga 
qadam qoʻyadi, chap oyogʻini yengil bukib, shchit tomonga chap yoni 
bilan buriladi. Toʻp tushirilgandan oʻng qoʻlning bukilgan panjasida va 
yuqoridan chap qoʻl bilan yoʻrdamida ushlab turiladi, savat tomonga 
boshni buriladi. 

Asosiy qism: chap oyoq bilan yyerdan itarilib, oʻyinchi yuqoriga 
sakraydi, shu bilan bir vaqtda oʻng qoʻlni toʻp bilan gavdadan 
uzoqlashtiradi va yoysimon harakat bilan yuqoriga koʻtaradi. Toʻgʻri 
burchak ostida tirsak boʻgʻimida bukilgan chap qoʻl toʻpni himoyachidan 
toʻsganday boʻladi, oʻng oyoqning tizzasini yuqoriga tortib olinadi. Qoʻl 
boshga yaqinlashayotganda eng yuqori nuqtada toʻpni chiqariladi. Uni 

bosh ustidan savatga yoʻnaltirishadi. 
Kuchli ta‟qib va straxovka qilish paytida ba‟zi markaziy oʻyinchilar 

toʻpni qoʻl bilan toʻliq yoysimon harakat qilishni afzal koʻrishmaydi. 
Ular toʻpni ikki qoʻl bilan himoyachidan boshqa tomonga yuqoriga 
chiqarishadi, soʻng bir qoʻl bilan yoysimon yakunlovchi qismini 
oʻtkazishadi, xolos, ya‟ni toʻpni yarim «kryuk” (aylanma) qilib 
tashlashadi. 

Pastdan bir qo‘llab to‘p otish harakatda va sakrab pastdan ikki 
qoʻllab otish kabi holatlarda qoʻllaniladi. Bundan tashqari, ba‟zi 
markaziy oʻyinchilar raqib shchiti yaqinidagi kurash paytida burilish 
va chalgʻituvchi harakatlarni birga qoʻshib muvaffaqiyat bilan bu otish 
usulidan foydalanishadi (22-rasm). 

Toʻpni savatga qayta otish. Savatga otilgan toʻp unga tushmay 
shchitdan sapchib yoki savat yaqinidan oʻtib ketgan hollarda oʻyinchi 
sakrab toʻpni havoda ilib olgandan keyin toʻp bilan yerga tushib, nishonga 
olib tashlash uchun vaqt boʻlmaydi. Bunday hollarda ikki qoʻllab yoki 
bir qoʻl bilan toʻpni savatga yana tashlash kerak. 

Toʻpni bir qoʻl bilan yana qoʻshimcha otish (tashlash) paytida 
basketbolchi toʻpni yuqoriroq nuqtada ilib olishga erishadi. Sakraganda 
va toʻpni yoyilgan panjaga qabul qilib, oʻyinchi qoʻlni yengil bukadi va 
shu bilan bir vaqtda barmoqlar va panjalar bilan yumshoq yakunlovchi 
harakat qilib, shu yerning oʻzida qoʻlni toʻgʻrilaydi. Halqa tepasida 
toʻpni qayta otish paytida panja harakatlari. Toʻp halqaga juda yaqin 
boʻlsa, eng yaxshisi uni panjada ushlab qolmasdan, balki turtib yuborish 
kerak. 

 

22-rasm. Pastdan bir qoʻllab toʻp otish. 



75

4.6. Himoya texnikasi 

Himoya – bor kuch bilan gʻalaba qilishga harakat qilayotgan 
jamoaning tirishlari, agar uning oʻyinchilari himoya harakatlari paytida 
qoʻpol xatolarga yoʻl qoʻysa, bekor boʻlib qoladi.  

Himoyachiga qaraganda hujumchining texnik arsenali bayroq tajriba 
koʻrsatadiki, himoya malakalarini toʻgʻri va diqqat bilan bajarilsa, ular 
koʻproq universal va samaralidir. 

Himoya texnikasi ikkita asosiy guruhlarga: - maydonga harakat qilish 
texnikasi; 

- toʻpni egallash va qarshi harakat qilish texnikasiga boʻlinadi. 
Maydonda harakat qilish texnikasi – Himoyaning maydonda harakat 

qilish texnikasi usullarining xarakter va xususiyatlari, oʻyinchining faol, 
mustaqil mudofaa harakatlari va sheriklari bilan oʻzaro harakatlarining 
aniq holati va maqsadiga bogliqdir. 

 

4.7. Himoyacha turish 

Himoyachi biroz bukilgan oyoqlarda mustahkam holatda turish 
va hujumchining savatga hujum qilishi va toʻpni olishi uchun qulay 
vaziyatga chiqishini qiyinlashtirishga doim tayyor boʻlishi kerak. Oʻzi 
ta‟qib qilayotgan oʻyinchini diqqat bilan kuzatishi, himoya qiluvchi 
oʻyinchi toʻpni va raqibning boshqa oʻyinchilarini maydonida ushlashi 
kerak. 

Oyoqni oldinga bir oz chiqarilgan holatda qoʻyib turish. – Toʻpli 
oʻyinchini ta‟qib qilinganda unga savatga otish yoki shchit ostiga 
oʻtishga halaqit berish kerak boʻlganda qoʻllaniladi. Oʻyinchi odatda 
hujumchi va shchit oʻrtasida joylashadi. Bir oyogʻini oldinga chiqarib 
qoʻyadi, kutilayotgan savatga otishi toʻsish yuqoriga oldinga, boshqa 
qoʻli esa savat uchun xavfliroq yoʻnalishda olib borishda halaqit berish 
uchun yoniga-pastga tushiradi. 

Bir chiziqda turish (parallel turish). – Himoyachi hujumchini toʻp 
bilan oʻrtacha oraliqdan sakrashda otishga tayyorlanayotganda ta‟qib 
qilayotganda u xavfli raqib bilan shunday nomlanuvchi parallel turishga 
yaqinlashadi va nishonga olish uchun yuqoriga chiqishni qiyinlashtirishga 
harakat qilib, qoʻlini toʻgʻri tutib toʻp tomonga chiqaradi.  

Shuni koʻzda tutish kerakki, oyoqni oldinga chiqarib turishga nisbatan 
parallel turish chidamsizroq va muvafaqiyatsizroq boʻlishiga qaramay, 
shu vaqtning oʻzida tezroq kirishga, tashlanishga faol harakat qilishni 
boshlashga va ma‟lum darajada raqibning oʻng va chap tomonga oʻtish 
yoʻlini berkitishga imkon beradi.  

Shuningdek himoya oʻyinchining hujumchiga yaqin, unga yuzi 
bilan turganda, uning toʻpni olishga imkon bermay, unga shchit oldiga 
boʻlgan yoʻlni kesishga harakat qilib faol himoya qilganda, shunday 
nomlanuvchi, “yopiq turishdan” ham foydalaniladi. 

Himoyachining maydonda harakat qilishi xarakteri va yoʻnalishi 
odatda, hujumchining xarakteriga bogʻliq. Shuning uchun himoyachi 
har doim muvozanat holatini saqlashi va har qanday yoʻnalishda harakat 
qilishga tayyor boʻlishi, har vaqt yugurish yoʻnalishini yonga, oldinga, 
orqaga (koʻp hollarda orqa bilan oldinga) oʻzgartirib, oraliqning qisqa 
boʻlishida tezlikni oshirib, qisqartirilgan toʻxtalish yoʻlini va qoʻqqis 
toʻxtalishni ta‟minlab, raqiblarning qarshi harakat hujumi paytida 
oʻzining siljish tezligini boshqarish kerak. 

Himoyachi foydalanadigan yugurish, keskin yugurish, toʻxtasdan, 
sakrash usullari hujumda foydalanadigan tavsiflangan usullarga 
oʻxshash. 

Biroq hujumchidan farqlanib, bir qator hollarda himoyachi yonga 
qadamlab bir oz bukilgan oyoqlarda harakat qilishi kerak, buning 
mohiyati shundaki, birinchi qadamni harakat yoʻnalishiga yaqinroq 
oyoq bilan qilinadi, ikkinchi (qoʻyilgan) qoʻshimcha qadam sirpanchiq 
boʻlishi kerak. Bu paytda tezlik va chaqqonlik pasaymasligi uchun 
oyoqni chalishtirish va depsinuvchi oyoqni tayanch oyoq orqasiga 
qoʻyish mumkin emas. 

4.8. To‘pni egallash va unga qarshi harakatlar texnikasi 

To‘pni tortib olish. Agar himoyachi toʻpni ushlab olishga erishsa, 
unga eng avvalo uni raqibning qoʻlidan tortib olishga harakat qilish 
kerak. Buning uchun iloji boricha ikki qoʻl bilan toʻpni chuqurroq 
(kattaroq) ushlashi lozim, soʻng bir vaqtning oʻzida gavda bilan burilib, 
keskin oʻziga siltab tortish kerak. Toʻpni raqibning qarshiligini yengishi 
yengillashtiradigan gorizontal oʻqi atrofida aylantirish kerak (19-rasm). 

To‘pni urib chiqarish. Hozirgi vaqtda toʻpni urib chiqarish himoya 
usullarining maqsadga muvofiqligi va samaradorligi, shu usullarni 
bajarish paytida bir vaqtning oʻzida himoyachi qoʻlining toʻp bilan – 
hujumchining qoʻli bilan toʻqnashish (tegishi)ga yoʻl qoʻyadigan oʻyin 
qoidalarining ayrim punktlarining yangi izohlanishi sababli ancha oʻsdi 
(23,24,25--rasmlar). 

 

23-rasm. Toʻpni tortib olish. 
 
To‘pni raqib qo‘llaridan urib chiqarish. Himoyachi hujumchining 

toʻp bilan harakatlariga faol toʻsqinlik qilib, unga yaqinlashadi. Buning 
uchun u toʻp tomonga chiqarilgan qoʻl bilan chuqur boʻlmagan qarshi 
harakat bajaradi, soʻng dastlabki holatga qaytadi. Qulay paytda urib 
chiqarish qattiq kesilgan barmoqlar va panjaning keskin qisqa harakati 
bilan (yuqoridan yoki pastdan) amalga oshiriladi. Toʻpni ilib olish 
paytida va koʻpincha pastdan urib chiqarishga tavsiya qilinadi. Ayniqsa, 
toʻpni yuqori balandlikda (sakrashda) tutib olgan va kerakli ehtiyot 
choralarini koʻrmagan yerga tushayotgan raqibning qoʻllaridan pastdan 
urib chiqarish samaraliroqdir. Agar himoyachi raqibning chalgʻituvchi 
harakatiga javob qaytarishga majbur boʻlgan boʻlsa va yuqoriga sakragan 
boʻlsa, unda yerga tushish paytida u toʻpni urib chiqarish va shu bilan 
savatga otishga yoki oʻtishga yoʻl qoʻymasligi kerak. 

To‘pni olib yugurgan paytida urib chiqarish. Hujumchining 
toʻp olib yurish bilan oʻtishning boshlanish paytida himoyachi raqibga 
savatga tomon toʻgʻridan yoʻl qoldirib orqaga bir oz chekinadi yoki 

yengil sakraydi va uni ta‟qib qilib, yon chiziqqa qisadi, soʻng himoyachi 
hujumchidagidek tezlik olib va olib yurish maromini aniqlab, maydondan 
sakragan toʻpni qabul qilish paytida raqibga yaqinroq qoʻli bilan toʻpni 
urib chiqaradi. Toʻpni hujumchidan oʻtishning boshlangʻich davrida 
oraqadan ham urib chiqarish mumkin. 

To‘pni to‘sib olib qo‘yish. Toʻpni uzatish paytida toʻsib olib qoʻyish, 
toʻpni toʻsib olib qoʻyishning shu usulining muvaffaqiyati avvalo 
himoyachi harakatining tezligi va oʻz vaqtidaligiga bogʻliqdir. Agar 
hujumchi toʻpni joyida turib kutsa, unga qarshi chiqmasa, unda toʻpni 
toʻsib olib qoʻyish nisbatan qiyin emas keskin harakat qilib, sakrab bir 
yoki ikki qoʻl bilan toʻpni toʻsib olib qoʻyish kerak. 

24-rasm. Toʻpni yerga urib yurilayotganda urib chiqarish. 

25-rasm. Maydon yuzasidan sapchiyotgan toʻpni urib chiqarish. 

26-rasm. Toʻpni olib qoʻyish. 
 
Odatda hujumchi toʻpga yyeterli darajada tez chiqadi. Bunday holda 

himoyachi qisqa oraliqda mumkin boʻlgan maksimal tezlikni olib, 
uchayotgan toʻp tomondagi yoʻlda raqibning oʻzi oʻtishi kerak. Yyelka 
yoki qoʻllar bilan toʻp tomonga raqib yoʻlini kesadi va toʻpga ega boʻladi. 

Hujumchi bilan turtishib ketmaslik uchun, himoyachi, uning yonidan 
zich (yopishgan) holda oʻtayotib, yoʻn tomonga ancha ogʻadi. Toʻpni 
egallagandan keyin xato qilib qoymasligi uchun darhol toʻpni urib 
yurishga oʻtishi ma`qul. 

To‘pni olib yurganda to‘sib olib qo‘yish. Toʻpni olib borayotgan 
hujumchiga himoyachi yetib olgan paytda amalga oshiriladi. Buning 
uchun unga toʻpni urib yurishning tezligi maromi moslashishi kerak, 
soʻng esa, hujumchining orqasidan chiqib, undan bir lahza avval 
hujumchiga yaqinroq qoʻli panjasiga sakrayotgan toʻpni qabul qilish va 
oʻzi toʻpni urib yurishni davom ettirishi kerak, lekin boshqa yoʻnalishda. 

To‘pni otish paytida ushlab olish. Boʻyda va sakrash balandligida 
hujumchi oldida ba‟zi afzalliklarga ega boʻlgan himoyachi savatga otish 
paytida toʻpni qoʻldan uchib chiqishiga halaqit qilishi kerak. Otishga 

qarshi harakat paytida himoyachi bevosita toʻp yaqinida boʻlishi kerak. 
Oʻshanda bukilgan panjani toʻpga yonidan – tepasidan qoʻyishadi, 
natijada hujumchi savatga otishni bajara olmaydi. 

Toʻpni toʻsish oʻyinchi sherikning straxovka qilishi davomida ham 
amalga oshishi mumkin. Masalan, markaziy oʻyinchi toʻpni olgan zahoti 
sakrab burilib savatga hujum qiladi. Biroq straxovka uchun tomonga 
boshqa himoyachi burilib, otishning asosiy davrini boshlangʻich paytida 
toʻpni orqasidan toʻsadi. Toʻpni ushlab olish paytida butun qoʻl bilan 
(qoʻllar bilan) yuqoridan pastga harakat qilishdan qochish kerak, 
ayniqsa, ikki yoki bir qoʻl bilan pastdan tashlashga harakat paytida. 

Sakrab savatga otish paytida to‘pni qaytarish. Sakrab savatga 
toʻp otishga samarali qarshi harakat eng qiyin vazifa hisoblanib, 
himoyachidan butun kuchni safarbar qilishini, mahoratini va e‟tiborini 
talab qiladi. Toʻp barmoq uchlaridan chiqqanda va hujumchi tomonidan 
nazorat qilinmayotgan payt, toʻpni halqa tomon uchish yoʻnalishidan 
qaytarish uchun eng yaxshi payt hisoblanadi. 

O‘zining shchiti oldida (yoki ostida) sapchigan to‘p uchun 
kurashda to‘pni egallash. Hujumchi savatga toʻp otganidan keyin 
himoyachi shchit tomonga raqib oʻtishi mumkin boʻlgan yoʻlni 
toʻsishi, mustahkam holatni egallashi, soʻng esa sapchigan toʻpni tez 
va oʻz vaqtida egallash uchun sakrab, kurashish kerak. Sakrash ozgina 
yugurishdan keyin yoki joyida turib, ikki oyoq bilan boʻlganidek, bir 
oyoq bilan depsinib bajariladi. Baland sakrab va toʻpni egallab, oʻyinchi 
yerga tushayotganda, toʻp yoki shchitga taalluqli boʻlgan qulay holatni 
raqibning egallashiga halaqit berish uchun kuchli kurashda oyoqlarni 
keng qoʻyadi va gavdasini bukadi. 

Fintlar va usullarning birga qo‘shilishi. Basketbolning hozirgi 
zamon texnikasi analizi, odatda, ba`zi usullarni oʻrganishga asoslanadi. 
Biroq musobaqalar amaliyotida hamma bu usullardan alohida koʻrinishda 
deyarli kam foydalaniladi. Aniq bir oʻyin holatida qiyin taktik vazifani 
muvaffaqiyatli bajarish uchun koʻproq ulardan bir usulning ikkinchi 
usul bilan yoki fint bilan birin-ketin qoyilishi kompleksi qoʻllaniladi. 

Keskin yugurish finti – keskin yugurish. Oʻyinchi chap oyogʻini 
oldingachapga chiqarib qoʻyadi, gavdasini chapga bir oz egadi va 
himoyachiga uni chap tomonga aylanib oʻtishga tayyorlanayotganini 
koʻrsatgan holda xuddi oʻsha tomonga qarashini (nigohini) oʻtkazadi. 
Agar himoyachi fintga javob qaytarsa, u holda gavdani egish bilan 

himoyachi yonidan oʻng oyogʻi bilan shiddatli qadam qoyish kerak. 
O‘tish uchun finti – o‘tish. Oʻtishga imitatsiya qilib oʻyinchi 

oldinga – chapga qadam qoʻyadi, xuddi oʻsha yoʻnalishida qoʻllar toʻp 
bilan buriladi. Himoyachi fintga javob qaytarganda, oʻyinchi darhol zarb 
bilan tepinib itariladi (turtiladi) va chap oyogʻi qadami bilan himoyachi 
yonidan toʻp bilan oʻng tomonga oʻtib ketadi. 

 

27-rasm. Toʻpsiz chalgʻitish. 
 

28-rasm. Toʻpni uzatish imitatsiyasi bilan chalgʻitish. 
 
Savatga to‘p otish finti – uzatish. Oʻyinchi chap oyogʻini oldinga-

oʻngga qoʻyib otish fintini bajaradi. Oʻsha yoʻnalishda qoʻlini toʻp bilan 
oldinga chiqaradi. Bir oz tanaffus boʻladi: oʻyinchi oldingi holatda 
qolgan holda, nigoh va boshining burilishi bilan, himoyachiga faol 
harakatlar boshqa tomonga yoʻnaltirilganini koʻrsatadi. Himoyachi 
qarshi harakatlarga tayyorlanadi, lekin bu vaqtda oʻyinchi huddi oldinroq 
qilingan fintni davom ettirayotganday, usha tomonga oʻtadi. 

Nazorat savollari.
1. Oʻyin texnikasining tasnifi.
2. Hujum texnikasi.

3. Toʻpni uzatish.
4. Toʻpni urib yurish.
5. Savatga toʻp otishlar.
6. Himoya texnikasi.
7. Himoyacha turish.
8. Toʻpni egallash va unga qarshi harakatlar texnikasi.

V BOB. BASKETBOL O‘YIN TEXNIKASI METODIKASI
 

5.1. Asosiy tushunchalarning ta’rifi 

Taktika – bu sport kurashi olib borishning usul va koʻrinishlarini, 
tadbirlarini oʻyinning rivojlanish qonuniyatlarini va aniq raqibga qarshi 
ularni ratsiyonal qoʻllashni amaliy va nazariy jihatdan oʻrganadigan 
boʻlimdir. 

Taktik tayyorgarlik avvalo har xil koʻrinishdagi kombinatsiyalarni 
oʻrganishni taqoza etadi. Kombinatsiya deganda, basketbolchilardan 
birining savatga hujum qilish uchun sharoit yaratishga yoʻnaltirilgan, 
aniq tizim chegarasida guruh yoki jamoaning hamma oʻyinchilari 
tomonidan ilgaridan oʻrganilgan va oʻzaro kelishilgan harakatlar 
tushuniladi. Bundan tashqari kombinatsiya, tipovoy oʻzaro harakatlar, 
ularning uygʻunligi va yigʻilgan musobaqa tajribalari asosida oʻyinchilar 
tomonidan ijodiy tuzilgan va amalga oshirilgan boʻlishi mumk. 

Basketbol taktikasi oʻyinini olib borishda qoʻllanadigan juda 
koʻp vositalarga, usullarga va tizimlarga boydir. Jamoalar hujumni 
yoki himoyani yakka, guruhli va jamoa taktik harakatlari yordamida 
uyushtiradilar.    

5.2. Taktika tasnifi

Oʻyinning asosiy mazmuniga muvofiq taktika hujum va himoya 
taktikasiga boʻlinadi. Uning har bir boʻlimi oʻyinchilari harakatini 
tashkil qilish prinsipiga qarab yakka, guruhli va jamoaliga boʻlinadi. Oʻz 
navbatida, har bir guruh oʻyinni olib borish koʻrinishini hisobga olib, 
koʻrinishlarga boʻlinadi (masalan, yakka harakatlar, hujum davomida 
oʻyinchilarning toʻpsiz harakati va oʻyinchining toʻp bilan harakati 
ham boʻlishi mumkin). Oʻyin harakatlarining aniq mazmuniga qarab 
koʻrinishlar usullarga boʻlinadi. Bajarishning har xil xususiyatlarga 
ega boʻlgan usullar variantlarning paydo boʻlishiga sabab boʻlishadi. 
Masalan, markaziy oʻyinchi orqali hujum qilish tizimsi pozitsion 
hujum qilish usullaridan biri hisoblanadi. Bir vaqtning oʻzida tayangan 
markaziy oʻyinchilar sonini hisobga olib, bu tizim uchta variantga ega 
boʻlishi mumkin: bitta markaziy oʻyinchi orqali, ikkita va uchta markaziy 
oʻyinchilar orqali hujum qilish.  

5.3. Hujum taktikasi 

Toʻpni egallagan jamoa hujum qiluvchi jamoa boʻlib hisoblanadi. 
Hujum qilish jamoaning oʻyindagi asosiy vazifasidir. Hujum harakatlari 
yordamida jamoa tashabbuskorlikni qoʻlga kiritadi va raqibni oʻziga 
boʻlgan taktik reja qabul qiishga majbur qiladi. Hujum qiluvchi 
jamoaning bosh maqsadi raqib savatiga toʻp tashlashdir. 30 soniya ichida 
bunga erishish uchun uyushtirilgan ilgaridan oʻylab qoʻyilgan va toʻpni 
raqib shchitiga yaqinlashtirishga moʻljallangan yaxshi tayyorlangan 
yoʻllardan, hujumni bevosita oʻtkazish va shchitdan qaytgan toʻp uchun 
kurash imkoniyatini taminlash uchun, shu yakunlovchi kurash uchun 
qulay sharoitlar tuzishdan foydalanish kerak. Hujum taktikasi, jamoani 
aniq raqibga qarshi va musobaqaning har xil vaziyatlarida muntazam 
hujum olib borishning maqsadga muvofiqroq tadbir, usul va formalarini 
tanlab olish va ulardan foydalanishga imkon beradi. Hujum qilishning 
hamma harakatlari oʻzining xarakteriga qarab yakka (individual) va 
jamoali hujumga boʻlinadi. Taktika tasnifiga muvofiq harakatlar guruhli 
va jamoaliga boʻlinadi. 

 

5.4. Yakka (individual) harakatlar 

Har bir basketbolchi jamoada bajaradigan vazifasidan qat‟iy nazar, 
hujumda katta faollik koʻrsatishi lozim. Buning uchun u hujum usullarini 
puxta va malakali egallagan boʻlishi, oʻyin sharoitini diqqat bilan 
kuzatishi, aniq vaziyatga eng mos pozisiya va harakatlarni tez xamda 
toʻgʻri tanlay olishi kerak.  

Joy tanlash va himoyachi taqibidan qutilish. Toʻpsiz hujum 
qilayotgan basketbolchi toʻpni qabul qilish, toʻpli sherigiga himoyachini 
taqibidan ozod boʻlishida yordam berishi uchun maydonda ma‟lum 
pozisiyani tanlaydi. Joy tanlash toʻhtashlar, burilishlar bilan birga 
yoʻnalish malakalarini tezlik bilan oʻzgartirib maydonda harakat qilish 
bilan bajariladi. Savatga tushmay oʻtayotgan toʻpni ilish uchun joyni 
toʻgʻri tanlash katta ahamiyatga ega.  

Ko‘rsatilgan  usullardan tashqari chalg‘itishlar. Toʻp bilan 
harakat qilayotgan basketbolchi eng avval himoyachidan qutilishga va 
savatga toʻp otishga harakat qiladi yoki oʻziga bir necha himoyachilarni 

diqqatini jalb qiladi va himoyachidan boʻshagan sherigiga toʻp uzatadi. 
To‘pni uzatish. Eng asosiysi taktik harakat boʻlib, savatga hujum 

uyushtirishning natijasi uzatishning yoʻnalishiga va oʻz vaqtida 
bajarilganligiga bogʻliq. Basketbolchi uzatishdan oldin uning qaysi 
tomonga va qaysi basketbolchiga uzatilishi lozimligini hal qilish bilan 
birga mavjud vaziyatda yahshiroq samara keltira oladigan uzatish usulini 
va vaqtni tanlashi lozim.  

To‘pni yerga urib yurish. Bu toʻpli basketbolchining asosiy 
yakka joydan joyga koʻchish vositasi boʻlib hisoblanadi. Oʻyinning 
oʻzgaruvchan vaziyatini kuzata bilish toʻpni yerga urib yurushda katta 
ahamiyatga ega.  

Savatga to‘p otish. Bu katta mas‟uliyat bilan bajariladi, chunki toʻp 
savatga tushmasa, uni raqib egallab olishi mumkin. Basketbolchi har gal 
savatga toʻp otishdan avval oʻzining va raqib jamoa basketbolchilarining 
maydonda joylashishini, shchitga  nisbatan oʻzining pozisiyasini hisobga 
olishi, qulay holatni egallashi lozim.    

5.5. Guruhli harakatlar 

 Guruhli harakatlar bu nihoyatda zarur taktik ma‟lum tipovoy 
bloklardir, ulardan jamoaning tartibga solingan kombinasiyon 
harakatlarining fundamenti yigʻiladi. Guruhli harakatlarda 
oʻyinchilarning ijodiy malakalarining birikmalari paydo boʻladi. Taktik 
sxemalar uchun ikki yoki uch oʻyinchining oʻzaro harakatlarining 
ma‟lum usullari universal hisoblanadi.  

Ikki o‘yinchining o‘zaro harakatlari. Ikki oʻyinchining oʻzaro 
harakatlarining asosiy usullariga “uzat va chiq” usuli, shuningdek, toʻsiq 
toʻqnashtirish va kesishlar kiradi. 

“To‘pni uzat va chiq”. Oʻyinchi toʻpni sherigiga uzatadi, keskin 
yugurish finti bajarib himoyachiga yaqinlashadi, uni muvozanat 
holatidan chiqaradi, soʻng esa toʻgʻri chiziq boʻyicha harakat qilib shchit 
oldiga chiqadi va savatga hujum qilish uchun toʻpni oladi.  

“Toʻpni uzat va chiq” oʻzaro harakatning muvafaqqiyatli chiqishi 
uchun koʻproq yolgʻondakam taktik yoʻllardan foydalaniladi. “Toʻpni 
uzat va chiq” usuli raqib shchitgacha boʻlgan masofani harakatda bosib 
oʻtish va son jihatdan ustunlik – ikki kishi bir kishiga qarshi 2x1 amalga 

oshirishda hamda tez yorib oʻtish davomida ham keng qoʻllaniladi. 
Ma‟lum oʻzaro harakatlarda foydalanishning ustunligi koʻpincha 
basketbolchining shchit tomonga qisqaroq yoʻl boʻyicha jasurona, qat‟iy 
keskin yugurushi va raqibning toʻsib qolishidan va itarib yuborishlaridan 
qurqmasdan toʻpni olishga tayyorgarligiga bogliq. 

To‘siq. Toʻsiq mohiyati qoyidagidan iborat: oʻyinchi, oʻz sherigini 
ta‟qib qilayotgan himoyachi yaqinida shunday qilib joy tanlaydiki, u 
ta‟qib qilayotgan oʻyinchini ketidan kuzatishi mumkin boʻlgan qisqa 
yolni tosib qoysin. Oʻyinchi himoyachini harakat qilib oʻtishga yoʻl 
qoʻymaydi yoki sherigining yoʻliga qaraganda uzunroq yoʻldan harakat 
qilishga majbur qiladi, hamda oʻzi uchun qisqa vaqt ichida ta‟qibdan 
qutilishga va savatga hujum qilishga imkon yaratadi. Bunda toʻsiq 
qoygan oʻyinchi harakatsiz qolmaydi: himoyachi bilan toʻqnashgach u 
buriladi va hujumga yordam berish uchun shchit tomonga chiqadi. Topli 
oʻyinchi doim toʻsiq qoʻygandan keyin darhol hujumga kirgan sherigi 
raqib uchun xavfliroq boʻlishini nazarda tutishi kerak (28-rasm). 

Tosiqning uch xili: yondan, orqadan va oldindan qoʻyiladigan varianti 
bor. 

Agar toʻsiq qoʻyaotgan sherigini ta‟qib qilayotgan himoyachining 
orqasida yoki yonida joylashsa, unda bu mos ravishda yoki orqadan 
qoʻyilgan toʻsiq deb hisoblanadi. Uning maqsadi toʻpli va toʻpsiz 
sherigini kerakli yoʻnalishda toʻpni urib yurishi yoki kerakli joyga 
chiqishi uchun ozod qilishdir. Agar toʻsiq qoytgan oʻyinchi, sherigi va 
uni ta‟qib qilayotgan himoyachi oʻrtasida (orasida) yuzi yoki orqasi 
bilan turgan boʻlsa, u oldingi (ichki) toʻsiq qoʻygan isoblanadi, uning 
maqsadi – toʻpni sherigini savatga toʻp otish uchun ozod qilishdir. 
Toʻsiqdan foydalanib oʻyinchi hech qanday qarshiliksiz toʻpni savatga 
otishi mumkin yoki agar ikkala himoyachi ham unga qarshi kelayotgan 
boʻlsa, toʻsiq qoygandan keyin tezda raqib shchiti oldiga chiqqan 
oʻyinchiga toʻpni uzatish mumkin.  

To‘psiz o‘yinchi uchun to‘siqlarni qo‘llash, toʻpli oʻyinchiga 
qoʻllashga nisbatan, ba‟zan taktik jihatdan maqsadga muvofiqroq, 
chunki e‟tiborsizroq ta‟qib qilishadi (27-rasm). 

To‘siqqa to‘qnashtirish. Hujumchi ma‟lum vaqtda static holatda 
turgan oʻz sheriklarining hoxlaganidan, ta‟qib qiluvchi himoyachi 
yoʻlida toʻsiq sifatida foydalanishi mumkin. Sherikning yoʻnginasidan 
katta tezlik bilan yugurib oʻtayotib, hujumchi uni ta‟qib qilayotgan 

himoyachini sherigiga yoki himoyachiga toʻqnashishga majbur qiladi. 
Bu bilan hujumchi huddi uni ta`qib qilayotgan himoyachini koʻzlagan 
pozisiyada turgan sherigiga toʻqnashtiradi.  

 

29-rasm. Toʻpsiz harakat qilayotgan basketbolchilar tomonidan 
qoʻyiladigan toʻsiqlar. 

 
Toʻqnashtirishni toʻpsiz hamda toʻpli oʻyinchilar bilan amalga oshirish 

mumkin. Toʻp olib ketayotgan oʻyinchi toʻpni uzatib, himoyachini 
sherigiga toʻqnashtirishga erishganidan keyin, undan toʻpni qaytarib 
olish yoʻli bilan savatga hujum qilishni yakunlashi mumkin. Bunday 
holda, toʻqnashtirishni uyushtirayotgan oʻyinchi toʻqnashtirish amalga 
oshgan zahoti raqib shchiti tomonga tezda chiqishi kerak. 

 

30-rasm. Toʻp bilan harakat qilayotgan basketbolchilar 
tomonidan qoʻyiladigan toʻsiqlar. 

Toʻqnashtirishning hamma variantlarida asosiysisi – raqibni 
toʻqnoshtirmoqchi boʻlgan oʻyinchi oʻz jamoadoshi yonidan unga juda 
yaqinlashib tez oʻtishdir. Bu oʻzaro harakatni qiynalmasdan amalga 
oshirish uchun bir oz oldinroq keskin yugurish finti bajariladi va bu 
bilan lozim boʻlgan yonalishni (boʻshatib) ozod qilib, himoyachiga 
yaqinlashadi. Boshqa qator hollarda himoyachilar, toʻqnashish natijasida 
hujumchining savat tomonga yoʻlini toʻsishga harakat qilib, ilgariroq 
oʻz shchiti tomon chekinishadi. Unda toʻqnashtirishning shchit ostiga 
chiqish bilan yakunlash ma‟noga ega boʻlmaydi. Ikkilanmasdan oʻrta 
masofadan toʻpni savatga otish kerak. 

“Uchburchak”. Hujumdagi qulay oʻyin oʻyin vaziyatlari uchburchak 
boʻyicha oʻzaro harakat yordamida vujudga kelishi mumkin. Bunda 
uchburchakning chuqqisida turgan toʻpli hujumchi, oldinga chiqishlari 
bilan savatga xavf solayotgan boshqa ikki sherigiga qaraganda raqib 
shchitidan uzoqroq boʻlishi kerak. Kanot boʻyicha harakat qilayotgan 
oʻyinchi toʻpni olgach, uni yana sherigiga uzatadi (uchburchak 
chuqqisiga), toʻp u yerdan darhol hujumni yakunlash uchun boshqa 
kanotga yuboiladi. “Uchburchakning” oʻzaro harakati uzatishni taz 
bajarishni talab qiladi: u joyni almashtirish yoʻli bilan ham amalga 
oshirilishi mumkin. Bu oʻzaro harakat ayniqsa, hujumchilarning tez 
yoʻrib oʻtishida himoyachilar ustidan son jihatidan ustunlikni (3x2) 
amalga oshirish paytida samaraliroq. 

“Uchlik”. Uchburchak holati bu oʻzaro harakatda ham saqlanib 
qolib, toʻpni bir tomonga uzatib, hujumning boshqa tomonga toʻsiq 
qoʻyilishiga asoslangan. Masalan, maydonda 5-oʻyinchi toʻpni bir 
tomonga 4-sherigiga uzatayapti, oʻzi esa maydonning boshqa tomonida 
7-oʻyinchi uchun toʻsiq qoʻyapti. Toʻsiqdan foydalanib 7-oʻyinchi tezlik 
bilan jarima zonasiga kiryapti (toʻsiq qoygandan keyin shchit tomonga 
chiqqan 5-oʻyinchi yordamida) 4-oʻyinchidan toʻpni oladi va savatga 
hujum qiladi. 

Bu vaqtda, oʻrta masofadan savatga toʻpni tashlashga yoki toʻp 
yoqotilgan himayani ta‟minlash uchun 4-oʻyinchi maydon markaziga 
oʻtadi. “Uchlik”ni bajarishda har xil chalgʻituvchi variantlardan 
foydalaniladi. Masalan, agar 1himoyachi toʻsiqdan qochib, jarima otish 
zonasiga chekinsa, unda 7-oʻyinchi yon chiziq boʻylab raqib shchiti 
tomoniga keskin yugurishi mumkin yoki 5-oʻyinchi sherigi 7-ga oʻzining 
toʻsiq qoyish maqsadini himoyachilarga koʻrsatib, yarim yoʻlda yugurish 

yoʻnalishini oʻzgartirish va shchit tomonga 4-oʻyinchidan toʻpni olish va 
savatga tashlash uchun shiddat bilan chiqishi mumkin. 

“Kichik sakkiz”. Uch oʻyinchi toʻpni urib yurish bilan birin-ketin 
kesishishdan foydalanib, shu qatnashchilarning harakat qilgan yoʻllari 
“8” sonini eslatadigan “kichik sakkiz” deb nomlanuvchi oʻzaro harakatni 
bajarishlari mumkin. Usul siklik xarakterga ega va savatga hujum qilish 
qulay vaziyat kelmaguncha hujumda ketma-ket 4-5 marta qaytarilishi 
mumkin. 

“Kesishib chiqish”. Uch oʻyinchining bu oʻzaro harakati, raqib 
shchitiga orqasi bilan turgan uchinchi (odatda markaziy) oʻyinchidan 
bevosita oqish joyda ikki oʻyinchi tomonidan amalga oshiriladigan 
kesishishni oʻzida mujassamlashtirgan.Masalah 6-oʻyinchi toʻpni 
5-markaziy oʻyinchiga uzatiyapti va sherigi 4 bilan birga, deyarli u 
bilan bir vaqtda fintlarni bajargandan keyin toʻpni u yoki bu sherigiga 
savatga hujum qilish uchun oshirib berishi yoki oʻrta masofadan savatga 
otishi mumkin boʻlgan markaziy 5-oʻyinchi yonidan yugurib oʻtishadi. 
Bu vaziyatda 6 va 4 himoyachilar oldida toʻqnashishdan qochish hamda 
markaziy oʻyinchi himoyachi juftiga urilib ketmasligi vazifasi turadi. 

“Kesishib chiqish”ni faqat shchit toʻgʻrisida emas, balki yoʻn chiziq 
tomonidan ham oʻtkazish mumkin. 

 

5.6. Jamoa harakatlari 

Basketbolda hujum muvaffaqiyatining asosi rasiyonal yoʻllar bilan 
va iloji boricha tezroq oʻyinchilardan biriga savatga hujum qilish 
uchun qulay sharoit yaratishga yoʻnaltirilgan jamoa harakatlardir. 
Butun jamoa maqsadlariga shaxsiy harakatlarning boysinishini, bir-
birini tushunishni, aniq tashkily formulalarni talab qiladigan jamoa 
harakatlarisiz, hujumda toʻlaqonli oʻyin boʻlishi mumkin emas. Juda 
kuchli, lekin sheriklari bilan birgalikda toʻgʻri (oqilona) harakat qila 
olmaydigan oʻyinchilardan tuzilgan hujum qiluvchi jamoa, malakali 
raqib ustidan kamdan-kam gʻalabaga erishishi mumkin.  

Jadal hujum 
Tez  yorib  o‘tish. Bu – raqib ustidan jismoniy va texnik tayyor-

garlikdagi ustunlikdan foydalanishga imkon beradigan, hujumning juda 

samarali tizimsidir. 
Uning mohiyati shundaki, toʻpni egallagan oʻyinchilar har gal qarshi 

hujumga oʻtishadi, raqib shchitgacha boʻlgan masofani qisqa vaqt ichida 
engishga, son jihatdan ustunlikka erishishga va bundan foydalanib, yaqin 
masofadan savatga hujum qilishga harakat qilishadi. 

Tez yorib oʻtishga hammadan koʻproq, agar jamoa toʻpni raqibdan 
olib qoʻysa yoki oʻzining shchitidan sapchib qaytgan toʻp uchun kurash 
paytida unga ega boʻlganda amalga oshiriladi. Biroq, toʻpni yoʻn yoki 
en chiziqdan oʻyinga kiritilishi zahoti, shuningek, agar raqiblar qarshi 
hujumga oʻtgan oʻyinchilarga tez oshirib berishga faol qarshi harakat 
qila olmasalar, baxs va boshlangʻch toʻpni oʻyinga tashlash paytida son 
jihatdan ustunlikka erishish mumkin. Son jihatdan oʻyinchilar barobar 
boʻlgan paytda (1x1 yoki 2x2) jasurona va qatyi yakka kurashish uchun 
imkoniyat borligini ham hisobga olish kerak. 

Tez yoʻrib oʻtishni uch qismga boʻlish mumkin: boshlanish, 
rivojlanish va yakunlash. Birinchi qismning muvaffaqiyati, oldinga 
keskin chiqishning tezligi bilan, har bir qatnashchining oldinga chiqishga 
harakat qilishi, toʻpni birinchi uzatishning (ortiqcha harakatlarsiz) 
oʻz vaqtida uzatilganligi bilan aniqlanadi. Agar, albatta, toʻpni sherigi 
egallashiga ishonch boʻlsa, u toʻpni egallashga tayyorlanayotganda, 
oldinga harakat qilishni boshlashi bilanoq, oʻyinchilar raqiblardan 
uzoqlashadi. Odatda, yoʻrib oʻtishda, himoyaning birinchi chizigʻida 
joylashgan 2-3 oʻyinchi faol qatnashadilar, toʻrtinchi oʻyinchi ularga 
koʻmak beradi, beshinchi oʻyinchi esa orqa tomonni straxovka qilishni 
ta‟minlaydi. Bu oʻyinchilarning harakat yoʻnalishi ularning maydonda 
joylashganiga va jamoa toʻpni egallay olgan joyiga bogʻliq. Toʻpsiz 
oʻyinchilar keskin yugirgan vaqtda, ularning toʻp egallagan sherigi 
raqibdan oldinda paydo boʻlgan oʻyinchiga toʻpni tezda uzatishi kerak 
(31-rasm). 

Jamoa oʻyinda tez yoʻrib oʻtishdan foydalanishga harakat qilsa, u 
buning uchun kerakli zamin yaratishi kerak. Gap toʻpli oʻyinchiga qarshi 
himoyada doim faol ta‟sir qilish toʻgʻrisida, oʻzining shchiti va oldida 
sapchigan toʻp uchun yaxshi tashkil qilingan kurash toʻgʻrisida, toʻpni 
olib qoʻyish uchun boʻladigan harakatchanlik toʻgʻrisida ketyapti. 

 Tez yoʻrib oʻtishning ikkinchi qismi – rivojlanish, oʻyinchilar 
keyingi toʻgʻri yoʻl boʻylab harakat qilishlarini, toʻpni urib yurishni va 
maydonning oʻrta qismini tezroq oʻtish uchun hujumchilar oʻrtasidagi 

toʻpni bir-ikki uzatishni oʻz ichiga oladi. Vaqt boʻyicha bu qism 2-3 
soniyagacha choʻziladi. 

31-rasm. Uch basketbolchining oʻzaro toʻp uzatib tez yorib 
oʻtishi. 

Yoʻrib oʻtishning yakunlovchi qismi - raqib yaqinida boʻlib oʻtadi va 
1,5 soniya atrofida davom etadi. Savatga yakunlovchi otishni odatda, 
toʻpni urib yurishdan keyin yoki oʻyinchining shchit ostiga toʻp uchun 
tez chiqishdan keyin bajariladi. Umuman, yaxshi tayyorlangan jamoa, 
toʻpni uzatishni uch martadan orttirmasdan tez yorib oʻtishni 4-6 soniya 
ichida amalga oshiradi. Tez yoʻrib oʻtish uch usulda bajariladi: 

- raqib shchiti tomon uzun uzatish bilan, bunda aslida ikkinchi 
qism chiqib ketadi; 

- maydon oʻrtasidan (toʻpni urib yurish bilan va olib yurmasdan); 
- yoʻn chiziqlar boʻylab. 

Pozitsion hujum. Oʻyin davomida jadal hujumni yakunlashga 
har doim erishilavermaydi. Raqib jamoali himoyani yushtirishga 
ulguradigan va hamma hujumchilarni toʻsadigan holler boʻlibturadi. 
Ushanda jamoa, yaxshi yushtirilgan himoyaga hamma beshtala oʻyinchi 
qatnashadigan pozitsion hujumni qarshi qoyishi kerak. Pozitsion 
hujumda basketbolchilar yakunlovchi toʻp otishni tayyorlashib raqib 
himoyasiga bosqichma-bosqish (ketma-ket) engishadi. Oʻyin qoidasi 
boʻyicha bunday tayyorgarlikka 30 soniyagacha vaqt beriladi. Bu 
vaqt ilgaridan oʻrganilgan har qanday qiyinchilikdagi kombinatsiyani 

qoʻllash uchun yyeterlidir, agar u barbod boʻlsa (amalga oshmasa) oʻrta 
yoki uzoq masofadan taktik jihatdan asoslangan otishga sharoit yaratish 
kerak. 

 Pozitsion hujumda, jadal hujumdagi kabi, uchta fazani ajratish 
mumkin; boshlanish – jamoaning yushgan holi oldingi zonaga oʻtishi va 
oʻyinchilarni koʻzlagan pozisiaylarga joylashtirish; rivojlanish savatga 
hujum qilish uchun qulay vaziyat yaratish maqsadida bir qator oʻaro 
harakatlari (seriyalarni) oʻtkazish (hujumchini ta‟qibdan ozod qilish, 
yakka olishishning qulay sharoitlarini ta‟minlash va hakoza); yakunlash 
– oʻyinchi tomonidan savatga hujum qilishni bevosita oʻtkazish va 
sapchigan toʻp uchun faol kurashni ta‟minlash. 

Pozitsion hujumda ikki tizim tashkil topgan: “markaziy oʻyinchi 
orqali” va “markaziy oʻyinchisiz”. 

Markaziy o‘yinchi orqali hujum qilish tizimsi, ayniqsa, 
(hammadan koʻra) maqsadga muvofiqdir. Buni (tizimni) qoʻllayotgan 
jamoaning harakatlari, istalgan daqiqada toʻpni olish imkoniyatiga ega 
boʻlish uchun odatda shchitda shchitga orqasi bilan oʻzining sheriklariga 
yuzi bilan turgan markaziy oʻyinchining etakchilik roliga (asoslanadi) 
tayanadi. Markaziy oʻyinchi hujum tayoʻrgarligining huddi oʻzagidek 
hisoblanadi. Hamma kelgan sheriklari, unga faol kelishilgan harakatlari 
bilan qullab quvvatlab, qulayroq vaziyatga unga toʻpni oshirib berishga 
harakat qiladilar (32-rasm). Qulay vaziyatda toʻpni olgan markaziy 
oʻyinchi: 

- uni savatga otishga urinib koʻrishi; 
- uni ta‟qib qilayotgan himoyachini yakka olishishda aldab oʻtishi, 

shchit oldiga chiqishi va toʻpni savatga otishi; 
- toʻpni sheriklardan birortasiga uzatishi; 
- uch ochkoli otish uchun toʻpni uzoqga maydon ichida uzatishi 

mumkin.  
Markaziy o‘yinchi orqali hujum qilish tizimsining asosiy 

variantlari – bitta markaziy oʻyinchi orqali va ikkita markaziy oʻyinchi 
orqalidir. Hozirgi zamon sport amaliyotida uchta markaziy oʻyinchi 
orqali hujum qilish juda kam qoʻllaniladi. 

Markaziy oʻyinchilarning va ularning sheriklarining shaxsiy 
imkoniyatlariga shuningdek jamoaning umumiy taktik maqsadlariga 
qarab musobaqalarda boshlangʻich joylashishning har xil tizimlarini 
(pozitsiyalarini) qoʻllashadi.

32-rasm. Ikki markaziy hujumchining oʻzaro harakatlari. 
 

Toʻpni markaziy oʻyinchiga uzatgandan keyin shchit tomonga 
toʻgʻri chiziq boʻylab chiqishdan tashqari, hujum qilayotgan jamoa, 
pozitsion hujum uchun jamoaning asosiy boshlangʻich joylanishi bilan 
ikki yoki uch oʻyinchilarning ma‟lum boʻlgan o„zaro harakatlarining 
birin-ketin qoʻshilib ketishiga asoslangan, ilgaridan oʻrganilgan taktik 
kombinatsiyalardan foydalanishi kerak. 

Kombinatsiyada deyarli har doim jamoaning hamma oʻyinchilari 
qatnashishadi, ba‟zi birlari asosiy hujum qiluvchi harakatlarni amalga 
oshirishadi, boshqalari – ozod qiluvchi yoki chalgʻituvchi, uchinchilari 
– orqa xavfsizligini ta‟minlaydigan harakatlarni amalga oshirishadi. 

 

5.7. Shaxsiy pressingga qarshi hujum 

Shaxsiy pressinga qarshi kurashayotgan jamoa taktik va texnik 
xarakterga ega boʻlgan bir qator sharoitlarni bajarish kerak: 

1) toʻpni tezda oʻyinga kiritish; 
2) tezlik bilan himoyani yoʻrib oʻtish uchun operativ kenglikka 

chiqishi yoki hech boʻlmaganda 10 soniya ichida toʻp bilan raqibning 
maydoniga oʻtishi; 

3) zich ta‟qib paytida hujumning shiddati va taktik tizimini saqlash; 

4) hujumning boshqa, maqsadga muvofiq tizimlari vavariantlariga 
(tezkor ravishda) tezda oʻtish. 

Shaxsiy pressinga qarshi hujum taktikasi qoʻllanishi qoʻyidagi 
holatlardan kelib chiqadi: 

1) raqib shchiti tomonga tez yoʻrib oʻtishni qoʻllash uchun oʻz 
yarimida maydonning hamma beshta oʻyinchining dastlabki boshlangʻich 
joylashishini qoʻllash; 

2) hujumning oldingi va keyingi chiziqlari oʻrtasidagi yyeterli 
darajada katta oraliqni ta‟minlash (himoya chiziqlari oʻrtasidagi 
oʻzaro harakatlarni tuzilishini va hamkorligini qiyinlashtirish uchun), 
harakatchan markaziy oʻyinchini yoki kanot hujumchini orqaga maydon 
markaziga toʻpni olish uchun jalb qilish va u orqali tezda hujum 
yushtirish; 

3) jamoaning mohir driblerining (toʻpni mohirona olib yuradigan) 
himoyachi yakka kurashishishi uchun maydonning bir tomoni ni 
boʻshatish; 

4) maydonning raqib yarimiga toʻp bilan kirish paytida raqib 
shchitidan uzoqqa ketgan markaziy oʻyinchisiz hujumni yushtirish bilan 
tarqoq pressingdan pozitsion kurashda foydalanish (ikkala koʻrsatilgan 
tizimlar jarima maydonni ochiq qoldirib hujumchilarga birdaniga u 
yoqqa yorib oʻtishga va savatga hujum qilishga imkoniyat beradi). 

 

5.8. Himoya taktikasi 

Yaxshi tashkil etilgan himoya nafaqat hujum tufayli erishilgan 
muvaffaqiyatni mustahkamlaydi, balki jamoaning keyingi harakatlari 
xarakteriga ham ta‟sir qiladi. Ishonchli himoyaga ega boʻlgan jamoa 
oʻyinni keskinlashtira borishga, oʻrtacha va oils masofalardan savatga 
toʻp otishni dadillik bilan qoʻllashga qurmaydi hamda shchitdan qaytgan 
toʻp uchun astoydil kurashadi. 

Himoyalanuvchi jamoaning harakatlari hujum qiluvchi jamoaning 
harakatlariga javob boʻlib, raqib taktikasining xususiyatlariga qarab 
tashkil etiladi. 

Himoyalanayotgan jamoa oldida toʻrtta asosiy vazifa turadi: 
1) raqib savatga aniq, toʻsiqsiz toʻp tashlashiga yoʻl qoʻymaslik; 
2) raqibdan toʻpni olib qoʻyish va qarshi hujum uchun sharoit yaratish; 

3) raqibning ba‟zi bir aloqalarini va oʻyin liniyalari orasidagi aloqa 
va oʻyinchilar oʻzaro harakatlarini buzib, hujum qilish uchun tayyorlov 
operasiyalarini oʻtkazishga qarshilik koʻrsatish; 4) raqibni tez qarshi 
hujumga oʻtishga yoʻl qoʻymaslik. 

 

5.9. Yakka harakatlar 

Toʻpli yoki toʻpsiz hujumchiga qarshi harakatlar turlicha, garchand, 
ikkala holda ham raqibning kuzatish va u bilan faol kurashish kerak. 

To‘psiz hujumchiga qarshi harakatlar. Toʻpsiz hujumchini ta‟qib 
qilganda, himoyachi: 

a) hujumchiga savatga hujum qilish uchun qulay pozisiyaga chiqib 
ishga yoki shu pozisiyada toʻpni qabul qilib olishga yoʻl qoʻymaslik; 

b) raqib hujumchisi yoki lideriga yoʻnaltirilgan toʻpni olib qoʻyish; 
v) raqibning oʻzaro harakat qilish uchun siljishlarga, ayniqsa 

maydonning oʻrtasidan shchit tomonga keskin qoʻyiladigan blokirovkaga 
e‟tibor bergan holda qarshilik koʻrsatish kerak.  

Himoyachi oʻzi ta‟qib qilayotgan hujumchilar va oʻzining savati 
ostida shunday joylashishi kerakki, bunda u hujumchini ham, toʻpni 
ham koʻrishi lozim. Himoyachining hujumchiga nisbatan holati va ular 
orasidagi masofa har qanday aniq vaziyatga raqibning tezligi, boʻyi va 
ogʻirligi hisobga olingan holda aniqlanishi kerak. Raqibning markaziy 
oʻyinchisini ta‟qib qilayotgan himoyachi, u bilan qulay pozisiya va toʻpni 
olish uchun kurashishi kerak. Markaziy oʻyinchiga toʻpni shchitdan 
uzoqlashib, u qoʻshimcha harakat qilgan holdagina toʻpni egallashiga 
yoʻl qoʻyish mumkin. Agar u shchitning yaqinida boʻlsa, himoyachi 
uning oldida toʻpni uzatishiga halaqit berish uchun turadi. 

To‘pli hujumchiga qarshi harakatlar. Toʻpli hujumchiga qarshi 
kurashda himoyachi: 

a) raqibga toʻpni savatga aniq otishda yoʻl qoʻymaslik; 
b) raqibning shchit tomonga oʻtishiga (ayniqsa kuchli, odatda, oʻng 

tomondan); 
v) toʻpni xavfli yoʻnalishda uzatilishiga (ayniqsa, jamoa lideri yoki 

markaziy oʻyinchisiga, aniq otuvchi (snayperga) merganga halaqit 
berish); 

g) toʻpni egallab olishga yoʻl qoʻymaslik; 

d) raqibning oldindan tayyorlangan oʻzaro harakatlanishiga yoki 
kombinatsiyalariga oʻtkazish uchun qilayotgan harakatlarga halaqit 
berishishga erishish uchun harakat qilishi kerak. 

Oʻzining raqibini ta‟qib qilayotgan vaqtda maydondagi umumiy 
vaziyatni ham kuzatib turishi shart. Bu esa oʻzgarib borayotgan holatni 
oʻz vaqtida baholash va oʻz sheriklari bilan muvaffaqiyatli oʻzaro harakat 
qilish imkonini beradi. 

 

5.10. Guruh harakatlari 

Himoyadagi guruh harakatlari deganda oʻyin vaziyatida hujumchilar-
ga qarshi harakat uchun yoʻnalgan ikki yoki uch oʻyinchining oʻzaro 
harakati koʻzda tutiladi. Ikki oʻyinchining oʻzaro harakati usullariga 
straxovka qilish, oʻyinchi almashish, sirgʻanib oʻtish, chekinish 
(sherigiga yoʻl berish); uch oʻyinchining oʻzaro harakat usullariga 
maxsus tashkil etilgan ikki oʻyinchiga toʻqnashtirishga qarshi qaratilgan, 
ikki basketbolchi qoʻygan toʻsiqqa qarshi harakatlar, “uchlik”, “kichik 
sakkizlik”, “kesib chiqish”ga qarshi oʻzaro harakatlar kiradi. Shchitdan 
sapchigan toʻp uchun qarshi taktika masalasi alohida koʻriladi. 

Ikki o‘yinchining o‘zaro harakati. Himoyachilarning oʻzaro 
yordam usullaridan biri – straxovka qilish. Oʻyinchilar doim bir-
biriga yordam berishga hamda himoyachini aldab oʻtish, savatga xavf 
solayotgan hujumchini ta‟qib qilishga tayyor turishlari kerak. Straxovka 
qilish toʻpni savatga aniq ota oladigan, tez oʻtib keta oladigan, har xil 
chalgʻituvchi harakatlarni qullay biladigan, tezkor hujumchilarga qarshi 
qoʻllaniladi. 

Huddi shunga oʻxshash raqibning yaqindagi baland boʻyli markaziy 
oʻyinchisi toʻpni egallab olmasligi uchun ta‟qib etib yurgan himoyachiga 
ham yordam beriladi. 

Agar toʻp markaziy oʻyinchiga tekkan taqdirda straxovka qilayotgan 
oʻyinchi toʻpni uning qoʻlidan urib chiqarishga yoki toʻp bilan oldinga 
oʻtishga, toʻpni savatga otishga halaqit berishga urinib koʻrishi kerak. 
Odatda straxovkani savatga xavf solaolmaydigan masofada turgan 
oʻyinchini ta‟qib qilishni boʻshashtiriboq yoki raqibning savatga juda 
kam va beqaror xavf solayotgan kamroq ta‟qib etish bilan amalga 
oshiriladi. 

Chekinish va sirg‘alib o‘tish. Tez almashish hech qachon ham 
himoyalanoyatgan jamoa uchun foydali emas, chunki ba‟zi hollarda 
u yakka kurashdagi kuchlar muvozanatini buzatadi (baland boʻyli 
hujumchi past boʻlib himoyachi bilan, tez hujumchi esa, tezligi kichik 
oʻyinchiga qarshi boʻlib qolishi va h.k.), raqib jamoa oʻyinchilariga 
chalgʻituvchi va aldovchi harakat oʻtkazish imkonini beradi. Shuning 
uchun himoyachilar bor kuch va bilimlarini blokirovka qilish va har 
xil harakatlar qilish yoʻrdamida raqibning oʻzaro harakat qilishini 
mushkullashtirishga, toʻsiq qoʻyishga yoʻl qoʻymaslikka sarflashlari 
kerak. Va faqat shchitga toʻgʻridan-t‟gʻri xavf tugʻdirilayotgan 
paiytdagina oʻyinchilarni almashishlari kerak. 

Hujumchilar oʻzaro harakatlari maydonda koʻndalang boʻlib toʻpsiz 
yoki savatga uzoqdan harakat qilayotganda toʻsiq qoʻyilgan himoyachilar 
ta‟qib qilayotgan oʻyinchilarni almashtirish oʻrniga himoyachi tez 
chekinib, toʻsiq oʻyinchini aylanib oʻtib sherigi bilan yaqinlashib olishi 
kerak. Toʻsiq shchit yaqinidagi toʻpli oʻyinchiga qoʻyilganda, chekinish 
qisman xavf bilan bogʻliq – bu vaqtda hujumchi hech qanday toʻsiqsiz 
toʻpni savatga otishi mumkin. 

Guruh bo‘lib to‘pni olib qo‘yish. Oʻzaro harakat qilishninh bu 
usulini koʻproq pressingda, ya‟ni toʻp boʻlgan oʻyinchini bir vaqtda 
ikki himoyachi hujum qilayotganda ishlatiladi. Guruh boʻlib toʻpni olib 
qoʻyishning ikkita varianti bor. Birinchisida, toʻp bolgan oʻyinchini 
ta‟qib qiluvchi himoyachi uni burchak tomon yoki yoʻn chiziq yoniga 
toʻpni olib borishga, keyin esa maydonga orqa tomoni bilan burilishga 
majbur qiladi. Shu paiytda ikkinchi himoyachi unga qarshi harakatga 
qoʻshiladi. Ikkala himoyachi hujumchini toʻpni nianiq uzatishga yoki 
“Besh sekund” qoidasini buzishga majbur qiladi. Ikkinchi usulda esa 
toʻqnashtirish va kesib oʻtish prinspi oʻzaro harakat qilish uchun 
toʻpni olib kelayotgan oʻyinchini boshqa himoyachi toʻxtatadi, ta‟qib 
qilayotgan oʻyinchi esa uning yonidan yoki orqasidan toʻpni urib 
chiqarib yuborishga harakat qiladi.  

Har qanday guruh boʻlib toʻpni olib qoʻyishda qolgan himoyachilar 
srtaxovka qilish va toʻpni olib qoʻyish bilan bogʻliq harakatlarni amalga 
oshirilishi tushunarli.  

Uch o‘yinchining o‘zaro harakati. Uch oʻyinchining himoyadagi 
oʻzaro harakati “uchlik”, “sakkizlik”, “kichik sakkiz” ikki basketbolchi 
qoyadigan juft toʻsiq, ikki oʻyinchiga toʻqnashtirishni bartaraf qilishning 

konkret usuli. 
Buning uchun yaxshi tashkil etilgan, himoyachilarni hamjihat 

kuchlari zarur. “Kichik sakkizlik”ka (ayniqsa markaziy oʻyinchi atrofida 
oʻtkazilayotgan boʻlsa), va almashish yoʻrdamida ikki basketbolchiga 
toʻqnashtirishga qarshilik koʻrsatish har qachon ham samarali 
boʻlavermaydi. Shuning uchun bunday oʻzaro harakatga qarshi kurashda 
hujumchilarni shaxsiy ta‟qib qilishdan voz kechish va onda-sonda 
himoyachilarning zona prinspini qoʻllash maqsadga muvofiq. 

Himoyachilar (uch kishi) toʻrt kishi hujumiga qarshi harakat 
qilayotgan paytda, ular jarima otish maydonchasiga muntazam chekinib, 
zona prinspiga asoslanib uchburchak hosil qilib mudofaa tashkil etadi.  

Shchitdan sapchigan to‘p uchun kurash. Oʻzining shchiti oldida 
sapchib qaytgan toʻp uchun kurash musobaqaning oʻtishi va uning 
natijasiga kuchli ta‟sir etuvchi muhim holdir. Bu kurashning muvaffaqiyati 
raqibning shchitga boradigan yoʻlini kesib qoʻyishga urinib jarima otissh 
maydonchasida “shchitdan sapchigan toʻp uchun kurash uchburchagi”ni 
tashkil qilgan uch himoyachining oʻzaro harakatiga boʻgʻliq. Bundan 
tashqari toʻrtinchi himoyachi toʻpning shchitdan uzoqga sapchib ketishi 
holatiga qoʻshimcha straxovkani ta‟minlaydi.  

5.11. Jamoa harakatlari 

Jamoa butun tarkibi bilan taktik maqsadga muvofiq jamoa harakatlari 
orqali mohirlik bilan himoyalanayotganda, eng qiyin masalani ham 
muvaffaqiyatli echishning yyeterlicha imkoniyatiga ega boʻladi. Jamoa 
harakatlari u yoki bu asosiy vazifani echishga qaratilgan moʻljaliga 
qarab himoyaning ikkita turiga bboʻlinadi: zichlashtirilgan va tarqoq 
himoya. 

 Zichlashtirilgan himoya. Bu avallo raqibga shchitga yaqin kelishi 
va toʻpni yaqin yoki oʻrta masofadan tashlash imkoniyatini bermaslikka 
qaratilgan. Shuning uchun hamn hujumchilar bi9lan kurash odatda 
himoyaning barcha oʻyinchilari toʻplanadigan jarima otish maydonchasi 
yaqinida boʻladi. Zichlashtirilgan himoya ikkita tizimda tashkil etiladi: 
shaxsiy va zonali himoyada. Shuningdek, oʻz ichiga shaxsiy va zonali 
himoyani, ba‟zan esa shaxsiy pressing elementlarini oluvchi aralash 
himoya tizimsi ham bor.  

Shaxsiy himoya tizimsi. Himoyaning bu universal tizimsida 
jamnoaning har bir raqibni ta‟qib etish topshiriladi. “Oʻyinchi-oʻyinchini” 
ushlash shaxsiy ta‟qib prinspi yakka himoya hissini tarbiyalashga 
yordam beradi, himoyadagi oʻyinchilarni shaxsiy xususiyatlariga qarab 
taqsimlash imkonini beradi: baland boʻyli hujumchiga qarshi, tezkor 
oʻyinchi tezkorga qarshi, sekin harakatlanuvchi qarshi va h.k. Har bir 
oʻyinchi ta‟qib qilayotgan oʻyinchini oʻrganish, kurashga moslashish 
uning nozik tomonlaridan foydalanishga qodir. 

Bu tizimning kamchiligi shundaki, hujumchilar erkinroq harakat 
qilaoladilar, oldindan oʻynalgan va tayyorlangan hujumchilarni amalga 
oshirish uchun yyeterli vaqt va imkoniyatiga ega boʻladilar. 

Zonali himoya tizimsi. Bu tizim ham himoyalanayotgan jamoa 
oʻyinchilarini jarima otish maydonchasi atrofida toʻplaydi. Har bir 
oʻyinchi shchit yaqinidagi ma‟lum zonani qurqlaydi, oʻyin davomida 
uning zonasiga kirgan har qanday raqib hujumchisini ta‟qib qiladi. 
Bunday himoya asosan nisbatan sekin harakat qiladigan markaziy 
oʻyinchilarini shchit yaqinida ishlatishga harakat qilayotgan va oʻrta 
va uzoq masofadan toʻpni savatga aniq tashlayolmidigan hamda toʻpni 
tez va aniq uzata olmaydigan baland boʻyli oʻyinchilari koʻp boʻlgan 
jamoaga qarshi qoʻllaniladi.  

Tizimning ijobiy tomonlari shundaki, u raqibning orqasidan tinmay 
yugurishni talab qilmaydi, oʻzining shchiti yaqinida shchitdan sapchigan 
toʻp uchun kurashga yengillashtiradi, rejali ravishda tez qarshi 
hujumga oʻtish imkonini beradi, raqibning oldindan oʻrganilgan toʻsiq, 
toʻqnashtirish, kesishib oʻtish bilan boʻgʻliq kombinatsiyalarini amalga 
oshirishini qiyinlashtiradi.  

Tizimning salbiy tomonlari shundaki, qurqlanayotgan uchastkadan 
tashqarida toʻpni egallash uchun kurashning faolligini susaytiradi, 
tashabbus hujum qilayotgan jamoaga oʻtadi, toʻsiqsiz savatga toʻp 
otishga yoʻl qoʻyiladi va birinchi hujumchining bir ikki qatnashuvchi 
doyrasiga gruppirovka boʻlsa, himoyaning balansi ta‟minlanmaydi.  

Tarqoq himoya. Avvaliga bu himoya raqiblarni oʻzini shchitidan 
uzoqda har qanday huqtada kurash olib borishga majbur qiladi, shu bilan 
birga oʻyinchilar toʻpni olib qoʻyishga yoki hujumchilarning rejalangan 
kombinatsiyali oʻyinini buzishga, ularni shoshilishiga, ma‟lum bir 
rejasiz harakat qilishga majbur etishadi. 

Tarqoq himoya ikkita tizimda amalga oshiriladi; shaxsiy pressing va 

zonali pressingda. 
Shaxsiy pressing himoyaning eng faol tizimsidir. Buning mohiyati 

shuki, toʻp raqibning qoʻliga oʻtishi bilan himoyalanayotgan jamoaning 
har bir oʻyinchisi “oʻzini” hujumchisini butun maydon boʻylab unga 
erkin harakat qilishga yoʻl bermay, toʻpni olish va oʻzi xohlagan 
yoʻnalishda uzatishga yoʻl qoʻymay ta‟qib qila boshlaydi. Pressing 
yoʻrdamida hujumkor oʻyin olib boorish sur‟atni koʻtarish, raqibni 
oʻyinini olib boorish uchun moʻljallangan rejadan voz kechishga majbur 
qilish mumkin.  

Agar hujum qilayotgan jamoa pressinga qarshi hujumni jarima 
otish maydonchasining yarim doyrasiga chiqarilgan markaziy oʻyinchi 
orqali oʻtkazishga harakat qilsa, markaziy oʻyinchini toʻp olishiga 
yoʻl qoʻymay, uni orqa – yoʻn tomondan ta‟qib qila boshlash kerak. 
Himoyachi tepasidan hujumchiga yuqoridan uzatilgan toʻpga qarshi 
straxovkani shu paytda toʻpdan ancha uzoqdagi oʻyinchini ta‟qib etib 
yurgan oʻyinchi amalga oshirishi kerak. 

Zonali pressing. Buning mohiyati shundaki, toʻp bilan boʻlgan 
oʻyinchini doim ikki kishi boʻlib hujum qilib, toʻpni uzatishi mumkin 
boʻlgan yoʻnalishlarni tosib, zona prinspi asosida asosan raqib maydonida 
jamoaviy faol himoya tashkil etadi. Toʻpli hujumchilar III yoki IV 
mintaqada kirib kelganda zona pressingi vaqtincha birmuncha oldinga 
surilgan 3-2 zona himoyasi xarakterini qabul qiladi. Bu holda biron-bir 
hujumchining zonali himoya orqasiga yoki jarima otish maydonchasiga 
xavfli kirib kelganda, himoyalanayotgan jamoa bu hujumchini vaqtincha 
shaxsiy ta‟qib qiladi. Maydon burchaklarida toʻpli hujumchiga guruh 
boʻlib toʻpni olish uchun hujum qilinadi.  

Zonali pressingning afzalligiga qoʻyidagilarni kiritish mumkin: a) 
raqib uchun kutilmaganlik; 

b) raqib jamoaning toʻpni juda yaxshi olib yuruvchi etakchi 
oʻyinchilariga butun maydon boʻylab qarshi harakat imkoniyati; 

v) oʻyinchiga ta‟sir etib toʻpni notoʻgʻri uzatish, qoida buzishga olib 
keluvchi, toʻpni guruh boʻlib olib qoʻyishni muntazam qoʻllash; 

g) bir-birini straxovka qilishni yengillashtiruvchi va toʻpni olib 
qoʻyishga chiqqanda tavakkalga yoʻl qoʻyuvchi butun maydon boʻlab 
barqaror himoya muvozanati; 

d) aniq paytda (vaziyatda) hamjihatlik va harakat qilish qoidalarining 
oddiy va oydin tushunarliligi. 

O‘z maydonidagi faol himoya. Bu tizimda jamoa harakatlarining 
zichlanish va taqoqo prinsplari birlashadi, shu bilan birga qarshi 
harakatlarning struktira va intensivligi oʻyinchining shchit va 
maydonning toʻp boʻlgan tomonga, yoki toʻpsiz tomonga nisbatan 
egallagan pozisiyaga bogʻliq ravishda farqlanadi. Toʻp turgan tomonga 
toʻp bilan bolgan oʻyinchiga qattiq va doymiy ta‟sir koʻrsatiladi, qolgan 
sheriklari toʻpni uzatilishgi mumkin boʻlgan yoʻnalishlarda raqibni zich 
ta‟qib qiladi: markaziy oʻyinchi – oldidan yoki yonidan, kanot hujumchisi 
– toʻpni olish imkonini bermaslik va raqib burilib moʻljallovchi aloqani 
yoqotmasdan orqaga oʻyib olganda, uning orqasidan yugurib ulgurish 
uchun yoʻpiq turishda (yuzma-yuz) turishi kerak. 

Shaxsiy zonali pressing. Jamoali himoyaning intensivligini oshirish 
uchun aralash shaxsiy-zonali pressingni qoʻllab erishish mumkin. 

Musobaqa amaliyotida ba‟zida bir toʻpni oʻynab maqsadga erishish 
uchun oʻyinchilarni almashib pressing qilish qoʻllaniladi; jamoa oʻz 
oldiga maydonning oʻrta qismini yaxshi berkitish, 1x2 tuzogʻini 
qoʻyish vazifasini qoʻyib, sof zonali pressing bilan boshlaydi; tuzoq 
ishga tushganda jamoa aralash pressing va hihoyat, oʻz maydonida faol 
shaxsiy himoyaga oʻtadi. 

Shuni e`tiborga olish kerakki, maydon oʻrta qismini toʻsish uchun 
2-2-1 zona pressingini ochiqdan-ochiq juda toraytirib yuborish raqibga 
yon chiziq boʻylab oʻtib himoyani yoʻrib kirishiga imkon yaratishi 
mumkin. 

Keyin barcha himoyachilarning tuzoq hosil qilish uchun yoʻn 
chiziqlardan biriga harakat qilganda, raqibning toʻpni qarama-qarshi 
kanotga uzatishi himoyachilarni qiyin ahvolga solib qoʻyishi mumkin.  

Shiddatli hujumga qarshi himoya. Shiddatli hujum qilishni yaxshi 
egallab olgan jamoaga qarshi oʻyinda raqib uchun qulay boʻlgan oʻyin 
sur‟atini pasaytirishga harakat qilish kerak. Buning uchun pozitsion 
hujumni odatdagidan sekinroq oʻtkazish bilan oʻynash, qaltis toʻp 
uzatish va tayyorlanmasdan toʻpni savatga otishdan saqlanish kerak. 
Oʻzining orqa zonasini kamida ikki oʻyinchi kuchi bilan juda ham 
etiborlik bilan straxovka qilish kerak. Shchitdab sapchigan toʻp uchun 
kurashda yoki boshqa paytda toʻpni egallab olgan oʻyinchini himoyani 
yorib oʻtish maqsadida birinchi toʻpni uzatishiga halaqit berishi uchun 
unga qurmasdan hujum qilish kerak. Raqibning ijobiy natijali toʻp 
otgandan soʻng hujumchilar vaqti-vaqti bilan maydon boʻylab ta‟qib 

qilish va yana oʻzining jarima toʻpi otish maydonchasiga qaytib kelish 
kerak.  

Nazorat savollari.
1. Asosiy tushunchalarning ta‘rifi.
2. Taktika tasnifi.
3. Hujum taktikasi.
4. Yakka (individual) harakatlar.
5. Guruhli harakatlar.
6. Jamoa harakatlari.
7. Shaxsiy pressingga qarshi hujum.
8. Himoya taktikasi.
9. Yakka harakatlar.
10. Guruh harakatlari.
11. Jamoa harakatlari.

GLOSSARIY 

Game regulation O‘yinni me’yorlash O‘quvchilarni yoshi, 
jinsi va jismoniy 

qobiliyatini hisobga 
olgan holda o‘yin 

jarayoniga jismoniy 
yuklamalar belgilash. 

Arrangement Tashkil qilish O‘yinni boshlashdan 
oldin o‘yin jarayoniga 

kerakli barcha 
jihozlarni tayyorlash 
va o‘quvchilarni jalb 

qilish.
The organization of 

the game
O‘yinni tashkil qilish O‘yinni tushuntirish, 

o‘yin jarayonini 
nazoratda o‘tkazish.

Analysis of the game O‘yinni tahlil qilish O‘yin jarayonidagi 
o‘quvchilar faoliyatini 

muhokama qilish.
Selection Tanlash Biror bir o‘yin, o‘yinchi 

va harakat faoliyati 
turini ma’qul topish.

Rules of the game O‘yin qoidalari O‘yinni belgilangan 
tartiblar asosida amalga 

oshirish jarayoni.
Description of the 

game
O‘yin tavsifi O‘yinni mazmuni, 

qoidalari haqida 
umumiy tushuncha.

A variant of the game O‘yin varianti O‘yinni boshqa 
qoidalarini ishlab 

chiqish.
Preparing for the 

game
O‘yinga tayyorgarlik O‘yin jarayoniga 

kerakli barcha 
jihozlarni tayyorlash 
va o‘quvchilarni jalb 

qilish.

Pendulum running Mokisimon yugurish Turli masofalarga 
borish va qaytish orqali 

bajariladigan harakat 
faoliyati.

Step crossed running Chalishtirma qadamlab 
yugurish

Oyoq va qo‘lni bir-
biriga qarama qarshi 
harakatlaridan iborat 

chigal yozdi mashqlari.
Rapidly Shiddat Biror bir harakat 

faoliyatini yuqori 
darajadagi tezkor-kuch 
bilan amalga oshirish 

jarayoni.
Educational Ta’limiy O‘yindagi biror bir 

harakat faoliyatini 
nazariy va amaliy 
jihatdan o‘rgatish 

jarayoni. 
Educational Tarbiyaviy O‘yindagi umumiy 

faoliyatni har 
tomonlama ma’naviy 

axloqiy jihatdan 
o‘rgatish jarayoni. 

Develop Rivojlantiruvchi Harakat faoliyatini 
yaxshilashga qaratilgan 

mashqlarni bajarish 
jarayoni.

Rest Hordiq Mashg‘ulot va o‘yin 
jarayonidan so‘ng 

charchoqni chiqarishga 
qaratilgan jarayon.

Health Sog‘lomlashtiruvchi Mashg‘ulot va 
o‘yin jarayonida 

sog‘lomlashtirishga 
qaratilgan jarayon.

Verifying Tiklovchi Mashg‘ulot va o‘yin 
jarayonidan so‘ng 

organizmni dastlabki 
holatga qaytarishga 
qaratilgan jarayon.

Cannon To‘p Mashg‘ulot va 
o‘yin jarayonida 

foydalaniladigan sport 
jihozi.

Ball Koptok Mashg‘ulot va 
o‘yin jarayonida 

foydalaniladigan sport 
jihozi.

Ring Halqa Mashg‘ulot va 
o‘yin jarayonida 

foydalaniladigan sport 
jihozi.

Swinging Arg‘imchoq Mashg‘ulot va 
o‘yin jarayonida 

foydalaniladigan sport 
jihozi.

Obstacles To‘siqlar Mashg‘ulot va 
o‘yin jarayonida 

foydalaniladigan sport 
jihozi.

Sports equipment Sport jihozlari Mashg‘ulot va 
o‘yin jarayonida 
foydalaniladigan 
majmuali sport 

jihozlari. 
Music games Musiqali o‘yinlar O‘yin jarayonida 

musiqaga mos o‘yin 
mashqlarini tashkil 

qilish jarayoni.

Rival Raqib O‘yin yoki 
musobaqa jarayonida 

bahslashuvga 
kirishiladigan yakka 

turdagi sportchi hamda 
jamoa.

Mastery Mahorat Mashg‘ulot, o‘yin va 
musobaqa jarayonida 

jismoniy hamda texnik-
taktik imkoniyatlarni 

yuqori darajada 
ko‘rsatish jarayoni. 

Sports Day Sport bayrami Biror bir sport turidan 
tadbirlarni o‘tkazish 

jarayoni.
Merry Starts Quvnoq startlar Sport mashqlari 

va turlaridan 
musobaqalarni o‘tkazish 

jarayoni.
Statute of the 
tournament

Musobaqa nizomi Biror bir sport 
turidan musobaqlarni 

o‘tkazishda amal 
qilinadigan qoidalar.

Sir games Ser harakat o‘yinlar O‘yinni mazmunida 
ko‘plab turli harakatlar 

kiritilgan o‘yinlar.
Little games Kam harakat o‘yinlar O‘yinni mazmunida 

kam harakatlar 
kiritilgan o‘yinlar.

Break Tanaffus Dars, mashg‘ulotlar va 
o‘yinlar oralig‘idagi 

dam olish vaqti.
Lesson Dars Davlat ta’lim 

standartlari va o‘quv 
dasturlari asosida 

amalga oshiriladigan 
jarayon.

Part of the preparatory Tayyorlov qism Mashg‘ulotning asosiy 
qismidan oldingi 

umumrivojlantiruvchi 
va chigalyozdi 

mashqlarini bajarish 
jarayoni.

The main part Asosiy qism Mashg‘ulot mavzusini 
mukammal o‘rgatish 

jarayoni.
The final chapter Yakuniy qism Mashg‘ulot jarayonidan 

so‘ng organizmni 
dastlabki holatga 

qaytarishga qaratilgan 
jarayon.

Circle To‘garak Biror bir sport 
turidan qo‘shimcha 

mashg‘ulotlar tashkil 
qilish jarayoni.

Area Maydon Mashg‘ulotlarni tashkil 
qilish va o‘tkazish joyi.

Border Chegara Mashg‘ulot va 
o‘yin jarayonida 
foydalaniladigan 

hududlarni chekkasi.
Line Chiziq Mashg‘ulot va 

o‘yin jarayonida 
foydalaniladigan 

hududdagi chizmalar
Character Belgilar Mashg‘ulot va 

o‘yin jarayonida 
foydalaniladigan 

hududdagi yordamchi 
jihozlar.

Game plans O‘yin chizmasi O‘yinni xaritasi.
Young Yosh xususiyatlari Shug‘ullanuvchilarni 

yoshini hisobga 
olinishi.

In middle age O‘rta yosh 11-18 yoshli bolalar.
Young Katta yosh 18 yoshdan kattalar.

Game controls O‘yin elementlari O‘yinning mazmunini 
tashkil etadigan 

harakatlar va hakozolar.
The aim of the game O‘yin maqsadi O‘yin orqali ta’limiy, 

tarbiyaviy va 
sog‘lomlashtiruvchi 

ta’sirga ega bo‘ladigan 
omillar.

Game functions O‘yin vazifalari O‘yinni o‘tkazishda 
ta’limiy, tarbiyaviy va 
sog‘lomlashtiruvchi 

ta’sirga ega bo‘ladigan 
amallar.

Speeches So‘zlashuv Mashg‘ulot va o‘yin 
jarayonida nutqdan 

foydalanish.

ILOVALAR
FANNI OʻZLASHTIRISHDA QOʻLLANILADIGAN 

PEDAGOGIK TEXNOLOGIYALAR
“Bumerang” metodi

Mavzular mazmuni (gimnastikaningqisqachatarixi) reja asosida 
asosiy ma’lumotlar kiritiladi

1 2 3 4

Izoh: Bu metod texnologiyasi tanqidiy fikrlash, mantiqni shakl-
lantirishga imkoniyat yaratadi, xotirani g‘oyalarni, fikrlarni, dalillarni 
yozma va og‘zaki shakllarda bayon qilish kо‘nikmalarni shakllantiradi.

“SWOT-tahlil” metodi.
Metodning maqsadi: mavjud nazariy bilimlar va amaliy tajribalarni 

tahlil qilish, taqqoslash orqali muammoni hal etish yо‘llarni topishga, 
bilimlarni mustahkamlash, takrorlash, baholashga, mustaqil, tanqidiy 
fikrlashni, nostandart tafakkurni shakllantirishga xizmat qiladi. 

S – (strength) – kuchli tomonlari
W – (vveakness) – zaif, kuchsiz tomonlari
O – (opportunitu) – imkoniyatlari
T – (tnreat) – tо‘siqlar 

S Fanni о‘zlashtirishda uning samarali 
tomonlari

W Fanni о‘zlashtirishda uning kuchsiz 
tomonlari

O Fanni о‘qitishda uning imkoniyatlari 
(ichki)

T Tо‘siqlar (tashqi)

“FSMU” metodi.
Texnologiyaning maqsadi: Mazkur texnologiya ishtirokchilardagi 

umumiy fikrlardan xususiy xulosalar chiqarish, taqqoslash, qiyoslash 
orqali ma’lumotni о‘zlashtirish, xulosalash, shuningdek, mustaqil ijodiy 
fikrlash kо‘nikmalarini shakllantirishga xizmat qiladi. 

Mazkur texnologiyadan ma’ruza mashg‘ulotlarida, mustahkamlashda, 



110

о‘tilgan mavzuni sо‘rashda, uyga vazifa berishda hamda amaliy 
mashg‘ulot natijalarini tahlil etishda foydalanish tavsiya etiladi. 

Texnologiyani amalga oshirish tartibi:
- qatnashchilarga mavzuga oid bо‘lgan yakuniy xulosa yoki g‘oya 

taklif etiladi;
- har bir ishtirokchiga FSMU texnologiyasining bosqichlari yozilgan 

qog‘ozlarni tarqatiladi:
F – fikringizni bayon eting.
S – fikringizni bayoniga sabab kо‘rsating.
M – kо‘rsatgan sababingizni isbotlab misol keltiring.
U – fikringizni umumlashtiring.
- ishtirokchilarning munosabatlari individual yoki guruhiy tartibda 

taqdimot qilinadi.
FSMU tahlili qatnashchilarda kasbiy-nazariy bilimlarni amaliy 

mashqlar va mavjud tajribalar asosida tezroq va muvaffaqiyatli 
о‘zlashtirilishiga asos bо‘ladi.

Xulosalash» (Rezyume, Veyer) metodi.
Metodning maqsadi: Bu metod murakkab, kо‘ptarmoqli, mumkin 

qadar, muammoli xarakteridagi mavzularni о‘rganishga qaratilgan. 
Metodning mohiyati shundan iboratki, bunda mavzuning turli 
tarmoqlari bо‘yicha bir xil axborot beriladi va ayni paytda, ularning 
har biri alohida aspektlarda muhokama etiladi. Masalan, muammo 
ijobiy va salbiy tomonlari, afzallik, fazilat va kamchiliklari, foyda va 
zararlari bо‘yicha о‘rganiladi. Bu interfaol metod tanqidiy, tahliliy, aniq 
mantiqiy fikrlashni muvaffaqiyatli rivojlantirishga hamda talabalarning 
mustaqil g‘oyalari, fikrlarini yozma va og‘zaki shaklda tizimli bayon 
etish, himoya qilishga imkoniyat yaratadi. “Xulosalash” metodidan 
ma’ruza mashg‘ulotlarida  individual va juftliklardagi ish shaklida, 
amaliy va seminar mashg‘ulotlarida kichik guruhlardagi ish shaklida 
mavzu yuzasidan bilimlarni mustahkamlash, tahlili qilish va taqqoslash 
maqsadida foydalanish mumkin. 

Metodni amalga oshirish tartibi:
- trener-о‘qituvchi ishtirokchilarni 5-6 kishidan iborat kichik 

guruhlarga ajratadi;
- trening maqsadi, shartlari va tartibi bilan ishtirokchilarni 

tanishtirgach, har bir guruhga umumiy muammoni tahlil qilinishi zarur 

bо‘lgan qismlari tushirilgan tarqatma materiallarni tarqatadi;
- har bir guruh о‘ziga berilgan muammoni atroflicha tahlil qilib, о‘z 

mulohazalarini tavsiya etilayotgan sxema bо‘yicha tarqatmaga yozma 
bayon qiladi;

- navbatdagi bosqichda barcha guruhlar о‘z taqdimotlarini о‘tkazadilar. 
Shundan sо‘ng, о‘qituvchi tomonidan tahlillar umumlashtiriladi, zaruriy 
ma’lumotlar bilan tо‘ldiriladi va mavzu yakunlanadi.

“Assesment” metodi.
Metodning maqsadi: mazkur metod ta’lim oluvchilarning bilim 

darajasini baholash, nazorat qilish, о‘zlashtirish kо‘rsatkichi va amaliy 
kо‘nikmalarini tekshirishga yо‘naltirilgan. Mazkur texnika orqali 
ta’lim oluvchilarning bilish faoliyati turli yо‘nalishlar (test, amaliy 
kо‘nikmalar, muammoli vaziyatlar mashqi, qiyosiy tahlil, simptomlarni 
aniqlash) bо‘yicha tashhis qilinadi va baholanadi. 

Metodni amalga oshirish tartibi:
“Assesment” lardan ma’ruza mashg‘ulotlarida tinglovchilarning 

yoki qatnashchilarning mavjud bilim darajasini о‘rganishda, yangi 
ma’lumotlarni bayon qilishda, seminar, amaliy mashg‘ulotlarda esa, 
mavzu yoki ma’lumotlarni о‘zlashtirish darajasini baholash, shuningdek, 
о‘z-о‘zini  baholash maqsadida individual shaklda foydalanish tavsiya 
etiladi. Shuningdek, о‘qituvchining ijodiy yondashuvi hamda о‘quv 
maqsadlaridan kelib chiqib, assesmentga qо‘shimcha topshiriqlarni 
kiritish mumkin. 

Har bir katakdagi tо‘g‘ri javob 5 ball yoki 1-5 balgacha baholanishi 
mumkin.

Test:
Qiyosiy tahlil:

Simptom:
Amaliy kо‘nikma:

“Insert” metodi.
Metodning maqsadi: Mazkur metod talabalarda yangi axborotlar 

tizimini qabul qilish va bilmlarni о‘zlashtirilishini yengillashtirish 
maqsadida qо‘llaniladi, shuningdek, bu metod talabalar uchun xotira 
mashqi vazifasini ham о‘taydi.

Metodni amalga oshirish tartibi:
- о‘qituvchi mashg‘ulotga qadar mavzuning asosiy tushunchalari 

mazmuni yoritilgan input-matnni tarqatma yoki taqdimot kо‘rinishida 
tayyorlaydi;

- yangi mavzu mohiyatini yorituvchi matn ta’lim oluvchilarga 
tarqatiladi yoki taqdimot kо‘rinishida namoyish etiladi;

- ta’lim oluvchilar individual tarzda matn bilan tanishib chiqib, 
о‘z shaxsiy qarashlarini maxsus belgilar orqali ifodalaydilar. Matn 
bilan ishlashda tinglovchilar yoki qatnashchilarga quyidagi maxsus 
belgilardan foydalanish tavsiya etiladi:
Belgilar 1-matn  2-matn  3-matn
“V” – tanish ma’lumot.
“?”–mazkur ma’lumotni  
tushunmadim,  izoh kerak.
“+” bu ma’lumot men uchun 
yangilik.
“– ” bu fikr yoki mazkur ma’lumotga 
qarshiman?

Belgilangan vaqt yakunlangach, ta’lim oluvchilar uchun notanish 
va tushunarsiz bо‘lgan ma’lumotlar о‘qituvchi tomonidan tahlil qilinib, 
izohlanadi, ularning mohiyati tо‘liq yoritiladi. Savollarga javob beriladi 
va mashg‘ulot yakunlanadi.

“Tushunchalar tahlili” metodi.
Metodning maqsadi: mazkur metod tinglovchilar yoki qatnashchilarni 

mavzu buyicha tayanch tushunchalarni о‘zlashtirish darajasini aniqlash, 
о‘z bilimlarini mustaqil ravishda tekshirish, baholash, shuningdek, yangi 
mavzu buyicha dastlabki bilimlar darajasini tashhis qilish maqsadida 
qо‘llaniladi.

Metodni amalga oshirish tartibi:
- ishtirokchilar mashg‘ulot qoidalari bilan tanishtiriladi;

- talabalarga mavzuga yoki bobga tegishli bо‘lgan sо‘zlar, tushunchalar 
nomi tushirilgan tarqatmalar beriladi ( individual yoki guruhli tartibda);

- talabalar mazkur tushunchalar qanday ma’no anglatishi, qachon, 
qanday holatlarda qо‘llanilishi haqida yozma ma’lumot beradilar;

- belgilangan vaqt yakuniga yetgach о‘qituvchi berilgan 
tushunchalarning tugri va tuliq izohini uqib eshittiradi yoki slayd orqali 
namoyish etadi; 

- har bir ishtirokchi berilgan tugri javoblar bilan о‘zining shaxsiy 
munosabatini taqqoslaydi, farqlarini aniqlaydi va о‘z bilim darajasini 
tekshirib, baholaydi.

Namuna: ........ ma’ruzasi uchun.

Tushunchalar
Sizningcha bu 

tushuncha qanday 
ma’noni anglatadi?

Qо‘shimcha 
ma’lumot

.......
Izoh: Ikkinchi ustunchaga qatnashchilar tomonidan fikr bildiriladi. 

Mazkur tushunchalar haqida qо‘shimcha ma’lumot glossariyda 
keltirilgan.

Venn Diagrammasi (ingliz faylasufi Djon Venna nomi bilan atalgan).
Metodning maqsadi: Bu metod grafik tasvir orqali о‘qitishni 

tashkil etish shakli bо‘lib, u ikkita о‘zaro kesishgan aylana tasviri orqali 
ifodalanadi. Mazkur metod turli tushunchalar, asoslar, tasavurlarning 
analiz va sintezini ikki aspekt orqali kо‘rib chiqish, ularning umumiy va 
farqlovchi jihatlarini aniqlash, taqqoslash imkonini beradi.

Metodni amalga oshirish tartibi:
- ishtirokchilar ikki kishidan iborat juftliklarga birlashtiriladilar va 

ularga kо‘rib chiqilayotgan tushuncha yoki asosning о‘ziga xos, farqli 
jihatlarini (yoki aksi) doiralar ichiga yozib chiqish taklif etiladi;

- navbatdagi bosqichda ishtirokchilar tо‘rt kishidan iborat kichik 
guruhlarga birlashtiriladi va har bir juftlik о‘z tahlili bilan guruh 
a’zolarini tanishtiradilar;

- juftliklarning tahlili eshitilgach, ular birgalashib, kо‘rib chiqilayotgan 
muammo yohud tushunchalarning umumiy jihatlarini (yoki farqli) izlab 
topadilar, umumlashtiradilar va doirachalarning kesishgan qismiga 
yozadilar.

“Sinkveyn” metodi
Metodning maqsadi – mazkur metod nafaqat matnning mazmunini 

о‘rganishga, matn mazmunini о‘zining shaxsiy tajribasi bilan bog‘lashga 
va о‘zlashtirgan axborot, g‘oya, yoki fikrlarga nisbatan о‘z munosabatini 
yozma ifoda etishga imkon beruvchi oddiy va samarali usul bо‘lib, 
talabalardagi shaxsiy pozitsiyani shakllantirishga yordam beradi.

Metodni о‘tkazish tartibi:
- ish daftari vertikal chiziq bо‘yicha ikkiga bо‘linadi.
- chap tomonga talabalar mavzu yuzasidan unda taassurot uyg‘otgan, 

yoqqan yoki savol tug‘dirgan sitata, g‘oya yoki fikrlarini yozadi 
(masalan, juda aqlli ta’rif, dalil yoki sabab va boshqalar).

- о‘ng tomonda keltirilgan sitata yoki fikrga о‘zining sharhlarini 
yozadi, ya’ni о‘z munosabatini quyidagi yо‘nalishlarda bildiradi: Uni 
bu fikr yoki g‘oyaning nimasi qiziqtirdi va yozib olishga undadi? Bu 
nima haqda о‘ylashga majbur etdi? Bu fikr bо‘yicha u qanday savollarni 
о‘yladi? 

- matnni о‘qiyotganida talabalar kerakli qо‘shimcha fikrlarni aniqlab, 
kundalikka yozib boradi. 

- ish yakunlagandan sо‘ng talabalar juftliklarda ishlashlari, tahlillarini 
almashishlari, о‘rtoqlari tahlilida ularga yoqqan fikrni muhokama 
etishlari va kо‘rsatishlari mumkin.

Trenerga tavsiyalar
- Siz oldindan sitatalar yoki g‘oyalar sonini belgilab olishingiz 

mumkin (misol uchun, 2 ta, 4 yoki 5 tadan), - sitatalar mazmuni va 
yо‘nalishi mutaxasislik, fan yoki mavzuga mos bо‘lishi, kerak.

-  Agarda siz ijtimoiy-tarbiyaviy mavzuda bu treningni о‘tkazmoqchi 
bо‘lsangiz g‘oyalar yoki sitatalar hayotiy-ijtimoiy mavzularda tanlanishi 
mumkin bо‘ladi. Bularning barchasi siz о‘z oldingizga qо‘ygan 
maqsadga va sizning pedagogik uslubingizga bog‘liq bо‘ladi.

-  Ish shakllari:
-  uchliklarda ishlash;
-  kichik guruhlarda ishlash;
-  blits-sо‘rov – siz bir qator alabalardan faqat bitta sitatani va faqat 

birgina sharhni о‘qib berishni sо‘raysiz;
-  Fidbeyk.
Yakunlar munozara tayyorlash yoki о‘tkazish, insho yozish yoki 

asoslangan esse yozish uchun xizmat qilishi mumkin.



115

FIKR (g‘oya, sitata, munosabat, 
xulosa va boshqa) SHARH

“Brifing” metodi.
“Brifing”-(ing. briefing-qisqa) biror-bir masala yoki savolning 

muhokamasiga bag‘ishlangan qisqa press-konferensiya.
О‘tkazish bosqichlari:
1. Taqdimot qismi.
2. Muhokama jarayoni (savol-javoblar asosida).
Brifinglardan trening yakunlarini tahlil qilishda foydalanish mumkin. 

Shuningdek, amaliy о‘yinlarning bir shakli sifatida qatnashchilar bilan 
birga dolzarb mavzu yoki muammo muhokamasiga bag‘ishlangan 
brifinglar tashkil etish mumkin bо‘ladi.

“Zanjir” metodi
Bu metod о‘ragnilayotgan mavzuga taalluqliy sо‘zlarni о‘z ichiga 

olib talabalarni fikirlash faoliyatini tezlashtiradi, intellektual aqliy 
salohiyatini, taffakurini ishga soladi. Bevosita talabalar fikrini mashg‘ulot 
jarayonlarigayetaklaydi. Talabalarning bilimini baholanishi о‘qituvchi 
tomonidan belgilangan tartibda amalga oshiriladi.

Na’muna: 
1. Umumrivojlantiruvchi mashqlar – buyumlar bilan va buyumlarsiz 

– ………..
2. Gimnastika harakatlari – yurish – yugurish –……   
3. Jihozlarda bajariladigan mashqlar – qо‘shpoyada – …….
Izoh: Bu metod umumrivojlantiruvchi mashqlarga taalluqliy sо‘zlarni 

о‘z ichiga olib talabalarni fikirlash faoliyatini tezlashtiradi, intellektual 
aqliy saloxiyatini, taffakurini ishga soladi. Bevosita talabalar fikrini  
mashg‘ulot jarayoniga hamda sport zallariga  yetaklaydi.

«Agarda Men ………………..» metodi
Agarda men ………………....
Izox: Bu metod interfaol texnologiya bо‘lib, tanqidiy, tahliliy, 

aniq mantiqiy fikrlashning muvaffaqiyatlik rivojlantirishga hamda о‘z 
g‘oyalarini, fikrlarini yozma va og‘zaki shaklda ixcham bayon etishiga 
imkoniyat yaratadi. Shuningdek, har bir qatnashuvchining о‘z fikrlari, 
о‘zgalardan kutadigan tarbiyaviy xaraktyerdagi qator vazifalarni amalga 
oshirish imkonini beradi.

